МОНГОЛ УЛСЫН ИХ ХУРЛЫН 
2022 ОНЫ НАМРЫН ЭЭЛЖИТ ЧУУЛГАНЫ 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
10 ДУГААР САРЫН 17-НЫ ӨДӨР /ДАВАА ГАРАГ/-ИЙН 
ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-4

	 2.
	Хуралдааны дэлгэрэнгүй тэмдэглэл: 
	5-60

	
	1. Газрын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслүүд /Засгийн газар 2022.09.29-ний өдөр Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
	10-25

	
	2. Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төсөл /Засгийн газар 2022.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/
	25-60


Монгол Улсын Их Хурлын 2022 оны намрын ээлжит чуулганы 

Байгаль орчин, хүнс, хөдөө аж ахуйн байнгын хорооны
10 дугаар сарын 17-ны өдөр /Даваа гараг/-ийн
хуралдааны товч тэмдэглэл
 

Байгаль орчин, хүнс, хөдөө аж ахуйн байнгын хорооны дарга Б.Саранчимэг ирц, хэлэлцэх асуудлын дарааллыг танилцуулж, хуралдааныг даргалав. 
 

Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн ирцтэйгээр хуралдаан 15 цаг 43 минутад Төрийн ордны “Үндсэн хууль” танхимд эхлэв. 

Томилолттой: Ц.Анандбазар, Х.Болорчулуун, Г.Дамдинням, Г.Мөнхцэцэг; 
Чөлөөтэй: О.Цогтгэрэл.

 


Хэлэлцэх асуудлын дараалалтай холбогдуулан Улсын Их Хурлын гишүүн Ц.Туваан, Т.Аубакир, Ж.Батжаргал нар үг хэлэв. 
Нэг.Газрын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслүүд /Засгийн газар 2022.09.29-ний өдөр Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Байгаль орчин, аялал жуулчлалын дэд сайд Г.Түвдэндорж, Барилга хот байгуулалтын дэд сайд Э.Золбоо, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Сангийн яамны Хууль, эрх зүйн газрын дарга З.Энхболд, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Б.Буяннэмэх, Тусгай хамгаалалтай бүс нутгийн удирдлагын газрын даргын албан үүргийг түр орлон гүйцэтгэгч Д.Батмөнх, Усны бодлого, зохицуулалтын газрын дарга Ц.Уранчимэг, Газар зохион байгуулалт, геодези, зураг зүйн газрын дарга А.Энхманлай, Газар зохион байгуулалт, геодези, зураг зүйн газрын Газар зохион байгуулалтын хэлтсийн дарга Ц.Ихбаяр, Газар зохион байгуулалт, геодези, зураг зүйн газрын ахлах мэргэжилтэн Д.Энхтуяа нар оролцов.
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Г.Баяртуяа, С.Дунжидмаа, Ё.Энхсайхан, Байнгын хорооны асуудал хариуцсан хэлтсийн дарга Д.Энхбат, Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Ш.Ариунжаргал, Хяналт шалгалт, үнэлгээний газрын Төсвийн хяналт, шинжилгээний хэлтсийн референт С.Төрмөнх нар байлцав.

Газрын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэгтэй холбогдуулан Улсын Их Хурлын гишүүн Ж.Батжаргал, Г.Ганболд, Н.Ганибал, Ц.Идэрбат, Б.Саранчимэг, Ж.Бат-Эрдэнэ нарын тавьсан асуултад Барилга, хот байгуулалтын дэд сайд Э.Золбоо, Газар зохион байгуулалт, геодези, зураг зүйн газрын дарга А.Энхманлай, Сангийн яамны Хууль, эрх зүйн газрын дарга З.Энхболд нар хариулж, тайлбар хийв. 
Б.Саранчимэг: Улсын Их Хурлын гишүүн Т.Энхтүвшингийн гаргасан, Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төсөлтэй хамт өргөн мэдүүлсэн Газрын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслүүдийг хууль санаачлагчид буцаах гэсэн саналыг дэмжье гэсэн санал хураалт явуулъя.

Зөвшөөрсөн:  
10

Татгалзсан:

  3
Бүгд: 


13
76.9 хувийн саналаар дэмжигдлээ.
Уг асуудлыг 16 цаг 56 минутад хэлэлцэж дуусав.

Хоёр.Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төсөл /Засгийн газар 2022.09.29-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/

Хэлэлцэж буй асуудалтай холбогдуулан Эрүүл мэндийн сайд С.Энхболд, Сангийн дэд сайд С.Мөнгөнчимэг, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, Сангийн яамны Төсвийн бодлого, төлөвлөлтийн газрын дарга М.Санжаадорж, мөн яамны Татварын бодлогын газрын дарга Б.Тэлмүүн, Хууль, эрх зүйн газрын дарга З.Энхболд, Төсвийн хөрөнгө оруулалтын хэлтсийн дарга Ж.Дэлгэржаргал, Хөгжлийн санхүүжилтийн хэлтсийн дарга Б.Ганзориг, Монгол Улсын Ерөнхий аудиторын орлогч Я.Сарансүх, Аудитын хоёрдугаар газрын захирал, тэргүүлэх аудитор Ц.Наранчимэг, Аудитын гуравдугаар газрын захирал, тэргүүлэх аудитор Д.Энхболд, Аудитын удирдлагын менежер Ж.Батсайхан, Байгаль орчин, аялал жуулчлалын яамны Ногоон хөгжлийн бодлого, төлөвлөлтийн газрын дарга Б.Буяннэмэх, мөн яамны Усны бодлого, зохицуулалтын газрын дарга Ц.Уранчимэг, Аялал жуулчлалын бодлого, зохицуулалтын газрын даргын албан үүргийг түр орлон гүйцэтгэгч Б.Болортуяа, Хүрээлэн буй орчин, байгалийн нөөцийн удирдлагын газрын Амьтан, ургамал, байгалийн нөөцийн хэлтсийн дарга П.Цогтсайхан, Санхүү, хөрөнгө оруулалт, үйлдвэрлэлийн хэлтсийн дарга М.Баярмаа, Засгийн газрын хэрэгжүүлэгч агентлаг Усны газрын дарга Ш.Мягмар, Засгийн газрын хэрэгжүүлэгч агентлаг Цаг уур, орчны шинжилгээний газрын дарга С.Энхтүвшин, Засгийн газрын хэрэгжүүлэгч агентлаг Ойн газрын дарга Б.Оюунсанаа, Байгаль орчин, уур амьсгалын сангийн захирал И.Ганбат, Орчны бохирдлыг бууруулах үндэсний хорооны ажлын албаны дарга Б.Алтанзул, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга Ц.Болорчулуун, мөн яамны Мал аж ахуйн бодлогын хэрэгжилтийг зохицуулах газрын дарга Д.Баянбат, Газар тариалангийн бодлогын хэрэгжилтийг зохицуулах газрын дарга Д.Есөн-Эрдэнэ, Хөнгөн үйлдвэрийн бодлогын хэрэгжилтийг зохицуулах газрын дарга М.Дондогдорж, Хүнсний үйлдвэрийн бодлогын хэрэгжилтийг зохицуулах газрын дарга Д.Довчинсүрэн, Хяналт шинжилгээ, үнэлгээ, дотоод аудитын газрын дарга Б.Санчирдорж, Санхүү, хөрөнгө оруулалтын газрын дарга Б.Отгонцэцэг, Жижиг, дунд үйлдвэрийн газрын дарга Я.Эрдэнэсайхан, Мал эмнэлгийн ерөнхий газрын дарга Д.Батчулуун нар оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Г.Баяртуяа, С.Дунжидмаа, Ё.Энхсайхан, Байнгын хорооны асуудал хариуцсан хэлтсийн дарга Д.Энхбат, Байгаль орчин, хүнс, хөдөө аж ахуйн байнгын хороо хариуцсан ахлах зөвлөх Ш.Ариунжаргал, Хяналт шалгалт, үнэлгээний газрын Төсвийн хяналт, шинжилгээний хэлтсийн референт С.Төрмөнх нар байлцав.

Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийг Эрүүл мэндийн сайд С.Энхболд, 2023 оны төсвийн төслийн талаарх аудитын дүгнэлтийг Монгол Улсын Ерөнхий аудиторын орлогч Я.Сарансүх нар танилцуулав. 
Монгол Улсын 2023 оны төсвийн төсөл болон Байнгын хорооны эрхлэх асуудлын хүрээнд хамаарах төсвийн ерөнхийлөн захирагчдаас Улсын Их Хурлын гишүүн Ж.Батжаргал, Н.Наранбаатар, Ц.Идэрбат, Ц.Туваан, Н.Ганибал, Г.Ганболд, Б.Саранчимэг нарын тавьсан асуултад Сангийн дэд сайд С.Мөнгөнчимэг, Сангийн яамны Төсвийн бодлого, төлөвлөлтийн газрын дарга М.Санжаадорж, Байгаль орчин, аялал жуулчлалын яамны Төрийн нарийн бичгийн дарга Э.Баттулга, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Мал эмнэлгийн ерөнхий газрын дарга Д.Батчулуун, Засгийн газрын хэрэгжүүлэгч агентлаг Усны газрын дарга Ш.Мягмар, Засгийн газрын хэрэгжүүлэгч агентлаг Ойн газрын дарга Б.Оюунсанаа нар хариулж, тайлбар хийв. 

Б.Саранчимэг: Улсын Их Хурлын гишүүн Ж.Батжаргалын гаргасан, Байгаль орчин, аялал жуулчлалын сайдын багцын урсгал зардал болох бусдаар гүйцэтгүүлсэн ажил, үйлчилгээний төлбөрийг 1.500.0 сая төгрөгөөр бууруулж, Цаг агаарт зориудаар нөлөөлж, хур тунадас нэмэгдүүлэх борооны пуужин 2500 ширхэгийг авах 1.500.0 сая төгрөгийн мөн сайдын багцын урсгал зардалд нэмж тусгах гэсэн саналыг дэмжье гэсэн санал хураалт явуулъя. 
Зөвшөөрсөн:
 
  5

Татгалзсан: 

  7

Бүгд:


12

41.7 хувийн саналаар дэмжигдсэнгүй. 

Улсын Их Хурлын гишүүн Г.Ганболдын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
 
Б.Саранчимэг: Улсын Их Хурлын гишүүн Г.Ганболдын гаргасан горимын саналыг дэмжье гэсэн санал хураалт явуулъя.
 
Зөвшөөрсөн:
  
  6
Татгалзсан:

  5
Бүгд:


11
54.5 хувийн саналаар горимын санал дэмжигдлээ.
 
Б.Саранчимэг: Дээрх саналыг дэмжье гэсэн санал хураалтыг дахин явуулъя.
 
Зөвшөөрсөн:
  
  6
Татгалзсан:

  4
Бүгд:


10
60.0 хувийн саналаар дэмжигдлээ.
Байгаль орчин, хүнс, хөдөө аж ахуйн байнгын хороо Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийн хоёр дахь хэлэлцүүлгийг хэлэлцэж дууслаа. 

Байнгын хорооноос гарах санал, дүгнэлтийг Улсын Их Хурлын гишүүн Д.Өнөрболор Төсвийн байнгын хороонд танилцуулахаар тогтов. 

Уг асуудлыг 18 цаг 49 минутад хэлэлцэж дуусав. 
Байнгын хорооны хуралдаанаар 2 асуудал хэлэлцэв.

Хуралдаан 3 цаг 07 минут үргэлжилж, 19 гишүүнээс 14  гишүүн хүрэлцэн  ирж, 73.7 хувийн ирцтэйгээр 18 цаг 50 минутад өндөрлөв. 
  
Тэмдэглэлтэй танилцсан: 

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

ХОРООНЫ ДАРГА






Б.САРАНЧИМЭГ
 

Тэмдэглэл хөтөлсөн:
ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ 

ШИНЖЭЭЧ 







Ц.АЛТАН-ОД
МОНГОЛ УЛСЫН ИХ ХУРЛЫН

2022 ОНЫ НАМРЫН ЭЭЛЖИТ ЧУУЛГАНЫ 

БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

10 ДУГААР САРЫН 17-НЫ ӨДӨР /ДАВАА ГАРАГ/-ИЙН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Б.Саранчимэг: Байнгын хорооныхоо эрхэм гишүүдийн энэ өдрийн амар амгаланг айлтгая. 
Байнгын хорооны гишүүдийн олонх хүрэлцэн ирж, Байнгын хорооны ирц 57.9 хувь болсон учраас Байгаль орчин, хүнс, хөдөө аж ахуйн байнгын хорооны 2022 оны 10 дугаар сарын 17-ны өдрийн хуралдааныг нээснийг мэдэгдэе. /алх цохив/

Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүний сонгогдсон тойрог, нэрээр нь хуралдаанд хүрэлцэн ирсэн гишүүн, хүндэтгэн үзэх шалтгаанаар хүрэлцэн ирээгүй гишүүн, тасалсан гишүүн гэсэн дарааллаар танилцуулна. 

Хуралдаанд хүрэлцэн ирсэн гишүүдийг танилцуулъя.

Т.Аубакир гишүүн Баян-Өлгийн 2 дугаар тойрог. Ирсэн байна. Ж.Батжаргал Төв аймаг 14 дүгээр тойрог. Ирсэн байна. Б.Бейсен Баян-Өлгий аймаг 2 дугаар тойрог. Ирсэн байна. Г.Ганболд Өвөрхангайн 10 дугаар тойрог. Ирсэн байна. Н.Ганибал Сүхбаатар аймаг 12 дугаар тойрог. Ирсэн байна. Нанзадын Наранбаатар Өмнөговь аймаг 11 дүгээр тойрог. Ирсэн байна. Батсүхийн Саранчимэг Баянзүрх 22 дугаар тойрог. Ирсэн байна. Ганзоригийн Тэмүүлэн Архангайн 1 дүгээр тойрог. Ирсэн байна. Цэвэгдоржийн Туваан Төв аймаг 14 дүгээр тойрог. Ирсэн байна. Цэдэндамбын Цэрэнпунцаг Завхан аймгийн 9 дүгээр тойрог. Ирсэн байна. Төмөртогоогийн Энхтүвшин Дорноговь аймгийн 8 дугаар тойрог. Ирсэн байна. 

Одоогоор Бадмаанямбуугийн Бат-Эрдэнэ чөлөөтэй. Жадамбын Бат-Эрдэнэ ирээгүй байна. Хаянгаагийн Болорчулуун гадаадад томилолттой. Гонгорын Дамдинням, Гомпилдоогийн Мөнхцэцэг чөлөөтэй байна. Дамдинсүрэнгийн Өнөрболор гишүүн ирээгүй байна. Одонгийн Цогтгэрэл гишүүн ирээгүй байна. 

Ц.Идэрбат гишүүн манай Байнгын хороонд шинээр нэмэгдэж байгаа. Манай Байнгын хороонд тавтай морил. Хэнтий аймаг. Ц.Идэрбат гишүүн ирсэн байна. 

Тэгээд Байнгын хорооны хуралдаанаар хэлэлцэх асуудлыг Та бүхэнд танилцуулъя. 
Монгол Улсын 2023 оны төсвийн тухай хуулийн төслийн хамт өргөн мэдүүлсэн Газрын тухай хуульд нэмэлт, өөрчлөлт оруулах тухай хуулийн төсөл, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг орж ирж байгаа. 

Тэгээд бид эндээс санал байвал шийдээд Төсвийн Байнгын хороонд хүргүүлнэ. 
Тэгээд анхны хэлэлцүүлэг байгаа учраас танилцуулга хийгдэхгүйгээр шууд хэлэлцээд саналаа хураалгаад явчихна. 

Хоёр дахь асуудал болохоор Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай Засгийн газрын 2022 оны 9 дүгээр сарын 29-ний өдөр өргөн мэдүүлсэн ийм хуулиуд байгаа. 

Тэгээд үүний хоёр дахь хэлэлцүүлэг хийгдэнэ. Тэгээд энэ дээр бид санал, дүгнэлтээ Төсвийн Байнгын хороонд хүргүүлнэ. 
Тэгэхээр хэлэлцэх асуудалтай холбогдуулж санал хэлэх гишүүд байна уу? Ц.Туваан гишүүн. 
Ц.Туваан: Байнгын хороонд хэлэлцэх асуудалтай шууд хамааралтай биш ч юм шиг, хамааралтай ч юм шиг нэг асуудал, санал хэлэх гэсэн юм. 
Тэр нь юу вэ гэхээр хөдөө орон нутгаас маш олон хүмүүс холбогдож байна. Тэр нь юу вэ гэхээр манай аймгийн тухайд мал, махны борлуулалтын асуудал. Одоо энэ намраас эхлүүлээд, 8 сараас эхлүүлээд, хүүхдийн сургалтын төлбөрөөс эхлүүлээд малаа борлуулж орлого олох асуудал нэлээн яригдсан. Тэгтэл махны үнэ ямар байгаа билээ. Тийм ээ. Зөрөөд нөгөө махаа хуучин үнээс нь бараг хямд үнээр борлуулж байгаа. Малаа ингэж борлуулж байгаа. Тэгээд эргээд түүгээрээ худалдан авалт хийхээр нөгөө хуучин үнэ нь байхгүй болчихсон. Инфляц өндөр болчихсон. Юмны үнэ гурил, будааны үнээс өгсүүлээд сая нэлээн боломжийн, бас амьдрал гайгүй гэж боддог айлууд хүртэл энэ чинь юу болж байна. Энэ юмны үнэ чинь дийлдэхээ байлаа. Гурилын үнэ, будааны үнэ айхтар боллоо. Бидний олдог орлого маань бүр илт мэдэгдэхүйц хумигдаад ирлээ гээд ингээд ярьж байна. 
Тэгэхээр энэ дээр манайх одоо сая засаг дээр гэхэд л хөдөө аж ахуйн сайд шинээр томилогдсон. Манай Байнгын хороо ч гэсэн бас шинэ даргатай болсон. Ингээд зарим нэгэн шинэ гишүүдтэй ч болж байна. 
Тэгэхээр энэ дээр хэдүүлээ яг энэ харьяа салбар Байнгын хорооны хувиар мал, махны борлуулалт. Тэгээд энд жоохон томчилж авч үзвэл энэ баруун аймгуудад ч гэсэн, говийн аймгуудад ч гэсэн энэ бэлчээрийн асуудал маш хүндэрсэн. Зуншлага сайнгүй байсан. Гангийн асуудал. Ингээд залгуулаад зудны асуудал гээд ингээд асуудлууд орж ирж байгаа.

Тэгэхээр үүнтэй холбоотой нэг ажлын хэсэг байгуулдаг юм уу, эсвэл яадаг юм. Нэг ярилцвал яасан юм бэ гэсэн ийм саналыг гаргаж байна. 
Тэгэхээр энэ дээр Байнгын хороогоор хэдүүлээ ярилцаад үзвэл яасан юм. Тэгээд шаардлагатай бол нэг шийдвэр гаргаад эртхэн шиг энэ ажил руу ороод явж байвал яасан юм бэ. Асуудал гарна гэж ингэж бодож байна. Ярилцаад үзэхгүй бол. 
Б.Саранчимэг: Тэгэхээр энэ хэлэлцэж байгаа асуудалтай холбогдуулаад Ц.Туваан гишүүн санал гаргаж байна. 

Тэгээд өмнө нь манай Хүнс, хөдөө аж ахуй, хөнгөн үйлдвэрийн яамны сайд Х.Болорчулуун гадаад томилолттой байсан. Европт. Одоо бас Туркт ингээд томилолттой байгаа учраас таны Хүнсний тухай хуульдаа хяналт дүгнэлт гаргах, хяналт хийж. Тийм ээ. Дүгнэлт гаргах, ажлын хэсгийн дүгнэлтийг хэлэлцэх байсан боловч одоо ингээд салбарын сайд нь байхгүй байгаа учраас хойшлуулчихсан байгаа. 

Тэгээд яг журмаараа бол бид чинь сайд үүнийг танилцуулах ёстой байгаа. Тэгээд түрүүн яг энэ дээр Б.Пүрэвдорж гишүүн ч гэсэн бас санал гаргаж байсан. Тэгээд 10 сарын энэ 03-ны өдөр Монгол Улсын 2022-2023 онд экспортлох, импортлох стратегийн зарим хүнсний тоо хэмжээний тухай Хүнсний аюулгүй байдлын үндэсний зөвлөлийн зөвлөмж гараад нөгөө квотгүй болчихсон гэсэн энэ мэдээллийг Та бүгд авсан уу? 
Тэгэхээр яг гол нөгөө таны ажлын хэсгээр яг юуг хэлэлцэх гээд байгаа вэ. Тэр асуудал яг ямар шатандаа байгаа вэ гэдгийг одоо энэ хүнс, хөдөө аж ахуйн салбарын яамдаас нь, хүмүүсээс нь сонсоод, тэгээд мэдээлэл аваад хэлэлцэх үү, хэлэлцэх асуудалдаа оруулах уу, оруулахгүй юу гэдгийгээ шийдчихье. Тэгэх үү. 
Яамныхныг оруулчих даа. Одоо дахиж даргын зөвлөл дээр яриад дахиж түр хороо байгуулагдахгүй болсон.

Хөдөө аж ахуйн яамныхан суучихдаа. Хэлэлцэх асуудалтай холбогдуулаад Та бүгдээс тодруулах асуудал гарч ирж байгаа учраас яг суудалдаа суугаад нэг танилцаадхаач. 
Ц.Туваан гишүүн саяынхаа саналыг хэлчих. Тэгэх үү.

Ц.Туваан: Миний санал бол ингэсэн юм. Нэлээн олон аймгууд дээр, ялангуяа баруун аймгууд дээр өвөлжилт хүндрэх нь тодорхой байгаа. Ган болсон. Малын тарга тэвээрэг байхгүй байгаа. Тэгээд хадлан өвс их, дутагдалтай байгаа. Үнэ нь ч их өндөр гараад явчихлаа. Ер нь урд урд жилүүдийнхээс. Гарааны гарч байгаа нь их өндөр байна. 
Үүнтэйгээ харьцуулахад мал, махны борлуулалтын асуудлаар маш олон иргэн хандаж байгаа.

Тэгэхээр юу хэлж байна гэхээр малаа зарж байгаа үнэ бол өнгөрсөн жилийнхээс өсөөгүй. Бараг буурсан. Махны үнэ ч гэсэн өндөр биш байгаа.

Тэгэхээр эргээд энэ юмны үнэтэй, инфляцтай, ам.долларын үнийн өсөлттэй харьцуулаад үзэхээр малчдын орлого нь эргээд түүгээрээ худалдаж авч байгаа орлого хоёрын хооронд зөрүү гараад байгаа юм. Нэлээн боломжийн айлууд хүртэл энэ асуудлыг тавьж байна. Юу гэхээр гурил, будааны үнэ дээр их хүнд байна. Өвс, тэжээлийн үнэ дээр хүнд байна. Өндөр болчихлоо гээд. 
Тэгэхээр Хөдөө аж ахуйн яамныхан бас асуудлыг тодорхой нэлээн мэдэж байгаа байх. Махны үнэ ямар байгаа юм. Малын үнэ ер нь ямархуу байгаа юм. 

Тэгээд дээрээс нь махны экспортын асуудал чинь бид өөрөө өөрсдөдөө нэлээн хүнд асуудал тавьчихсан. Тийм ээ. Махны экспортоо хориглосон шийдвэр гаргаад. Энэ нь эргээд Хятадын талд нөлөөлж, Хятадын тал чинь махны импорт дээрээ хориг тавьчихсан юм билээ шүү дээ. Тэгээд сүүлд нь дахиад нэг цуцалсан гээд нэг юм мэдээлэл яваад байна лээ. Тэр нь үнэн ч юм уу, худлаа ч юм уу. 
Тэгэхээр энэ асуудал нэлээн хүндрэх нь. Тэгэхээр энэ талаар Байнгын хороон дээр хэлэлцүүлж, асуудал болгож, одоо ямар нэгэн шийдвэр гаргах асуудал гаргая гэсэн ийм саналыг оруулж байна.

Б.Саранчимэг: Хэлэлцэх бус асуудалтай холбогдуулаад Т.Аубакир гишүүн саналаа хэлье. Т.Аубакир гишүүний микрофоныг өгье дөө.

Т.Аубакир: Та бүхэнд энэ өдрийн мэндийг хүргэе. 
Гишүүн асуудал хөндөж байгаа. Бид үндсэндээ энэ жилийн зуншлага тааруухан байсантай холбоотой баруун 3 аймаг, Увс, Ховд, Баян-Өлгий, ялангуяа Ховдын нөхцөл байдал маш хүнд байгаа. 
Иргэдээс өдөр болгон хүсэлт ирж байгаа. Мал, махны экспортын асуудлыг яаралтай шийдвэрлэх арга байна уу. Өчигдөр жишээлбэл нэг малчин ярьж байна. Бугат сумын малчин Сирек гээд залуу жишээлбэл. Тийм ээ. Би мянган хонь нийлүүлэх гэсэн юм. Манай Баян-Өлгий аймагт байгаа махны үйлдвэрүүд мах хонь авахгүй байна. Мал авахгүй байна. Хадлан бэлчээр байхгүй. Зуршлага тааруухан байсан учраас өвөлжөөндөө бэлчээргүй болсон. Хадлан бэлдэж авч чадаагүй. Бид энэ малаа зуданд тууж явуулах нь ээ гэж. 
Тэгэхээр яг Хөдөө аж ахуйн яамны зүгээс энэ мал, махны экспорттой холбоотой ажлууд маань яг ямар түвшинд явж байна? 
Мал эмнэлгийн газраас хүн байгаа юу. Байгаа юм байна. Тийм ээ. Мал эмнэлгийн газарт 8 сард өгсөн транзитын зөвшөөрөл одоо болтол гараагүй байна. Хоёр сар боллоо. Хүлээн авагч улс нь буюу импортлогч улсууд нь ямар нэгэн хорио цэргүйгээр авъя гэсэн улсууд байгаа юм билээ. Узбекистан, Тайланд, Индонез зэрэг улсууд хүлээж авъя гээд байдаг. Гэтэл бид байгаа нэг валют болгочих юм аа зарж чадахгүй ингээд.

Яг ний нуугүй хэлэхэд энэ зарим төрийн албаны ажлууд үнэхээр удаашралтай байна шүү. Арай дэндүү удаашралтай байна. Ямар нэгэн квот, хязгаарлалт тавиагүй байгаа. Амьдаар нь гаргах ямар бололцоо байна. Нядлаад гаргах ямар бололцоо байна. Зуданд тавьж тууж байхаар хэдэн төгрөг болгочихъё гээд малчид нь ингээд байгаа. 
Тийм учраас энэ дээр яаралтай шийдвэр гаргах бололцоо байна уу? Яг өнөөдрийн түвшинд ажиллаж байгаа экспорт маань яг ямар хэмжээнд явж байна? Энэ талаар нэг мэдээлэл өгөөдхөөч. Үүнтэй холбогдуулаад бид Байнгын хороон дээр дараа нь Засгийн газар луу чиглэл өгөх ажлуудаа хийе гээд байгаа, төлөвлөөд байгаа. Энэ талаар мэдээлэл авъя. Яамныхнаас.

Б.Саранчимэг: Ж.Батжаргал гишүүн. 
Ж.Батжаргал: Тэгэхээр хөдөө аж ахуйн цаг үеийн асуудалтай холбогдуулаад мэдээлэл сонсмоор олон зүйлүүд байгаа. Яах аргагүй энэ махны асуудал байна. Ургац хураалтын асуудал байна. Улаан буудайн борлуулалтын тухай асуудал байна. Гурилын үнэ ханшийн асуудал байна. 
Тэгэхээр өнөөдрийн Байнгын хорооны хурлын хэлэлцэх асуудал биш. Өнөөдрийн Байнгын хорооны хурлаас сайдыг ирэнгүүт маш шуурхай ийм иж бүрэн мэдээлэл оруулж ирж танилцуулаад шийдлээ гаргуулах ийм үүрэг чиглэлийг өнөөдөр эндээс өгчихмөөр байгаа юм. 
Тэгж байж бэлтгэлийг нь хангуулаад, сайдаас өөрөөс нь тэр мэдээлэл бүх юмыг нь сонсоод, тэгээд шуурхай, цогц арга хэмжээнүүдийг нь авч хэрэгжүүлэх арга хэмжээ авахгүй бол болохгүй байгаа. Би тэгж хараад байгаа. Наадхыг чинь.

Б.Саранчимэг: Тэгэхээр гишүүд сая ярьж байсан. Ер нь ийм чухал асуудлуудыг ингээд салбарын сайд нь байхгүйгээс болоод энэ асуудал хойшлогдоод цаг хугацаа яваад байна гэсэн. 
Тийм учраас би ямар ч байсан гишүүдийнхээ саналыг сонсоод бас нэг шийдлээ гаргая гэж бодсон юм. 

Тэгээд ер нь хоёр удаа Байнгын хороо хуралдсан. Хоёуланд нь ингээд гадаадад томилолттой. Дараагийн хурлууд дээр Хүнс, хөдөө аж ахуйн хөнгөн үйлдвэрийн сайдыг байж байна гэдэгт итгэж байна. Тэгэхгүй бол энэ ажил чинь явахгүй байна шүү. Сайд яг өөрөө одоо энэ дэгийн хуулиараа өөрөө танилцуулах ёстой. Өөр хүн биш.

Тийм учраас нэгэнт дараагийн хурал дээр сайд байхгүй байсан учраас өнөөдөр бас яг энэ хүнсний асуудлаар ажлын хэсэг Ц.Туваан гишүүнээр ахалчихсан ийм ажлын хэсэг гарчихсан байгаа учраас энэ дээр нь нэгдсэн журмаар яриад дараагийн Байнгын хорооны хурал дээрээ ороод ажлын хэсэг шийдэл гаргах хүнтэй нь оруулаад явъя гэсэн ийм саналтай байна.

Тийм. Хэлэлцэх асуудал яваад байна шүү дээ. Ер нь дараагийнхаа хурлаар хүнсний асуудал, нэгэнт ажлын хэсгийн мэдээллийг, одоо явцыг ингээд салбарын сайд нь өөрөө танилцуулах, Х.Болорчулуун сайд танилцуулна. Дараагийн хурал дээр найдвартай байгаарай гэж хүсэж байна. Байх ёстой шүү. Та нар ажлын хэсгээ өөрсдөө дамжуулаарай.

Тэгээд нэгэнт стратегийн яг энэ бүтээгдэхүүн тэр хэлэлцэх асуудалд чинь мах орж байгаа учраас дараагийнхаа асуудалд оруулаад ингээд хоёр хэлэлцэх асуудалтай асуудлаа батлаад явъя гэж бодож байна. 
Санал хураалт. Хэлэлцэх асуудлаа баталъя гэсэн хүмүүс санал өгнө үү. Санал хураалт. Хэлэлцэх асуудлаар. Хоёр асуудлаар. Тийм. 
Хэлэлцэх асуудлаар гишүүдийн 76.3 хувиар дэмжсэн учраас санал хураалтдаа оруулъя. 

Нэг.Газрын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслүүд /Засгийн газар 2022.09.29-ний өдөр Монгол Улсын 2023 оны төсвийн тухай хуулийн төсөлтэй хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/
Монгол Улсын 2023 оны төсвийн тухай хуулийн төслийн хамт өргөн мэдүүлсэн Газрын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эхэлж хэлэлцье. 
Тэгэхээр ажлын хэсгийн гишүүдийг танилцуулъя. 
Эхний нэгдүгээр асуудал, Газрын тухай хуульд нэмэлт, өөрчлөлт оруулах тухай байгаа.

Хоёр дахь нь болохоор Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг байгаа.

Тэгэхээр энэ анхны хэлэлцүүлэгтэй холбогдуулаад гишүүд саналаа гаргаж болно. 
Ер нь өмнө нь хууль эрх зүйн хүрээнд өмнөх хуулиар бол энэ газар олголтыг хотоос хөдөө рүү шилжсэн иргэнд үнэгүй олгоно гэж оруулж ирсэн нь иргэдийн хурлын шийдвэрээр олгодог байсан. Одоо сая энэ Засгийн газрын төслөөр орж ирэх нь байршлыг Засгийн газар тогтооно. Бас Засгийн газар шийднэ гэсэн ийм зөрүүтэй санал орж ирсэн. 
Тийм учраас манай энэ зөвлөх болоод энэ ажлын хэсгийнхэн 4 саналын томьёоллыг оруулж ирсэн байгаа. Тэгээд үүнээс гадна гишүүд өөрсдөө саналын томьёололтой бол нэмээд өгөөдхөөрэй. Би тэгээд эхний саналын томьёоллуудыг Та бүхэнд уншаад явчихъя. 
Анхны хэлэлцүүлэг учраас төсөв дагаж орж ирсэн хуулийн төслүүд дээр ерөөсөө танилцуулга хийдэггүй. Зүйл болгоноороо хэлэлцээд явчихдаг. Шууд зүйл болгоноор нь хэлэлцээд явчихдаг. 
Тийм учраас ажлын хэсэг зөвлөхүүдээс орж ирсэн зарчмын зөрүүтэй 4 санал байна. Тэгээд би гишүүдэд онцолж хэлээд байгаа нь. Энэ чинь дэгийнхээ тухай хуулиар төсөв дагаж орж ирсэн хуулиудыг анхны хэлэлцүүлэг бол тэр хуулиа танилцуулахгүйгээр шууд орж ирдэг. Тэгээд саналуудаа гаргаад явчихдаг. Зүйл болгоноор саналаа хураагаад явчихна. 
Орж ирж байгаа хуулийн төсөлтэй холбогдуулаад ажлын хэсгийг танилцуулъя.

Г.Түвдэндорж Байгаль орчин, аялал жуулчлалын дэд сайд, Э.Баттулга Байгаль орчин, аялал жуулчлалын яамны Төрийн нарийн бичгийн дарга, Б.Буяннэмэх Ногоон хөгжлийн бодлого, төлөвлөлтийн газрын дарга, Д.Батмөнх Тусгай хамгаалалтай бүс нутгийн удирдлагын газрын даргын албан үүргийг орлон гүйцэтгэгч, Ц.Уранчимэг Усны бодлого, зохицуулалтын газрын дарга.

Барилга, хот байгуулалтын яам. Э.Золбоо Барилга хот байгуулалтын дэд сайд, А.Энхманлай Газар зохион байгуулалт, геодези, зураг зүйн газрын дарга, Ц.Ихбаяр Газар зохион байгуулалт, геодези, зураг зүйн газрын Газар зохион байгуулалтын хэлтсийн дарга, Д.Энхтуяа Газар зохион байгуулалт, геодези, зураг зүйн газрын ахлах мэргэжилтэн ирсэн байна. 

Хуулийнхаа төслийн зүйл зүйлээр саналаа хураагаад явчих учраас хуулийн төслийн 1 дүгээр зүйлтэй холбогдуулан асуулт асуух гишүүд байна уу? 
Ж.Батжаргал гишүүнээр тасаллаа. Ж.Батжаргал гишүүний микрофоныг өгье. 

Ж.Батжаргал: Тийм. Газрын тухай хуулиар уг нь газар зохион байгуулалтын тухайн жилийн төлөвлөгөөг тухайн шатны хурлууд батлахаар байгаа л даа. 

Тэгээд наад Улаанбаатар хотоос шилжин суурьшиж байгаа иргэдийн өмчлүүлэх газрын хэмжээг Засгийн газар тогтоохоор томьёологдож орж ирж байгаа юм билээ, 

Тэгээд энэ нь хэр эрх зүйтэйгээ хоорондоо нийцлээр хангагдана гэж ингэж хараад байна вэ? Нэг.

Хоёрдугаарт, Монгол Улсын иргэнд нэг удаа үнэгүй газар эзэмшүүлэх, өмчлүүлэх тухай асуудал байгаад байдаг. Гэтэл наад юугаар чинь дамжуулаад дахиад үнэ төлбөргүй газар эзэмшүүлж болохоор, гэрээний нь хугацаа дуусангуут шууд өмчлүүлэхээр ийм заалт орж ирчхээд байгаа байхгүй юу. Наад хоёр хууль дээр чинь.

Тэгээд энэ нь ямар эрх зүйн зохицуулалтаар баталгаажиж хангагдах юм бэ? Энэ дээр нэг тодорхой мэдээлэл авмаар байх юм. 
Б.Саранчимэг: 2 номерыг өгье. Барилга хот байгуулалтын дэд сайд Э.Золбоо.

Э.Золбоо: Байнгын хорооны гишүүд энэ өдрийн мэнд хүргэж байна. 
Барилга, хот байгуулалтын яам Э.Золбоо. Ж.Батжаргал гишүүний асуултад хариулъя.

Энэ 2023 оны төсвийн төсөөлөл шинэ сэргэлтийн бодлоготой уялдаж явж байгаа. Тэгээд шинэ сэргэлтийн бодлогын хүрээнд 6 асуудлыг шийдвэрлэх зорилт байгаагийн нэг нь хот, хөдөөгийн сэргэлт гэж байгаа. Тэгээд хот, хөдөөгийн хөгжлийг ойртуулахын тулд салбар бүр өөрсдийн арга хэмжээг авч ажиллаж байгаа. 
Манай Барилга, хот байгуулалтын яамны хувьд газартай холбоотой, орон сууцтай холбоотой тодорхой, өөрчлөлтүүдийг хийх саналыг ингээд оруулаад явж байгаа. 

Тэгээд Ж.Батжаргал гишүүний эхний асуулт дээр ирэх жилийн газар төлөвлөлт дээр Засгийн газар энэ төлөвлөлтөд нь оролцож болж байгаа юм уу. Энэ нь хэр зохимжтой вэ гэж асууж байна. Энэ бол яг зөв. Яагаад гэвэл тухайн орон нутаг дараа жилийнхээ газрын төлөвлөлтийг төлөвлөхдөө тухайн орон нутгийн онцлог болон дэд бүтэцтэйгээ уялдуулж төлөвлөлтийг хийж зохион байгуулдаг. Үүнийг Засгийн газар дээр авч үзээд тэгээд төлөвлөлтөд нь оролцоод байршлыг нь тодорхойлох учир дутагдалтай юм байна гэж бид бүхэн үзсэн. Тэгээд энэ ажлын хэсгийн ахлагч ажлын хэсэг дээрээ ярья гээд ажлын хэсгийн ахлагч болон хамт олонд нь бид энэ заалтыг хасах саналаа ирүүлсэн байгаа. 
Нийтдээ Газрын тухай хуультай холбоотой 7 өөрчлөлтүүд байгаа. Эндээс Засгийн газар энэ газрын байршлыг тогтооно гэдгийг хасах саналаа ирүүлсэн байгаа. Тэгээд ажлын хэсэг дээр хэдүүлээ яриад үүнийг хасах нь уялдаатай зүйтэй гэж үзэж байгаа. Нэгдүгээрт.

Хоёрдугаарт нь, орон нутаг руу шилжиж ирж байгаа иргэдэд газрыг эзэмших эрхээр ингээд үнэ төлбөргүй олгох нь. Тэгээд цаашдаа өмчлүүлэх нь гэдэг асуудлыг хөндөж тавьж байна. 
Эзэмшүүлэх бол угаасаа Газрын тухай хуулиар эзэмшүүлэх эрх хэдэн ч удаа нээлттэй байгаа. Тэгээд орон нутаг руу шилжих гэж байгаа иргэдэд үнэгүй энэ эзэмших эрхийг өгнө. Цаашдаа энэ нь ингээд эзэмшээд яг Улаанбаатар хотоосоо нүүгээд орон нутагтаа амьдраад суурьшаад хашаа байшингаа бариад явахад өмчлөх хэлбэр үүснэ. Ингэж байж газрын асуудлыг нь баталгаажуулж өгөх гэж байгаа юм. 

Тэгээд энэ асуудлыг бид Газрын тухай ерөнхий хууль өргөн барьчихсан байгаа. Үүнтэйгээ уялдуулаад зохион байгуулна. Жишээлэх юм бол иргэн Дорж Улаанбаатар хотод газар өмчилж байгаа. Тухайн үедээ орон нутаг руу шилжээд газар эзэмшээд газар эзэмших хугацаа нь 15-аас 60 жил гэж байгаа. Тийм. Тэрний дараа өмчлөх эрх нь үүсэх юм бол аль нэг өмчлөлөө өөрөө тухайн иргэн сонгох ийм боломж бололцоотой юм байна гэдгийг бид Засгийн газар дээр ярьж байгаад тэгээд шинэ Газрын тухай ерөнхий хууль яг эцэслэгдэн шийдэхээс өмнө энэ хот, хөдөөгийн хөгжлийн тэнцвэрийг ойртуулах, Улаанбаатар хотын төвлөрлийг сааруулах арга хэмжээг хурдан шуурхай зохион байгуулах шаардлагатай юм байна гэдэг үүднээс үүнийг оруулж ирээд ингээд явж байгаа. 
Б.Саранчимэг: Ж.Батжаргал гишүүн тодруулъя. 
Ж.Батжаргал: Газар өмчлөлийн асуудал нэг л удаа л даа. Уг нь. Тэгээд харин ингээд хөдөө гарсныг нь дахиад үнэгүй өмчлөл өгөхөөр зэрэг алагчлал болдоггүй юм уу? Тийм нөхцөл байдал үүсэхгүй юу гэдэг нэг ийм асуудал тодорхой гарч ирээд байгаа юм. 
Тэгэхээр үүнийг та хэд маань юу гэж үзэж байна. Нэг.

Хоёр дахь асуудал. Ерөөсөө энэ Газрын тухай хуульд оруулах нэмэлт, өөрчлөлт, Газар өмчлөлийн тухай хуульд нэмэлт, өөрчлөлт оруулах тухай асуудал төсөв дагаж орж ирж байх ямар ч шаардлагагүй юм байна лээ шүү дээ. Угаасаа.

Энэ дээр ямарваа нэгэн тийм үнэ чөлөөлөлт, элдэв бусын юм байхгүй. Тэгээд угаасаа Газрын багц хууль Их Хуралд өөрөө өргөн баригдчихсан байж байгаа. Тэгээд тэр хүрээндээ асуудлаа ярьчих бололцоо байгаа л юм билээ шүү дээ. Тэгээд үүнийг яагаад ингэж оруулж ирээд байна аа.

Б.Саранчимэг: 2 номер хариулъя. 

Э.Золбоо: Тийм. Хуулиараа Монгол Улсын иргэн нэг л удаа газар өмчлөх эрхтэй. 

Энэ бидний оруулж ирж байгаа төвлөрлийг сааруулах үүднээс Улаанбаатар хотоос шилжин суурьшиж амьдрах гэж байгаа иргэд газар эзэмших эрхийг гэж үнэгүй оруулж ирж байгаа. 

Энэ эзэмших эрхийн хугацаа нь дуусаад өмчлөх хэлбэр рүүгээ орох юм бол тухайн иргэн хуулийнх нь дагуу Улаанбаатар хотод байгаа өмчилж байгаа газраа сонгох уу, тухайн орон нутагт байгаа өмчилж байгаа газраа сонгох уу гэдэг дээр аль нэг байдал дээр сонголт хийгээд хуулийн дагуу нэг л иргэн нэг л өмчлөх эрхтэй байна гэж үзэж байгаа. 
Тэр яагаад Төсвийн тухай хууль дээр дагалдаж Газрын тухай хууль орж ирж байгаа вэ гэвэл энэ орлогын асуудал яригдаж магадгүй юм шиг байгаа юм. Үүнийг Сангийн яам тооцож орж ирж байгаа байх. 
Үүнийг яагаад яаралтай оруулж ирсэн бэ гэвэл Засгийн газар дээр яригдаад ерөнхийдөө чиглэл авагдаад энэ төсөвтэй холбоотой, мөн энэ төвлөрлийг сааруулах үүднээс хурдан шуурхай арга хэмжээ авах үүднээс Газрын тухай хуулийг хүлээхгүйгээр энэ онцгой онцгой процессын өөрчлөлтүүдийг…/минут дуусав/

Б.Саранчимэг: Сая энэ техникийн саад талаас болоод энэ Г.Ганболд гишүүн, Н.Ганибал гишүүний нэрс орсонгүй. 
Г.Ганболд гишүүн 1 дүгээр зүйлтэй холбогдуулаад саналаа хэлье.

Г.Ганболд: Яг Ж.Батжаргал гишүүнтэй адилхан л даа. 
Энэ нь яг яагаад төсөв дагаж орж ирсэн юм? Энэ хууль батлагдсанаар төсөвт хэдэн төгрөг эсвэл нэмж төвлөрөх гээд байгаа юм? Эсвэл энэ батлагдсанаар төсвөөс хэчнээн хэмжээний орлого тасрах гээд байгаа юм бэ? Үүнийг яг тодорхой хэлээд өгөөрэй. Яагаад дагасныг нь.

Тэгэхээр энэ олон хуулиуд дотор чинь ерөөсөө ямар ч энэ төсөвтэй авцалдаагүй. Бие даасан хууль. Ямар ч хамааралгүй ийм олон хуулиуд орж ирээд байна вэ? Энэ бол өөрөө зүгээр дундуур нь нэг янз бүрийн хууль хавчуулах гэсэн л хэлбэр юм шиг байгаа юм. 

Тэгээд 1 дүгээр зүйлтэй холбогдуулаад. Угаасаа 2018 оны 01 сарын 01-нээс хөдөө орон нутагт энэ аж ахуйн нэгжид олгож байгаа газрыг Улаанбаатар хотын иргэд 100 хувь ч авах боломж байгаа. Яагаад гэхээр бүх газар олголт л дуудлага худалдаа, эсвэл улсын төсөв дээр төсөл сонгон шалгаруулалтаар болчихсон байхгүй юу.

Тэгэхээр зэрэг энэ заавал 20 гэж орж ирдэг нь ямар учиртай юм? Одоо 100 хувь нээлттэй байгаа шүү дээ. Улаанбаатарын компаниуд хөдөө орон нутагт 100 хувь ч тэр төлөвлөсөн газрыг 100 хувиа авахад бэлэн байгаа. Тэрийг нь хязгаарлаад байгаа юм уу, эсвэл боломж нээгээд байгаа юм уу? 
Тэгэхээр энэ дээр би тодорхой хариулт авмаар байна. 
Тэгэхээр 20.2.3 нь аймаг, нийслэл, нөгөө сум, дүүргийн иргэдийн Хурлын л эрх байх даа. Газар зохион байгуулалтын төлөвлөгөө батлах. Тийм үү? 20.2.3. 
Тэгэхээр энэ чинь нэг ёсондоо ингээд Үндсэн хууль, нэгжийн хууль гээд л олон хуулиуд дээр л зөрчилдөөд байх шиг байх юм. Иргэдийн хурлын энэ чинь бүрэн эрхийн асуудал шүү дээ. 

Тэгээд үүнийг заавал хуульчлахгүй. Зүгээр олгох явцад нь л арай өөрөөр л зохицуулмаар юм шиг санагдаад байх юм. Тэгээд газар төлөвлөхдөө одоо энэ 20 хувийг нь гэж тухайлан энэ хэсгийг нь нийслэлээс ирсэн иргэдэд гэж тусад нь заах юм уу? Эсвэл нийт иргэдэд газар өмчлөхөөр олгосон газрынхаа л хувийг заах юм уу? 
Хөдөө орон нутгийн зарим суурин газрууд чинь хотоос ирсэн хүмүүс битгий хэл өөрсдөө ч гэсэн газар олголтдоо хангалттай биш. Мөнхийн хэл ам байдаг шүү дээ. 

Тэгэхээр орон нутагт нэлээн тийм иргэд бухимдсан асуудал болохгүй юу? Энэ дээр.

Б.Саранчимэг: Сангийн яамнаас эхлээд хариулчих. Төсөвтэй ямар холбоотой юм бэ. Их тодорхой асуулт асуулаа шүү дээ. 
3 номерын микрофон дээр очоод харуулчих. Нэрээ хэлээрэй. Албан тушаалаа хэлээд.

З.Энхболд: Сангийн яамны Хууль эрх зүйн газрын дарга З.Энхболд. Г.Ганболд гишүүний асуултад хариулъя.

Төсвийг яагаад дагалдуулж оруулж ирсэн юм бэ гэх дээр Улсын Их Хурлын 2021 оны 106 дугаар тогтоолын 1 дүгээр хавсралтаараа батлагдсан. Түрүүн Э.Золбоо дэд сайдын хэлдгээр шинэ сэргээлтийн бодлогын баримт бичгийн 4.2-т шинэ суурьшлын бүс, дагуул хот, эдийн засгийн чөлөөт бүсийн бүтээн байгуулалтыг эрчимжүүлэх, Улаанбаатар хотоос орон нутагт шилжин суурьшсан иргэд, аж ахуйн нэгжүүдийг цогц бодлогоор дэмжих, төвлөрлийг сааруулах гээд энэ хотын төвлөрлийг сааруулах зорилгоор ийм яаралтай арга хэмжээнүүдийг хийх шаардлагатай байна гэж Засгийн газар дээрээс үзээд төсөвтэй дагалдуулан энэ хуульд төслийн өргөн барьсан байгаа. 
Б.Саранчимэг: Н.Ганибал гишүүн.

Н.Ганибал: Үгүй, үгүй. Энэ Засгийн газар гээд тэр хариуцсан салбар нь тэр оруулж ирсэн асуудлынхаа эсрэг байр суурьтай ч байх шиг. Энэ чинь тэгээд Сангийн яам үүнийг мэднэ ч гэж байх шиг.

Тэгэхээр ямар нэгэн зохион байгуулалтгүйгээр ороод ирчихсэн юм шиг ийм байдал үүсгээд байна л даа. Тэгээд яг зорилго нь юу юм бэ? Яг энэ хуулийг оруулж ирж байгаа зорилго нь яг юу юм? Тэрийгээ нэг сайхан тодорхой тайлбарлаад өг л дөө. Тэгэхгүй ингээд.

Засгийн газар гэдэг чинь Барилга, хот байгуулалтын яам чинь өөрөө Засгийн газар шүү дээ. Та бас Засгийн газар. Энэ мэргэжилтэн хүртэл Засгийн газар шүү дээ. Ингээд асуудал болгон чинь нэг л бодлогоор явахгүй. Энд орж ирчхээд энэ мэднэ, тэр мэднэ гээд бие бие рүүгээ хэлээд байхаар чинь яаж энэ ажил чинь явах вэ дээ. 

Маш тодорхой хэн нь яг мэдээд байгаа юм? Энэ хууль яагаад орж ирэв гэдгийг маш тодорхой хэн оруулж байсан юм. Хэн санаачилсан юм тэгвэл. Тэрийг нэг сайхан тодорхой хариулаад өгчих.

Б.Саранчимэг: Засгийн газраас орж ирсэн саналыг бид Байнгын хороо хэлэлцэж байгаа. Тэгээд энэ дээр яг нэг тодорхой гишүүдийн асууж байгаа асуултад нэг тодорхой хариулаадхаач. 2 номер. 
Барилга хот байгуулалтын дэд сайд Э.Золбоо. 
Э.Золбоо: Н.Ганибал гишүүний асуултад хариулъя. 
Энэ оруулж ирж байгаа төсвийг дагаж өөрчлөгдөж байгаа хуулиудын төслийг Засгийн газар өргөн барьж оруулж ирж байгаа. 

Тэгээд яг энэ төсөвтэй холбоотойгоор энэ орлого, зарлага дээр ямар өөрчлөлт орж байгаа вэ гэдэг дээр манай Сангийн яам ерөнхийдөө хариуцаж байгаа. 
Яг энэ Газрын тухай хуультай орж ирж байгаа юмнуудыг манай Барилга, хот байгуулалтын яамны зүгээс оруулж ирж байгаа. 

Тэгээд үүнийг яагаад оруулж ирж байгаа вэ гэвэл Улаанбаатар хотын төвлөрлийг сааруулах хүрээнд Улаанбаатар хотоос аймаг, орон нутаг руу шилжиж суурьшиж байгаа иргэдэд давуу тал, боломж бий болгох үүднээс энэ газар дээр тодорхой хэмжээний өөрчлөлтүүд оруулж байгаа. 
Улаанбаатар хотоос орон нутаг руу шилжих гэх юм бол ерөнхийдөө процессоос эхлүүлээд дэмжлэг үзүүлэх шаардлагатай юм байна. Хууль дээр жишээлэх юм бл газар эзэмших эрх авахын тулд тодорхой хугацаа байхгүй.

Тийм учраас төрийн хүнд сурталыг багасгах үүднээс хугацаа тавьж өгье. 14, 15 хоногийн хугацаа тавьж өгье. Мөн эзэмших эрхийн гэрчилгээ авъя гэж байгаа бол үнэ төлбөр дээр нь үнэгүй болж өгье. Цаашдаа энэ газрыг нь баталгаажуулахын тулд өмчлөх эрх өгье гэдэг байдлаар өөрчлөлтүүдийг оруулсан.

Түрүүн Засгийн газар яагаад газрын төлөвлөлтийг өөрсдөө байршлыг тогтоох вэ гэдэг дээр бид саналаа энэ ажлын хэсэг дээр ярьж байгаад татаж аваад ингээд явах юм бол илүү зүй ёсонд нийцнэ, процесст нийцнэ гэж үзээд ингээд явж байгаа. 
Б.Саранчимэг: Н.Ганибал гишүүн тодруулъя.

Н.Ганибал: Тийм. Тэгээд сая тодорхой яриад байна л даа. Бусад олон хуулиудтай зөрчилдөж байна аа. Тийм ээ. Саяын оруулж ирж байгаа заалт чинь. 

Тэгээд энэ хуулийнхаа зөрчилдөөнүүдийг заавал ингэж засахгүйгээр зөвхөн нэг томьёоллоор ингээд асуудлыг оруулж ирж байгаа нь өөрөө алдаатай байна л даа. 

Тэгээд ажлын хэсэг дээр яг энэ хуулиа эцэслээд шийдээгүй тэгээд оруулж ирээд хэлэлцүүлээд байгаа юм байна шүү дээ. Гэж ойлголоо. Зөв үү? 
Б.Саранчимэг: Хэн хариулах вэ? Э.Золбоо дэд сайд.

Э.Золбоо: Саналаа оруулаад, тэгээд Засгийн газар үүнийг тодорхойлно, байршлыг тогтооно гэдгийг бид татаад үлдсэн 6 асуудал нь хэвээр орж байгаа. 
Ерөнхийдөө бид Газрын тухай ерөнхий багц хуулийг өргөн барьсан байгаа. Үүгээрээ бүх асуудлууд зохицуулагдана. Тэгэхдээ цаг үетэй уялдаад яаралтай энэ шинэ зэрэглэлтийн бодлогын хүрээнд хийх ажлыг тодорхой болгох үүднээс энэ зүйл, заалтыг оруулж ирж байгаа юм. 
Б.Саранчимэг: Э.Золбоо сайд аа. Энэ чинь зөрчилдчихсөн ороод ирж байгаа байхгүй юу. Татаж аваагүй шүү дээ. Та нар.

Энэ хардаа. 2.23 дугаар зүйлийн 23.2.4 дэх заалт чинь 28.9-тэйгөө зөрчилдөөд байгаа юм биш үү. Энэ 1 дээрээ байхгүй юу? 1 дүгээр зүйлээ ярьж байна. Бид нар одоо яг ганцхан яг энэ дээр яриад байгаа байхгүй юу.

Тэгэхээр энэ дээр зөрчилдөөд байгаа учраас. Ер нь эхнийхээ хууль эрх зүйгээр бол одоо яг иргэдийн Хурал нь шийднэ. 
Одоо та нарын орж ирж байгаагаар чинь Засгийн газар шийднэ гээд ингээд зөрчилдөөд ороод ирээд байгаа юм биш үү. Тэгж ороод ирчихсэн байна шүү дээ. Тэгээд татаж авчихсан гээд байх юм. Аваагүй байгаа байхгүй юу. Яг л ингээд ороод ирлээ шүү дээ. 2 номер. 
Э.Золбоо: Энэ хуулийн 29.7-д зааснаар “үнэ төлбөргүй эзэмшүүлэх газрын байршлыг Засгийн газар тогтооно” гэдгийг бид хасах саналтай байгаа. 

Тэгээд ажлын хэсэг дээр ярьж байгаад энэ хасчих юм бол бусад зүйл, заалтууд нь хоорондоо зөрчилдөхгүй гэж үзэж байгаа юм. 
Б.Саранчимэг: Одоо хасчихсан гээд байх юм. Одоо бид нар.

Э.Золбоо: Хасах саналаа явуулчихсан байгаа. 

Б.Саранчимэг: Гишүүд чинь өөрсдөө хасах гээд орж ирж байна шүү дээ. Саналуудаа хэлээд байна.

Дэгээрээ болохоор нэр авчихсан. Ц.Идэрбат гишүүн. Дараагийн удаа хэдүүлээ яг дэгээ бариад явчихна.

Ц.Идэрбат: Би анх удаа сууж байна. Байнгын хорооны хуралд шинээр орж ирж байгаа.

Энэ хурлын бэлтгэлээ хангамаар байна. Чанга яригч нь ч ажиллахгүй. Иймэрхүү байдалтай хуралд байж болохгүй байх гэж ингэж бодож байна. Тэгээд сүүлдээ бараг дэг зөрчсөн хүн шиг болох гэж байна шүү дээ. Бэлтгэл хангаагүйгээс болоод.

Энэ Газрын хуультай холбоотой асуудал дээр одоо байгаа газрын хуулиараа наад асуудлууд чинь бүгдэд нээлттэй юм биш үү. 
Та бүхэн шинэ сэргэлтийн бодлого гээд энэ Засгийн газраас хэрэгжүүлж байгаа энэ том бодлогыг хэрэгжүүлэх хүрээнд ийм асуудал оруулж ирж байгаа гэж яриад байх юм. Одоо байгаа газрын хуулиар чинь Монгол Улсын иргэн хаана ч газар эзэмших, өмчлөх эрхтэй байгаа шүү дээ. Зөвхөн тухайн газар нутагтаа биш.

Хоёрдугаарт, энэ хууль чинь ингэж гарснаар орон нутагт ямар их хүндрэл учруулахыг та нар ер нь тооцож байна уу? 
Би Улаанбаатар хотод шилжиж ирлээ. Одоо надад газар өг гээд л ороод ирнэ. Сумын төв дээр яах вэ, энэ эхний 7, 8, 10, 20-ыг нь нэг зохицуулах байх. Аймгийн төв дээр эд нарт газар өгөөд өгөөд маргааш нь гэр барьчих газар байхгүй болчихсон шүү дээ. Одоо. Улсын хэмжээнд тийм байгаа. Та бүхэн мэдэж байгаа биз дээ. 
Тэгэхээр одоо байгаа Газрын хуулиараа энэ иргэдийн Хурлаар газар зохион байгуулалтын төлөвлөгөөг хэлэлцдэг энэ 6, 12 сар биш яг энэ өмчлөлийн энэ асуудлаараа. Одоо иргэдийн Хурал чинь тэргүүлэгч байхгүй, зөвлөлтэй болоод сардаа нэг хуралдаж байгаа шүү дээ. 
Тэгэхээр энэ чинь заавал ингэж шинэ сэргэлтийн бодлогын хүрээнд гэдэг том малгай өмсгөөд тэгээд тавьж байгаа асуудал нь ийм орон нутагт ямар ч хэрэгжих боломжгүй, бөөн хүндрэл учруулсан ийм заваан юм оруулж ирэхээ татаад энэ газрын харин тэр нөгөө шинэчилсэн найруулгын хууль дээрээ энэ асуудлаа нэг жоохон цэгцлээд ороод ирвэл яасан юм бэ гэж ингэж бодож байгаа юм. 
Тэгэхээр энэ дээр ер нь одоо байгаа газрын хуулиар хүн хаана ч газар эзэмших, өмчлөх эрх нь нээлттэй байгаа. Тэр нь 12, 6 сард газар зохион байгуулалтын төлөвлөгөөгөө баталж байгаад 6 сард тодотголоо хийж байгаа. Мэдээлэл нь иргэдэд нээлттэй очиж байгаа. Нэгдүгээрт, энэ. 

Тэгэхээр ийм бололцоо байгаа юу? 
Хоёрдугаарт, орон нутагт яг энэ асуудал ер нь явна гэж та нар тооцоод байгаа юу? 
Гуравдугаарт, Улаанбаатар хотоос энэ газрын асуудал ингээд шийдэгдсэнээр Улаанбаатар хотоос шилжих хүмүүс тэгж их том хөшүүрэг болж чадах уу, үгүй юу? 
Хэнтий аймаг бол одоо Улаанбаатар хоттой ойрхон. Би сумын Засаг даргаар ажиллаж байсан учраас хэлээд байгаа юм. Улаанбаатар хотод ажиллаж амьдардаг хэрнээ Хэнтийн төв дээр газар эзэмшье гэсэн хүсэлт маш их ирдэг.

Тэгэхээр тийм хүмүүсийг л зүгээр л хоёр талд нэг нь энд өмчлөөд л, тэнд эзэмшээд л ингээд л явах бололцоог нь л нээж өгсөн ийм хууль болчих вий дээ гэсэн ийм гурван болгоомжлол байна. Тэгээд эндээс Та бүхнээс тодруулъя.

Б.Саранчимэг: 3 номер уу? Нэрээ хэлээд, албан тушаалаа хэлээд хариулаарай. Тодорхой хариулаарай. Гишүүд яг нэг санал хэлээд байна шүү дээ. Ер нь. Асуулт асуугаад байна.

А.Энхманлай: Геодези, зураг зүйн газрын дарга А.Энхманлай. Байнгын хорооны гишүүддээ энэ өдрийн мэндийг хүргэе.

Ц.Идэрбат гишүүний асуусан асуултад хариулъя.

Одоогийн мөрдөж байгаа Газрын тухай хуулиар Улаанбаатар хотын иргэд аль ч аймаг, сумын нутаг дэвсгэрт газар эзэмших эрхтэй байгаа. Мөн өөр аймаг, сумын нутаг ч гэсэн эзэмших ийм бололцоотой. Орон нутгийн иргэд маань.

Ийм учраас энэ хуулийн саналаар ямар ч байсан 20 хувиар илүү тухайн газар зохион байгуулалтынхаа төлөвлөгөөнд 20 хувийг Улаанбаатар хотоос орон нутагт шилжин суурьшихаар ингэж очиж байгаа хүмүүст зориулж төлөвлөнө гэсэн ийм санааг энэ 20.4 дүгээр заалт дээр шинээр нэмж тусгаж оруулсан байна. 

Тэгээд яах вэ, энэ дээр аж ахуйн зориулалтаар гэж хоёуланг нь бичсэн байна лээ. Аж ахуйн нэгжид гээд. Аж ахуйн нэгжид нээлттэй дуудлага худалдаагаар ингэж суман дээр, аймаг дээр, мөн нийслэл хотод ч гэсэн зохион байгуулдаг байгаа. 
Тийм учраас энд бас арай нээлттэй явагдах, шударга явагдах ийм орон нутгийн аж ахуйн нэгжийг бас хязгаарлах ийм байдалтай болно.

Тийм учраас иргэдэд шинээр газар эзэмшүүлэхэд энэ 20 хувиар төлөвлөж олгох нь бололцоотой гэж үзсэн байгаа. 
Газрын тухай шинэчилсэн найруулгын багц хуулийн төслөөр мөн бид ийм хувийг тусгаж өгсөн байгаа. Улаанбаатар хотоос орон нутагт шилжиж байгаа тохиолдолд газрын асуудлыг нэн тэргүүнд шийдье гэсэн ийм зарчим орж ирсэн. 
Ер нь орон нутагт шилжих. Энэ бол мэдээж орон нутагт зөвхөн амины хэрэгцээний зориулалтаар биш, мөн төмс, хүнсний ногоо, жимс, жимсгэнэ тариалах зориулалтаар энэ газрыг хувилж, өөрөөр хэлбэл давуу эрхээр эзэмшүүлэх ийм харилцааг оруулж өгсөн байгаа. Энэ нь 29.2 дахь заалт дээр тусгагдсан. 
Тэгэхээр тухайн орон нутагт Улаанбаатар хотын иргэдээс гарч аж ахуй эрхэлж амьдрах ийм боломжийг олгож өгч байгаа гэдгээрээ иргэдийг орон нутаг руу шилжих хандлагыг нэмэгдүүлэх байх гэсэн үүднээс хуулийн төслийг боловсруулсан байгаа юм. 
Б.Саранчимэг: Бид асуулт, санал чинь нэг явж байгаа шүү дээ. Тэгээд шууд саналаа хэлээд. Тэгээд нэрээ авчихсан. Тэгээд гол зүйл чинь та нарыг яагаад оруулж ирсэн биш ээ. Яагаад ийм зөрчилтэй юм оруулж ирсэн бэ гэж хэлээд байгаа байхгүй юу. 
Тэгэхээр үүнтэй холбогдуулаад би эхлээд нэг саналаа. Бид энэ саналыг бүгдээрээ гишүүд буцааж болно. Эсвэл бид сайжруулаад санал хураалт хийж болж байна. Бүх хүмүүсийн нэр авч авчхаад байна. 

Тэгэхээр энэ дээр дараагийн хоёр дахь зүйл дээр нь та нар маань саналаа хэлээд явчих. Тэгэх үү. Хэдүүлээ бас дэгээ бариад явчихъя. 
Тэгэнгүүт энэ дээр одоо энэ 1 дүгээр зүйл дээр Газрын тухай хуульд нэмэлт, өөрчлөлт оруулах тухай хуулийн энэ төслийн 1 дүгээр зүйлийн 20.4 дэх хэсгийг одоо энэ хуулийн 20.2.3-т заасан төлөвлөгөөнд эзэмшүүлэхээр төлөвлөсөн нийт газрын 20-иос доошгүй хувийг нийслэлээс орон нутагт шилжин суурьших иргэд олгохоор тусгана гэсэн өөрчлөн найруулах ийм саналыг одоо манай энэ зөвлөхүүд, ажлын хэсгүүдээс оруулж ирээд би энэ нэрээрээ оруулж ирж байна. 
Тэгэхээр энэ дээр Та бүгд маань саналаа өгөхийг хүсэж байна. Ж.Бат-Эрдэнэ гишүүн.

Ж.Бат-Эрдэнэ: Саналыг дэмжиж байна. Юу нь болохгүй байгаад байгаа юм бэ. Би бас гайхаад байх юм. 
Ер нь төвлөрлөө бууруулъя, орон нутагт очиж ажиллах боломж бололцоо, амьдрах боломж бололцоог нээе гэсэн зүйл бид яриад байгаа шүү дээ. Хаа сайгүй бүгд л ярьж байгаа. Тэгээд энэ чинь нийслэлээс орон нутагт очиж амьдрах боломж бололцоог нь иргэддээ олгоё гэж байгаа юм байна. 
Нэгдүгээрт, одоо энэ хуулийн 20.2.3-т заасан төлөвлөгөөнд нийслэлээс шилжин суурьшсан иргэн, аж ахуйн нэгжид олгох газар тухайн жилд нийт олгох газрын 20-иос доошгүй хувь байхаар туссан байна гэж байна шүү дээ. Энэ чинь дэмжлэг л үзүүлэх гээд байна шүү дээ. Нэгдүгээрт. 
Хоёрдугаарт, орон нутагтаа тогоон дотроо байгаад байх биш. Эндээс чинь бас тодорхой хэмжээний “ноу-хау” очно, туршлага очно, боломж бололцоо очно, хөрөнгө оруулалт очно.

Би ойлгохгүй байна. Зүгээр юуг эсэргүүцээд байгаа юм бэ. Энэ чинь зүгээр тэндээ гаднынхныг оруулахгүй, хотынхныг оруулахгүй гэсэн нэг ийм бодлого барьж болохгүй шүү дээ. 
Монгол Улсын Засгийн газраас энэ төвлөрлийг, тэр тусмаа бүсчилсэн байдлаар хөгжүүлэх хөгжлийг харъя. Тэр тусмаа энэ газар тариалантай холбоотой хүнсний хангамжаа нэмэгдүүлье. Очиж амьдрах, ажиллах боломж бололцоог нээе гээд байгаа биз дээ.

Тийм болохоор энэ Газрын тухай хуульд нэмэлт, өөрчлөлт оруулах энэ заалт, 1 дүгээр зүйл, Газрын тухай хуульд нэмэлт, өөрчлөлт оруулах доорх агуултай заалт гэж байна. Үүний төлөвлөгөөнд нийслэлээс шилжин суурьших иргэн, аж ахуйн нэгжид олгох газар тухайн жилд нийт олгох газрын 20 хувиас доошгүй байхаар тусгасан байна гэдэг заалтыг бол миний хувьд дэмжиж байна. Дэмжих ёстой л гэж ойлгож байна. Баярлалаа.

Б.Саранчимэг: Э.Золбоо энэ саяын сайжруулсан санал дээр болж байна уу? Нэг хараадах. Яриадах даа. Зөрчилдөхгүйгээр орж ирж чадаж байгаа биз дээ.

2 номерын микрофон. 

Э.Золбоо: Төвлөрлийг сааруулъя гээд Улаанбаатар хотоос орон нутаг руу шилжиж байгаа иргэдэд салбар бүр дээр дэмжлэг үзүүлье гэж засаг дээр ярьж байгаа. Жишээ нь, орон сууц дээр ипотекийн зээлийн 6-г 3 болгох. Урьдчилгаа. Шууд санал. Тийм. 
Энэ 20-иос доошгүй хувийг гэж байгаа шүү дээ. Энэ чинь доод квотыг нь тавьж өгч байгаа. Нийслэл орон нутагт шилжин суурьших иргэнд олгохоор тусна гэж найруулах энэ саналтай байна. Энэ бол бас санал нэг байна. 

Аж ахуйн нэгж биш иргэнд эзэмших эрхээр. Аж ахуйн нэгжийг нь хасна. Аж ахуйн нэгж нь бол дуудлага худалдаагаар явчихдаг учраас. Тийм өөрчлөн найруулах гээд. Ажлын хэсэгт бид энэ 7 зүйл, заалтаас өөрчлөх 2 санал оруулсан юм. Нэг саналыг хасах.

Б.Саранчимэг: Энэ саналтай холбогдуулаад Т.Энхтүвшин гишүүн. 
Т.Энхтүвшин: 20-иос доошгүй гэж байхгүй байна. 
Баярлалаа. Би зүгээр хоёр, гурван юм асуучихъя. Монгол Улсын хэмжээнд байгаа нэг 330 сум 20 хувиа л ингээд нийслэл Улаанбаатар хотоос шилжиж ирсэн хүмүүст л ингэж хуваарилах юм байна л даа. 
Яг амьдрал дээр энэ 330 сумын 20 хувьд нь Улаанбаатар хотоос шилжээд очоод газраа авчих хүн хэд байдаг юм бол. Үүнийг сайн мэдэхгүй байна. Бараг л очихгүй дээ. Зүгээр нэг аймгийн төв ч гэдэг юм уу, төмөр зам дагасан ч гэдэг юм уу, Улаанбаатар хотын ойролцоо байж байгаа энэ Төв аймагт ч гэдэг юм уу, энэ газар луу явах болов уу гэсэн ийм бодолтой байж байна. 
Тэгэхээр би энэ 20 хувь гэдгийг ингэж хэт их хавтгайруулаад ингэж танимааргүй л байна гэж хэлмээр байна.

330 сумын Засаг даргын Тамгын газар, иргэдийн Төлөөлөгчдийн Хурлаараа хэлэлцээд 20 хувиа тавих нь байна шүү дээ. Би бол одоо манай Дорноговь аймгийн Сайхандулаан юм уу, Мандах суман дээр хотоос хүн очиж амьдарна гэхэд би итгэхгүй л байна. Алслагдсан бүс нутаг. Говийн эрс тэрс уур амьсгалтай. 

Тэгээд иргэдийн Төлөөлөгчдийн Хурал жил болгон л 20 хувийг нь тавиад байдаг. Хүн очдоггүй. Тэгээд энэ бол нэг хийсвэр хууль болох гээд байна. 
Тийм учраас би бол юу гэж хэлж байна вэ гэхээр түрүүн Г.Ганболд гишүүн, Ж.Батжаргал гишүүн их тодорхой юм ярилаа шүү дээ. 

Нэгдүгээрт, үүнийг төсөв дагалдуулж оруулж хэрэггүй. 
Хоёрдугаарт, Засгийн газар өөрөө Улсын Их Хуралд Газрын багц хуулийг оруулаад ирсэн байж байгаа шүү дээ. Энэ дээрээ нэг мөсөн хэлэлцээд байвал илүү их үр дүнтэй юм биш үү.

Энэ бол төсөвтэй ямар нэгэн холбоо сүлбээ алга байна шүү дээ. Орлогоо нэмэгдүүлж байгаа юм алга байна. Орлого хасагдаж байгаа юм алга байна. Зөвхөн юу гэдэг юм газар олгох, шилжин суурьших ийм асуудал байгаа учир үүнийг заавал 20-иос доошгүй хувь гэж ингэж танимааргүй байна. 
Би хараад байхад энэ Дархан ч байдаг юм уу, Сэлэнгэ ч байдаг юм уу, Төв аймагт ч байдаг юм уу, энэ төмөр замын бүс дагуу л энэ хэдэн аймгуудад л их нэрвэгдэх юм байна л даа. Говь руу нээх Улаанбаатар хотоос хүн очоод ажиллаж амьдрах нь, сумдуудад ажил амьдрах нь хэр байдаг юм. 
Тийм учраас энэ хуулиа татаж аваад тэгээд одоо юу гэдэг юм Газрын багц хуулиараа энэ асуудлаа нэг мөсөн хэлэлцээд явбал илүү их үр дүнтэй юм биш үү. Одоо ингээд төсөв дагалдуулаад үүнийг хэлэлцээд дуусчихдаг. Дараа нь багц хууль дээрээ дахиад л хэлэлцэнэ. Энэ чинь. Дахиад өөр асуудал ингээд л хэлэлцээд л явна. 
Тийм учраас нэг мөр Засгийн газрынхаа өргөн барьсан одоо юу гэдэг юм Газрын багц хууль дээрээ энэ нэмэлт, өөрчлөлтүүдийг хийгээд явбал илүү их үр дүнтэй юм болов уу л гэсэн ийм бодолтой байна. 
Түрүүн Сангийн яамны хүн тодорхой тайлбар хэлж чадсангүй шүү дээ. Яагаад төсөв дагалдуулалд оруулж ирсэн юм бэ гэхэд төсөвтэй ямар нэгэн холбоо сүлбээ байхгүй байна шүү дээ. Хүний шилжилт хөдөлгөөний л асуудал байж байна. Үүнийг дэмжиж байгаа. Мэдээж юу гэдэг юм төвлөрлийг сааруулах, Улаанбаатар хотын иргэд юу гэдэг юм энэ өмчлөлийн газар, эзэмшлийн газраа орон нутгаас авах энэ асуудал нь байх ёстой. 
Тэгэхдээ энэ бол Газрын тухай хууль дээр чинь нээлттэй байгаа шүү. Түрүүн Ц.Идэрбат гишүүн хэлсэн шүү. Нээлттэй байгаа. Заавал юу гэдэг юм Нутгийн өөрөө удирдах ёсны байгууллагын бүрэн эрхэд халдаад, тэр сумын иргэдийн Төлөөлөгчдийн Хурлын бүрэн эрхэд халдаад 20 хувийг чинь заавал энэ Улаанбаатар хотоос шилжиж ирсэн хүмүүст өгнө шүү гэж ингэж хатуу ийм хууль гаргах өөрөө амьдрал дээр хэт их, одоо юу гэдэг юм Нутгийн өөрөө удирдах ёсны байгууллага руу хэт их нөлөөлсөн, тэд нарын шийдвэрийг шууд зааж өгсөн ийм л хууль болох гээд байна. 
Тэгээд хүрээд л очиход тэгээд л сум бол шууд л өгдөг шүү дээ. Өмчлөлөөр авах уу, эзэмшлээр авах уу. Аж ахуйн нэгж, байгууллага нь тэр дуудлага худалдаагаар аваад л явдаг. 
Тийм учраас энэ 20 хувь гэдэг үг чинь өөрөө нутгийн өөрөө удирдах ёсны байгууллага, ард иргэдээс сонгогдсон тэр төлөөлөгчдийн бүрэн эрхэд орж ирээд 20 хувийг нь та хэд шийдэж өгнө шүү гэдэг юун дээр л халдсан шийдвэрүүд…/минут дуусав/

Б.Саранчимэг: Т.Энхтүвшин гишүүн ээ. Одоо бид нар байна шүү дээ. Тийм ээ. Нэгэнт Засгийн газраас ороод ирчихсэн юмыг бид нар саналаа л хураалгана.

Бид үүнийг дахиж хэлэлцэх үү, хэлэлцэхгүй юу гээд. Тэгвэл саналаа гаргаад явж болж байна. 
Тэгэхээр саяын өөрчлөлт дээр аж ахуйн нэгж гэдгийг нь хасаад, ингээд сайжруулаад явахад бас болж байна гээд хэлсэн дээ. Тийм ээ.  Энэ саналын дагуу санал хураалтаа явуулъя. Санал хураалт. Аж ахуйн нэгж. Дэмжье гэдгээр санал хураалт. 

Засгийн газрын санал хуучнаараа үлдэж байна гэсэн үг шүү. Та нар хар. Манай гишүүд. Саяын санал чинь Засгийн газрынхаа саналаар эргээд үлдэж байна шүү.

Тэгэхээр хэрвээ энэ саналыг буцаая гэх юм бол та нар албан ёсоор надад саналаа өгөөд саналаа хураалгаадах л даа. Зарчмын зөрүүтэй санал.

Дараагийнх нь болохоор төслийн 1 дүгээр зүйлийн 3 дахь заалтын 29.8 дахь хэсгийг хасъя гэж байгаа. Энэ дээр тайлбар өгөхөд хуучин хуулиараа иргэдийн Хурал шийддэг байсныг сая засаг шийднэ гээд ороод ирэнгүүт тэр засаг шийдэхгүй. Хуучнаар нь байлгая гэсэн энэ заалтыг би одоо санал хураалгая гэж санал саналаа оруулж байна. Санал хураалт. 
Санал хураалт. Санал хураалтаа цуцалчих даа. Одоо төслийн 1 дүгээр зүйлийн 3 дахь заалтын 29.8 дахь хэсгийг хасах гэдэг нь болохоор өмнө нь энэ хууль чинь зөрчилдөж ороод ирчихсэн байна гээд бид хэлээд байна шүү дээ. 
Иргэдийн хурал шийддэг байсан юмыг одоо бол засаг нь шийдье гэж ороод ирснийг нь хуучнаар нь үлдээе гэсэн ийм санал байгаа юм.

Тэгэхээр энэ саналын дагуу Та бүгдийг энэ санал, саналдаа оролцоно уу гэж хүсэж байна аа. За санал хураалт. Дэмжинэ.

Ц.Туваан гишүүн. 
Ц.Туваан: Саяын санал хураалт дээр төхөөрөмж ажиллаагүй тул саяын санал хураалтыг хүчингүй болгож өгнө үү. Тэгээд дахин санал хураалгая.

Б.Саранчимэг: Дахин санал хураалт. 
Эхлээд энэ саналаа. Та нар, гишүүд маань нэг анхаараахаар. Энэ чинь одоо аягүй чухал. Одоо бид нар чинь өөрсдөө зөрчилтэй орж ирсэн гээд. Үүнийгээ засах гээд байна шүү дээ. Санал хураалт явуулаад байна шүү дээ.

Тэгэхээр энэ санал хураалтыг хүчингүй болгочихдоо. Энэ санал хураалтыг хүчингүй болгох санал хураалт.

Энэ санал хүчингүй боллоо. 69.2 нь дэмжиж. Одоо санал хураалт.

69.2 хувиар энэ санал дэмжигдлээ. 
Гурав дахь санал. Төслийн 1 дүгээр зүйлийн 3 дахь заалтыг нийслэл хотын хилийн цэгээс гаднах орон нутагт амьдрах гэснийг нийслэлээс орон нутагт амьдрах оршин суугч гэж өөрчлөх. 
Санал гаргасан Б.Саранчимэг. Санал хураалт.

Энэ санал хураалт хүчингүй болсон шүү. Энэ дээр нөгөө гишүүдэд тайлбар тавих, хийх хэрэгтэй болоод. Сонс доо. 
Төслийн 1 дүгээр зүйлийн. Одоо 1 дүгээр зүйлээ харж байгаа. Тийм ээ. Тэрний 3 дахь заалтын “нийслэл хотын хилийн цэгээс гаднах орон нутагт амьдрах” гэснийг “нийслэлээс орон нутагт амьдрах оршин суугч” гэж өөрчлөх. 
“Оршин” гэж орох юм байна. “Суугч” гэдэг нь цаанаа ороод явчих юм байна.

1.3 дахь. 29.7-гийн. Сайжруулаад байна шүү дээ. 
Дахиад энэ дээр манайхан. Энэ чинь нэгийг нь нэг утгыг нь нөгөө утгаар өөрчилж байгаа байхгүй юу. Тэгээд санал хураалт. Та нар тэгээд саналаа өгчихнө. Та нарын эрх шүү дээ.

Тэгэхээр энэ дээр санал хураалтдаа оролцоно уу. Төслийн 1 дүгээр зүйлийн 3 дахь заалтын нийслэл хотын хилийн цэсээс гаднах орон нутагт амьдарна гэснийг нийслэлээс орон нутагт оршин гэж өөрчлөх өө. Санал хураалт. Сайжруулж байгаа юм чинь. 

 8 гишүүн дэмжиж 61.5 хувиар санал дэмжигдлээ.

Б.Бейсен гишүүний саналыг хураалгая. Б.Бейсен гишүүн өөрөө санал дээрээ тайлбар тавьж болно шүү. 
Төслийн 1 дүгээр зүйлийн 3 дахь заалтын “зорилгоор” гэсний дараа “тухайн бүс нутагт” гэж нэмэх. Санал хураалт.

Б.Бейсен гишүүн өөрөө энэ дээр тайлбараа тавиадах уу?
Энэ дэгийн тухай хуулиар сая би төслийн 1 дүгээр зүйлийн 3 дахь дээр хоёр санал гараад ирчихлээ. 
Тэгэхээр дэгийн хуулиар хоёр юм уу түүнээс дээш саналын томьёолол гарсан. Гишүүд ээ анхаараарай. Томьёолол гарсан тохиолдолд хамгийн эхэнд ирүүлсэн саналаар санал хураалт явуулахдаа бусад саналыг танилцуулж санал хураалгах бөгөөд уг санал дэмжигдвэл бусад санал дэмжигдээгүйд тооцож, тэдгээр саналаар санал хураалт явуулахгүй гэж байна. Б.Бейсен гишүүн санал гаргасан.  Санал хураалт.

Тэгэхээр энэ санал дэмжигдсэнгүй. 
Тэгэхээр өмнөх 1 дүгээр зүйлийн 3 дугаар заалт дэмжигдсэн гэсэн үг. 
Хамгийн сүүлийн санал хураалт. Т.Энхтүвшин гишүүний санал.

Төсөв дагалдуулсан Газрын тухай энэ хуульд нэмэлт, өөрчлөлт оруулах шаардлагагүй. Харин Засгийн газраас өргөн барьсан Газрын багц хуулийн нэмэлт, өөрчлөлтийг хэлэлцэх үед хэлэлцэх хэрэгтэй. Үүгээр санал хураалт явах нь.

Оруулж ирсэн Засгийн газар 2 номер.

Э.Золбоо: Энэ Газрын тухай хуулийг тэр чигээр нь татчих юм бол энд чинь нөгөө хяналт шалгалттай холбоотой заалтууд байгаа шүү дээ. Төрийн захиргааны байгууллага, төсвийн хуультай энэ чинь хамааралтай.

Тэгэхээр чинь тэр чигээр нь татаад явчихаар болохгүй байх. Тийм ээ. Байнгын хорооны дарга аа. 
Нөгөө мэргэжлийн хяналтын чиг үүрэг бусад төрийн захиргааны төв байгууллагууд руу шилжиж байгаатай холбоотойгоор өөрчлөлтүүд байгаа. Жишээлэх юм бол газарт.

Тэр яах вэ, одоо үүнийг татчих юм бол, энэ Газрын тухай хуулийг татчих юм бол тэр дотор нь байгаа шүү л гэж хэлж байхгүй юу.

Одоо энэ төсвийн хуультай хамт явахгүй бол болохгүй. Энэ 7 зүйл, заалт дотор чинь бас төсөвтэй холбоотой зүйл, заалтууд байгаад байгаа. 

Б.Саранчимэг: Тэгвэл үүгээрээ санал хураалгаад явлаа. 
Дахиад уншаад санал хураалт. Хоёр хуулиа хоёуланг нь хэлж байгаа шүү дээ. Тийм ээ. Т.Энхтүвшин.

Төсөв дагалдуулсан Газрын тухай хуульд нэмэлт, өөрчлөлт оруулах шаардлагагүй. Харин Засгийн газраас өргөн барьсан Газрын багц хуулийн нэмэлт, өөрчлөлтийг хэлэлцэх үедээ хэлэлцье. 
Тэгэхээр энэ хуулийг энэ удаагийн хуулиас татъя гэсэн ийм санал хураая. Буцаая гэсэн ийм санал хураалт. 
Одоо Газрын тухай маш том хууль орж ирнэ. 5 хууль орж ирнэ. 
Тийм учраас Та бүгд маань яг энэ дээрээ маш анхааралтай ажиллаад, энэ дээрээ гишүүддээ танилцуулах, энэ асуудлыг ойлголт өгөх тал дээрээ энэ дээрээ бас ажиллаарай. 
Тэгэхгүй бас нэг ийм зөрөлдөөнтэй юм оруулж ирчхээд бас ингээд нэг цаг авах ийм ажил хийчихэв. 

68.4 хувиар ТЭнхтүвшин гишүүний санал дэмжигдэж дараагийн Газрын багц хууль дээр хэлэлцэхээр боллоо.

Дараагийн асуудал руугаа оръё. Протоколд 76.9 хувийн саналаар Т.Энхтүвшин гишүүний санал дэмжигдсэн шүү. Протоколд оруулаад явчихаарай.

Хоёр.Монгол Улсын 2023 оны төсвийн тухай, 
Нийгмийн даатгалын сангийн 2023 оны төсвийн тухай, 
Эрүүл мэндийн даатгалын сангийн 2023 оны төсвийн тухай 
хуулийн төсөл /Засгийн газар 2022.09.29-ний өдөр өргөн мэдүүлсэн, 
хоёр дахь хэлэлцүүлэг, санал, дүгнэлтээ 
Төсвийн байнгын хороонд хүргүүлнэ/
Монгол Улсын 2023 оны төсвийн тухай, Нийгмийн даатгалын сангийн 2000.

Жоохон чимээгүй бай даа. Бүр тэгээд бужигначих юм. 
Даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийн хоёр дахь хэлэлцүүлгийг хэлэлцэж эхэлье. 
Монгол Улсын Их Хурлын чуулганы хуралдааны дэгийн тухай хуулийн 70 дугаар зүйлийн 70.1-д Төсвийн болон бусад Байнгын хороо, Төсвийн зарлагын хяналтын дэд хороо эрхлэх асуудлынхаа хүрээнд нам, эвслийн бүлэг, төсвийн төслийг хэлэлцэнэ гэж заасан байгаа.

Мөн Монгол Улсын Их Хурлын чуулганы хуралдааны дэгийн тухай хуулийн 70 дугаар зүйлийн 70.2-т санхүү, төсвийн асуудал эрхэлсэн Засгийн газрын гишүүн, төсвийн төслийн танилцуулгыг Монгол Улсын Ерөнхий аудитор төсвийн төслийн талаарх аудитын дүгнэлтийг Байнгын болон дэд хороо, нам, эвслийн бүлгийн хуралдаанд танилцуулна гэж заасан. 
Өнөөдрийн хуралд оролцож байгаа ажлын хэсгийн бүрэлдэхүүнийг танилцуулъя.

С.Энхболд Эрүүл мэндийн сайд, С.Мөнгөнчимэг Сангийн дэд сайд, М.Санжаадорж Сангийн яамны Төсвийн бодлого, төлөвлөлтийн газрын дарга, Б.Тэлмүүн Сангийн яамны Татварын бодлогын газрын дарга, З.Энхболд Сангийн яамны Хууль, эрх зүйн газрын дарга, Ж.Дэлгэржаргал Сангийн яамны Төсвийн хөрөнгө оруулалтын хэлтсийн дарга, Б.Ганзориг Сангийн яамны Хөгжлийн санхүүжилтийн хэлтсийн дарга, Я.Сарансүх Монгол Улсын Ерөнхий аудитын орлогч, Ц.Наранчимэг Аудитын газрын захирал, тэргүүлэх аудитор, Д.Энхболд Аудитын газрын захирал, тэргүүлэх аудитор, Ж.Батсайхан Аудитын удирдлагын менежер.

Байгаль орчны яамнаас Э.Баттулга Байгаль орчин, аялал жуулчлалын яамны Төрийн нарийн бичгийн дарга, Б.Буяннэмэх Ногоон хөгжлийн бодлого, төлөвлөлтийн газрын дарга, Ц.Уранчимэг Усны бодлого, зохицуулалтын газрын дарга, Б.Болортуяа Аялал жуулчлалын бодлого, зохицуулалтын газрын даргын албан үүргийг түр орлон гүйцэтгэгч, П.Цогтсайхан Хүрээлэн буй орчин, байгалийн нөөцийн удирдлагын газрын Амьтан, ургамал, байгалийн нөөцийн хэлтсийн дарга, М.Баярмаа Санхүү, хөрөнгө оруулалт, үйлдвэрлэлийн хэлтсийн дарга, Ш.Мягмар Засгийн газрын хэрэгжүүлэгч агентлаг - Усны газрын дарга, С.Энхтүвшин Засгийн газрын хэрэгжүүлэгч агентлаг - Цаг уур, орчны шинжилгээний газрын дарга, Б.Оюунсанаа Засгийн газрын хэрэгжүүлэгч агентлаг - Ойн газрын дарга, И.Ганбат Байгаль орчин, уур амьсгалын сангийн захирал, Б.Алтанзул Орчны бохирдлыг бууруулах үндэсний хорооны ажлын албаны дарга.

Т.Жамбалцэрэн Төрийн нарийн бичгийн дарга. Хүнс, хөдөө аж ахуй, хөнгөн үйлдвэрийн яамны. 
Ц.Болорчулуун Бодлого, төлөвлөлтийн газрын дарга, Д.Баянбат Мал аж ахуйн бодлогын хэрэгжилтийг зохицуулах газрын дарга, Д.Есөн-Эрдэнэ Газар тариалангийн бодлогын хэрэгжилтийг зохицуулах газрын дарга, М.Дондогдорж Хөнгөн үйлдвэрийн бодлогын хэрэгжилтийг зохицуулах газрын дарга, Д.Довчинсүрэн Хүнсний үйлдвэрийн бодлогын хэрэгжилтийг зохицуулах газрын дарга, Б.Санчирдорж Хяналт шинжилгээ, үнэлгээ, дотоод аудитын газрын дарга, Б.Отгонцэцэг Санхүү, хөрөнгө оруулалтын газрын дарга, Я.Эрдэнэсайхан Жижиг, дунд үйлдвэрийн газрын дарга, Д.Батчулуун Мал эмнэлгийн ерөнхий газрын дарга нар оролцож байна.

Монгол Улсын 2023 оны төсвийн төслийн талаарх танилцуулгыг Эрүүл мэндийн сайд С.Энхболд танилцуулна. 

3 номерын микрофоныг өгье. 

С.Энхболд: Эрхэм Байнгын хорооны дарга, Эрхэм гишүүд,

Монгол Улсын Засгийн газраас Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийг 2022 оны 9 дүгээр сарын 29-ний өдөр Улсын Их Хуралд өргөн мэдүүлсэн билээ. 
Олон улсын байгууллагууд дэлхийн эдийн засгийн хямралт нөхцөл байдал 2024 он хүртэл үргэлжилнэ хэмээн төсөөлж байгаа энэ үед Засгийн газраас төлбөрийн тэнцлийн алдагдлыг бууруулах, гадаад валютын нөөцийг хамгаалахад чиглэсэн мөнгөний хатуу бодлого болон төсвийн хэмнэлтийн бодлогыг хэрэгжүүлэхийг зорьж байна. 
Иймд Засгийн газар ирэх 2023 оны төсвийн бодлогыг төрийн хэмнэлтийг хэрэгжүүлж, шинэ сэргэлтийн бодлогыг дэмжих, импортын дарамтыг сааруулах, нөөцийн оновчтой хуваарилалтаар дамжуулан макро эдийн засгийг тогтворжуулахад чиглэсэн дараах зорилтуудад чиглүүлж байна. Үүнд,

1.Төрийн хяналтын тухай хууль тогтоомжийг хэрэгжүүлэх. 

2.Эрүүл мэнд, боловсролын салбарт эхлүүлсэн төрийн үйлчилгээний чанар, гүйцэтгэл, хүрэх үр дүнд чиглэсэн төсвийн санхүүжилтийн тогтолцооны шинэчлэлийг эрчимжүүлж, уг шинэчлэлийг бусад салбарт нэвтрүүлэх, төрийн албаны цалин, хөлсний тогтолцоог бүтээмжтэй нь уялдуулж шинэчлэх.

3.Өрийн удирдлагын стратегийг оновчтой хэрэгжүүлэх.

4.Халамжаас хөдөлмөрт шилжих бодлогын хүрээнд нийгмийн хамгааллын зорилтот бүлгүүдэд чиглүүлэх.

5.Хот, хөдөөгийн хөгжлийн тэнцвэрт байдлыг хангаж, төвлөрлийг сааруулах, авто замын түгжрэлийг бууруулах, орон нутагт хөрөнгө оруулалт, ажлын байр, бизнес эрхлэлтийн таатай орчныг бүрдүүлэхэд чиглэсэн татварын бодлого хэрэгжүүлэх зэрэг болно. 
Дэлхийн уур амьсгалын өөрчлөлтийн нөлөөллийг бууруулах, ой мод, усны нөөцийг хамгаалах, экологийн тэнцвэрт байдлыг хангах зорилгоор Монгол Улсын Ерөнхийлөгчийн санаачилсан тэрбум үндэсний хөдөлгөөний санаачилгыг хэрэгжүүлэх арга хэмжээний төлөвлөгөөний хүрээнд Монгол Улсын Засгийн газрын агентлаг байгуулах тухай 2022 оны 270 дугаар тогтоолоор Байгаль орчин, аялал жуулчлалын сайдын эрхлэх асуудлын хүрээнд Засгийн газрын хэрэгжүүлэгч агентлаг Ойн газрыг байгуулж, орон тооны дээд хязгаарыг 38 байхаар тогтоосон ба 2023 оны төсвийн төсөлд 38 оронтой байхаар тусгав. 

Хүнсний хангамж, аюулгүй байдлыг хангах талаар авах зарим арга хэмжээний төлөвлөгөөтэй уялдуулан хүнсний үйлдвэр, мал аж ахуйн салбар, газар тариалангийн салбар, жижиг, дунд үйлдвэр, үйлчилгээ, хоршоог хөгжүүлэх чиглэлээр авч хэрэгжүүлэх ар арга хэмжээнд шаардагдах зардлыг Хүнс, хөдөө аж ахуйн хөнгөн үйлдвэрийн сайдын 2023 оны төсвийн төсөлд тусгасан. 

Мал, амьтны гоц халдварт өвчний тархалтыг бүрэн хяналтад авч, мал, амьтны гоц халдварт, халдварт бус өвчин гарах, тархах шалтгаан, нөхцөлийг хязгаарлах, эрүүлжүүлэх арга хэмжээг дээрх төлөвлөгөөтэй уялдуулан хэрэгжүүлэхэд шаардагдах зардлыг төсөвт тусгалаа. 
Түүнчлэн Монгол Улсын Засгийн газраас түүхий эд, бүтээгдэхүүний боловсруулалтын түвшнийг нэг шатаар ахиулж, нэмүү өртөг шингэсэн бүтээгдэхүүний экспортыг нэмэгдүүлэх бодлогыг хөдөө аж ахуйн салбарт хэрэгжүүлж байна. 
Иймд хүнсний хангамж, аюулгүй байдлыг хангах, түүхий эд, бүтээгдэхүүний боловсруулалтыг сайжруулах зорилгоор Хүнс, хөдөө аж ахуйн гаралтай түүхий эд боловсруулах үйлдвэрийн зориулалттай тухайн үйлдвэрийн үндсэн хөрөнгөөр бүртгэгдэх шинэ тоног төхөөрөмжийг импортын барааны гаалийн албан татвараас 2027 он хүртэл 100 хувь хөнгөлөхөөр 2023 оны төсвийн төслийг боловсруулсан.

Шинэ сэргэлтийн бодлогыг дэмжих төсвийн бодлого хэрэгжсэний үр дүнд эдийн засгийн өсөлт 5 хувьд хүрч, инфляцыг жилийн эцэс гэхэд 10 хувиас ихгүй түвшинд барьж, Монгол Улсын 2023 оны нэгдсэн төсвийн нийт орлого 19.6 их наяд төгрөг, нэгдсэн төсвийн нийт зарлага 20.5 их наяд төгрөг, төсвийн тэнцвэржүүлсэн алдагдал 1.6 их наяд төгрөг буюу дотоодын нийт бүтээгдэхүүний 2.8 хувьд хүрэхээр төсөөлж байна. 
Байнгын хорооны дарга, эрхэм гишүүд ээ,

Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийг хэлэлцэн шийдвэрлэж өгнө үү.

Б.Саранчимэг: С.Энхболд сайдад баярлалаа.

Одоо Монгол Улсын 2023 оны төсвийн төсөлд хийсэн аудитын дүгнэлтийн талаарх танилцуулгыг Монгол Улсын Ерөнхий аудитын орлогч Я.Сарансүх танилцуулна.

Гишүүдэд Монгол Улсын 2023 оны төсвийн талаарх болон Байнгын хорооны эрхлэх асуудлын хүрээнд хамаарах төсвийн ерөнхийлөн захирагчдын төсвийн талаарх товч танилцуулгыг манай Их Хурлын Тамгын газрын Төсвийн хяналт шинжилгээний хэлтсээс болон аудитын газраас мэдээллүүдийг хүргэсэн байгаа.

Я.Сарансүх дарга 2 номер.

Я.Сарансүх: Улсын Их Хурлын Байгаль орчин, хүнс, хөдөө аж ахуйн Байнгын хорооны дарга, эрхэм гишүүд ээ, 

Төрийн аудитын байгууллага Төрийн аудитын тухай хуулийн 6 дугаар зүйлийн 6.3.2, Төсвийн тухай хуулийн 8 дугаар зүйлийн 8.4.7 дахь заалт, Монгол Улсын Их Хурлын хянан шалгалтын тухай хуулийн 22 дугаар зүйлийн 22.3 дахь хэсгийн дагуу Монгол Улсын 2023 оны нэгдсэн төсвийн төслийн талаарх аудитын дүгнэлтийг Та бүхэнд танилцуулъя. 
Улс орны гадаад, дотоод нөхцөл байдал хүндрэлтэй байгаа энэ цаг үед төсвийн болон мөнгөний бодлого, төсвийн зарлага тэлэх, халамжийн бодлогын орон зайн зохистой харьцааг баримтлах оновчтой бодлого хэрэгжүүлэх замаар төсөв, санхүүгийн хямралт үеийг тогтворжуулах, даван туулах шаардлага тулгарч байна. 
Төсвийн төслийн талаарх аудитын дүгнэлт гаргахдаа төрийн аудитын стандартыг баримталж, төсвийн төсөл Монгол Улсын хөгжлийн болон үндэсний аюулгүй байдлын бодлогод нийцсэн эсэх, Төсвийн орлого нэмэгдүүлэх, төсвийн зарлагыг бууруулах, төсвийн санхүүжилтийн үр ашгийг дээшлүүлэхэд анхаарч Улсын Их Хуралд 3 асуудлыг толилуулж, Засгийн газарт 6 зөвлөмж өглөө. 
Тус Байнгын хороонд харьяалагдах төсвийн ерөнхийлөн захирагчдын 2023 оны урсгал урсгал зардлын төсвийн төсөл дараах байдалтай байна. 
Үндэсний аудитын газар нь аудитын явцад цуглуулсан нотлох зүйлс, аудитын дүнд үндэслэн гаргасан дүгнэлтээс тус Байнгын хорооны эрхлэх асуудлын хүрээнд хамаарах хэсгийг танилцуулж байна. Үүнд:

Монгол Улсын 2023 оны төсвийн хүрээний мэдэгдэл, 2024-2025 оны төсвийн төсөөлөлд өөрчлөлт оруулах тухай хуулийн төсөлд нэгдсэн төсвийн тэнцвэржүүлсэн орлого 18.9 их наяд төгрөг буюу дотоодын нийт бүтээгдэхүүний 34.7 хувь, нийт зарлага 20.5 их наяд төгрөг буюу дотоодын нийт бүтээгдэхүүний 37.6 хувь, тэнцвэржүүлсэн тэнцэл 1.6 их наяд төгрөгийн алдагдалтай буюу дотоодын нийт бүтээгдэхүүний 2.8 хувьтай тэнцэж байгаа нь төсвийн тусгай шаардлагыг хангаж байна. 
Төсвийн ерөнхийлөн захирагч нар тогтвортой хөгжлийн бодлогын баримт бичигт тусгасан зорилтыг хангахад чиглэсэн салбарын бодлогын тэргүүлэх чиглэлийг санхүүжүүлэх хэрэгцээг үнэлж, төсвийн төлөвлөлтийг дунд болон богино хугацааны хөгжлийн бодлогын баримт бичигтэй уялдуулахгүй байна. 
Улсын төсвийн хөрөнгө оруулалтаар өмнөх оноос шилжин хэрэгжиж буй төсөл, арга хэмжээг дуусгах чиглэлийг баримталсан нь хөрөнгийн ашиглалтыг сайжруулах, эдийн засгийн өсөлтийг дэмжих эхлэлийг тавьсан арга арга хэмжээ болсон байна. 
Гэвч улс, орон нутгийн төсвийн хөрөнгөөр баригдаж эхлээд дуусаагүй орхигдсон. Үнийн өсөлт тооцуулж, 2023 оны төсвийн төсөлд тусгаагүй. 2022 онд хэрэгжиж дуусах хугацаатай ч ажлын гүйцэтгэл нь бүрэн хангагдаагүй арга хэмжээ дараа жилүүдэд үргэлжлэхээр байна.

Монгол Улсын 2021-2025 онд хөгжүүлэх 5 жилийн үндсэн чиглэл, Монгол Улсын 2021-2025 оны хөрөнгө оруулалтын хөтөлбөрт 2023 онд улсын төсвөөр хэрэгжүүлэх нийт 20 төсөл, хөтөлбөрт 754.5 тэрбум төгрөг төсөвлөхөөс 12 төсөл, хөтөлбөрийн 356.8 тэрбум төгрөгийн санхүүжилтийн эх үүсвэрийг төсвийн төсөлд тусгаагүй байна. 
Иймд эдийн засгийн хүндрэлтэй нөхцөлд төсөл, хөтөлбөрийн хэрэгцээ шаардлагатай уялдуулан дээрх хөтөлбөрт өөрчлөлт оруулах нь зүйтэй байна. 
Улсын төсвийн санхүүжилтээр бэлтгэсэн зураг төсөл, техник, эдийн засгийн үндэслэлийн мэдээллийн нэгдсэн сан бүрдүүлээгүйгээс хөрөнгийн зарцуулалт үр дүнд хяналт хэрэгжүүлэх боломжгүй байгаа тул нэгдсэн хяналтыг бий болгох шаардлагатай байна. 
Дээрх аудитын дүгнэлтийг үндэслэж дараах зөвлөмжийг Монгол Улсын Засгийн газарт хүргүүлсэн. Төсвийн ерөнхийлөн захирагч нарт Тогтвортой хөгжлийн бодлогын баримт бичигт тусгасан зорилтыг хангахад чиглэсэн салбарын бодлогын тэргүүлэх чиглэлийг санхүүжүүлэх хэрэгцээг үнэлж, төсвийн төлөвлөлт, хэрэгжүүлэх хөтөлбөр, хүрэх үр дүнг дунд болон богино хугацааны хөгжлийн бодлого, баримт бичигт уялдуулах, төсвийн хөрөнгөөр боловсруулсан барилга, байгууламжийн зураг төсөл, техник, эдийн засгийн үндэслэлийн мэдээллийн нэгдсэн сан бүрдүүлж, төсвийн төлөвлөлтөд ил тод, нээлттэй ашиглах боломж бүрдүүлэх.

Улсын Их Хурлын эрхэм гишүүд ээ,

Монгол Улсын 2023 оны нэгдсэн төсвийн төслийн талаарх аудитын дүнг танилцууллаа.

Анхаарал хандуулсанд баярлалаа.

Б.Саранчимэг: Я.Сарансүх даргад баярлалаа. 
Хууль санаачлагчаас болон Байнгын хорооны өөрийн эрхлэх асуудлын хүрээнд хамаарах төсвийн ерөнхийлөн захирагчдаас асуулт асуух гишүүн байна уу? Хоёр дахь хэлэлцүүлгээс. Хоёр яамнаас хоёулангаас нь зэрэг явчихна. Нэрээ өгье. Г.Ганболд гишүүнээр тасаллаа.

Ж.Батжаргал гишүүн асуултаа асууя.

Ж.Батжаргал: Баярлалаа. Хүнс, хөдөө аж ахуйн яамнаас төсвөөс нь асуумаар зүйлүүд байгаад байгаа юм. 
Энэ хөдөө аж ахуйн бүтээгдэхүүний урамшуулалд яг хэдэн төгрөг байна. Хэчнээн нэр төрөлд вэ?

Хоёр дахь нь, зээлийн хүүгийн зөрүүнд яг хэдэн төгрөг байна?

Гуравдугаарт, жижиг, дунд үйлдвэрлэлийг дэмжих хүрээнд хэчнээн төгрөг чиглүүлэх юм бэ? 
Дөрөвдүгээрт, энэ хүнсний хангамж, аюулгүй байдалтай холбогдуулаад хэдий хэмжээний хөрөнгө суусан юм бэ? 228 гэсэн тоо яваад байгаа юм. Энэ ямархуу задаргаатай юм суучхаад байна вэ гэж.

Малын үүлдэр, чанарыг сайжруулах талаар ер нь ямар хэмжээний хөрөнгө суусан юм. Мал эрүүлжүүлэх чиглэлээр хэдэн төгрөг шуусан юм бэ? 
Дараа нь, өнөө хүнсний хангамжтайгаа л холбоотой юм. Тэр стратегийн болоод технологийн нөөц бүрдүүлэх чиглэлээр энэ улаан буудай нөөцлөх дээр хөрөнгө тавигдсан юм уу? Уг нь бидний хамгийн гол зүйл энд байна л гэж ярьсан. Тэгээд энэ ямар юм байна гэж.

Байгаль орчин, аялал жуулчлалын яаман дээр ойн хортон мэрэгчидтэй тэмцэх тухай асуудал дээр хэдий хэмжээний хөрөнгө байна? 

Тэрбум модны хүрээнд хэдий хэмжээний хөрөнгө байна? 
Үүлэнд зориудаар нөлөөлөхтэй холбоотой. Нөгөө хур тунадас нэмэгдүүлэхтэй холбоотой хэдий хэмжээний хөрөнгө суусан юм бэ? Ийм асуултуудад хариу авмаар байна.

Б.Саранчимэг: Маш тодорхой асуултууд асуусан. Их тодорхой хариулаарай. 

Хүнс, хөдөө аж ахуй, хөнгөн үйлдвэрийн яам хариулъя. Төрийн нарийн бичгийн дарга. 1 номерын микрофоныг өгье. 

Т.Жамбалцэрэн даргын микрофоныг өгье. 

Т.Жамбалцэрэн: Ж.Батжаргал гишүүний асуултад хариулъя. 
Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн.

Хүнсний хангамж, аюулгүй байдал, үндэсний хөдөлгөөнийг хэрэгжүүлэхтэй холбоотой нийтдээ 228.2 тэрбум төгрөг суусан. Үүний задаргаанд хүнсний үйлдвэрийг хөгжүүлэх чиглэлд 175 сая, мал аж ахуйн салбарыг хөгжүүлэх 4 тэрбум, мал эмнэлгийн урьдчилан сэргийлэх арга хэмжээн дээр 41.7 тэрбум, газар тариалангийн салбарыг хөгжүүлэх дээр 39.9 тэрбум, жижиг, дунд үйлдвэр, үйлчилгээ, хоршоог хөгжүүлэх дээр 2 тэрбум, хөдөө аж ахуй, газар тариалан, аж үйлдвэрлэл, судалгаа шинжилгээний зардал дээр 2.1 тэрбум буюу үйл ажиллагааны урсгал зардал 89.9 тэрбумаар явж байгаа.

Хүнсний үйлдвэрийг хөгжүүлэх дээр 67.1, мал аж ахуйн салбарыг хөгжүүлэх дээр 17.5 тэрбум, газар тариалангийн салбарыг хөгжүүлэх дээр 53.4 тэрбум, хөнгөн үйлдвэрийг хөгжүүлэх дээр 110 сая гээд энэ хөдөө аж ахуйн бүтээгдэхүүн үйлдвэрлэлийг дэмжих зээлийн хүүгийн хөнгөлөлт нийтдээ 138.2 тэрбум төгрөг суусан байгаа.

Хөдөө аж ахуйн салбарын 2023 оны төсвийн саналын дотаци, урамшуулал дээр улаан буудайн урамшуулал, сүүний урамшуулал, арьс ширний урамшуулал, ноосны урамшуулал, хүнсний ногооны урамшуулал, улаан буудай, үрийн урамшуулал гэсэн задаргаатай байгаа. 
Нийтдээ 44.5 тэрбум төгрөг суулгаж өгсөн байгаа.

Нэмэлтээр энэ зээлийн батлан даалтын сангийн эргэн төлөлт, хөдөө аж ахуйг дэмжих зээлийн хүүгийн хөнгөлөлтөд 79.3 тэрбум. Ийм дүнтэй сурсан байгаа.

Жижиг, дунд үйлдвэрийг хөгжүүлэх сан дээр 5 тэрбум төгрөг. 
Б.Саранчимэг: Болсон уу? Хөдөө аж ахуйн яам бүх асуултад хариулаад болчихсон уу? 

Та дараа нь тодруулах юмнууд авчхаарай. Тийм ээ. 2 номер. Байгаль орчин, аялал жуулчлалын яам. Э.Баттулга. Төрийн нарийн. Э.Баттулга дарга хариулъя. 

Э.Баттулга: Та бүхний энэ өдрийн мэндийг хүргэе. Ж.Батжаргал гишүүний асуултад хариулъя.

Энэ жил Байгаль орчин, аялал жуулчлалын сайдын төсвийн Ойжуулалт хөтөлбөрийн зардалд нийтдээ 7.1 тэрбум төгрөг суусан байгаа.

Эндээс ойжуулалт, ойг нөхөн сэргээх ажилд 2 тэрбум. Ойн хөнөөлт шавьж, өвчний голомтыг хязгаарлах, тэмцлийн ажил хийхэд 2.9 тэрбум. Ой хээрийн түймрээс урьдчилан сэргийлэхэд 200 сая төгрөг. Ой зохион байгуулалт хийхэд 600 сая төгрөгийн төсөв төсвийн төсөлд суусан байна. 
Нийтдээ энэ “Тэрбум мод” үндэсний хөдөлгөөнийг улсын төсөв, хувийн хэвшлийн хөрөнгө оруулалт, хандивлагчдын тусламжаар хэрэгжүүлнэ. Улсын төсвөөс хэрэгжүүлэх дүн нь ийм байна. 
Энэ жилийн хувьд үүлэнд зориудаар нөлөөлөх ажлын төсөвт ямар нэгэн хөрөнгө оруулалт суугаагүй байгаа. Мөн 2022 оны төсөвт ч гэсэн энэ чиглэлээр хөрөнгө суугаагүй. Баярлалаа.

Б.Саранчимэг: Ж.Батжаргал гишүүн тодруулах уу? Нэмж.

2 номер дээр микрофон өгье. 

Т.Жамбалцэрэн: Үйл ажиллагааны урсгал зардал 89.9 тэрбум, хөдөө аж ахуйн бүтээгдэхүүн үйлдвэрлэлийг дэмжих зээлийн хүүгийн хөнгөлөлт 138.2 тэрбум гэсэн ийм хоёр байдлаар задаргааг хийсэн байгаа.

Үйл ажиллагааны урсгал зардал дээрээ хүнсний үйлдвэрлэлийг хөгжүүлэхэд 175 сая төгрөг. Мал аж ахуйн салбарыг хөгжүүлэх дээр 4 тэрбум, мал эмнэлгийн урьдчилан сэргийлэх арга хэмжээн дээр 41.7 тэрбум, газар тариалангийн салбарыг хөгжүүлэх дээр 39.9 тэрбум, жижиг, дунд үйлдвэр, үйлчилгээ хоршоог хөгжүүлэх дээр 2 тэрбум, хөдөө аж ахуйн газар тариалангийн аж үйлдвэрлэлийн чиглэлийн судалгаа, шинжилгээний зардал дээр 2.1 тэрбумыг. 
Зээлийн хүүгийн хөнгөлөлтийг задалбал хүнсний үйлдвэрлэлийг хөгжүүлэх дээр 67.1 тэрбум, мал аж ахуйн салбарыг хөгжүүлэх дээр 17.5 тэрбум, газар тариалангийн салбарыг хөгжүүлэх дээр 53.4 тэрбум, хөнгөн үйлдвэрлэлийг хөгжүүлэх дээр 110 сая гэсэн ийм задаргаатай байгаа.

Б.Саранчимэг: Баярлалаа. Н.Наранбаатар гишүүн асуултаа асууя.

Н.Наранбаатар: Сангийн яамнаас нэг зүйл тодруулаадахъя. 
Монгол Улсыг 2023 онд хөгжүүлэх төлөвлөгөө, Засгийн газрын үйл ажиллагааны хөтөлбөр, шинэ сэргэлтийн бодлогын тэр Ногоон хөгжил зорилт дотор “Хөх морь” төсөл, газрын гадаргын усыг ашиглахтай холбоотой төсөл байгаа. 

Тэгээд энэ 2023 оны төсвийн төслийг үзээд байхад “Хөх морь” төсөлтэй холбоотой ямар нэгэн төсөв ямар нэгэн газар тавигдсан юм байхгүй байгаа юм. 

Засгийн газраас 2023 онд шинэ хөрөнгө оруулалтуудыг хязгаарласан. Улсын төсвөөр. Дагалдах хуулиар орон нутгийн төсвийн хөрөнгөөр шинэ хөрөнгө оруулалтуудыг бас хязгаарласан.

Тэгэхээр орон нутгаас ч төсөв тавих бололцоо байхгүй, улсын төсвөөс ч бололцоо байхгүй ийм харагдаад байгаа юм. Эдийн засгийн хөгжлийн сайд тэр зөвхөн зураг төсөвт 80 тэрбум гээд тавьсан байгаа. Тийм ээ. 80 тэрбум зураг төсөв гээд.

Тэгээд энд ямар ямар төслүүд дээр байгаа юм бол. Би ойлгохдоо энэ томоохон төслүүдээ, мега төслүүдээ, шинэ сэргэлтийн бодлогод тусгагдсан төсөл, хөтөлбөрүүдээ санхүүжүүлэх, зураг төсвийг нь хийх мөнгө, энэ төсөв нь 80 тэрбум дотор байгаа юм болов уу гэж бодож байгаа юм.
Тэгээд энэ дотор багтсан юм болов уу, үгүй юм болов уу? Энэ “Хөх морь” төслийн зураг төсөв. Нийтдээ энэ дотор байгаа Орхон-Онги, Хэрлэн-Тоонот II” төсөл байгаа л даа. Тэгээд энэ хоёрын зураг төсөвт 20.2 тэрбум төгрөг шаардлагатай байгаа юм. Тэгээд зураг төсөв нь явж байж энэ чинь цаашдаа процесс нь явагдах, хэрэгжилт нь явагдах ийм нөхцөл нь бүрдэх байгаа юм. 
Тэгэхээр энэ дээр нэг тодорхой хариулт өгөөч. Энэ 80 тэрбум дотор нь энэ чинь байна уу, үгүй юу? Одоо энэ цөлжилт, тэгээд энэ “Тэрбум мод”. Тэгээд Ерөнхийлөгчийн хүнсний хангамж хөтөлбөр гээд энэ бүх зүйлүүд. Тэгээд энэ томоохон төслүүд, үйлдвэрүүд гээд зайлшгүй усны эх үүсвэр шаардлагатай байгаа.

Тийм учраас энэ төслөө урагшлуулахад хэдий хэмжээний төсөв тавигдсан бэ гэдэг дээр хариулт сонсъё. 

Б.Саранчимэг: 3 номер. Сангийн яам. С.Мөнгөнчимэг сайд хариулъя. 
С.Мөнгөнчимэг: Н.Наранбаатар гишүүний асуултад хариулъя. 
Нийт говийн 5 аймгийг хамарсан “Хөх морь” төслийн талаар асууж байна. Ирэх оны төсөвт “Хөх морь” төслийн хүрээнд ямар нэгэн санхүүжилт яг бие дааж нэрээрээ заагдаж тусгагдаагүй байгаа. Яагаад гэвэл техник, эдийн засгийн үндэслэл, зураг төсөл нь бэлэн байж төсөл, хөтөлбөрүүд цаашаа санхүүжигдэх ёстой гэдэг энэ зарчмын хүрээнд энэ тусгагдаагүй байгаа. 
Ирэх онд ер нь хөрөнгө оруулалтын бэлтгэл ажлыг хангах хүрээнд зураг төсөлд 80 тэрбум төгрөг Эдийн засгийн хөгжлийн сайдын багцад туссан байгаа.

“Хөх морь” төслийн техник, эдийн засгийн үндэслэлийн зураг төсөв нь Байгаль орчин, аялал, жуулчлалын яамнаас 20 гаруй тэрбум төгрөгийн ийм тооцоололтойгоор ирчихсэн байгаа.

Энэ 80 тэрбум төгрөгийг ямар зураг төсөлд зарцуулах юм бэ гэвэл Улсын Их Хурлыг дагасан тогтоолд тусгасан. Энэ нь шинэ сэргэлтийн бодлого, Засгийн газрын үйл ажиллагааны хөтөлбөрт туссан төслүүдийг хэрэгжүүлэхэд чиглэсэн зураг төсөв, ТЭЗҮ хийгдэнэ гэж ингэж заасан байгаа. 
Тэгэхээр энэ дээр нэр нь орчихсон гэж хэлж болно. Яагаад гэвэл Ерөнхий сайд өөрөө Өмнөговь аймагт ажиллахдаа энэ талаар чиглэл өгсөн. Тэгэх энэ Засгийн газрын шийдвэртэй гэж ойлгож болно. 
Б.Саранчимэг: Н.Наранбаатар гишүүн тодруулъя гэж байна. 
Н.Наранбаатар: Энэ Эдийн засгийн хөгжлийн яамнаас хүн байгаа юм уу? Энд байхгүй байгаа юм байна. Тийм ээ.

Тэгэхээр тэр төсөв дагасан Улсын Их Хурлын тогтоол байгаа. 2024 онд хэрэгжүүлэх. Тэнд бас ороогүй байгаа учраас асуугаад байгаа юм л даа. Энэ яагаад хаягдчихав. Хамгийн л бидний эн тэргүүнд хэрэгжүүлэх ёстой төсөл. Тэгээд энэ төр засгийн бүх бодлого, шийдвэрүүдэд тусгагдчихсан ийм л төсөл байгаа юм. 

Тэгээд техник, эдийн засгийн үндэслэл нь хийгдчихсэн. Одоо техник, эдийн засгийн үндэслэлийн ар дээр зураг төсөв нь зайлшгүй хийгдэх шаардлагатай болчихсон. Тэгээд зураг төсөвт нь 20.2 тэрбум тавигдчихсан. 
Ерөнхий сайд 5 сард Өмнөговь аймагт очиж ажиллахдаа ард иргэдэд энэ хөрөнгө оруулалтуудын саналыг нь эрэмбэлүүлсэн юм. Ингээд эрэмбэлүүлэхэд эхний дугаарт энэ “Хөх морь” төслийг хэрэгжүүлж өгөөч ээ гэдэг…/минут дуусав/

Б.Саранчимэг: С.Мөнгөнчимэг сайд. 3 номерын микрофоныг өгье. 

С.Мөнгөнчимэг: Н.Наранбаатар гишүүний асуултад тодотгож хариулъя.

Их Хурлын тогтоол дээр зураг төсөвтэй хэрнээ 2024 онд хийгдэх ажлуудын жагсаалт орчихсон байгаа. 

80 тэрбумаас зураг төсөл хийх жагсаалтад саяын хэлдэг “Хөх морь” төсөл орчихсон явж байгаа. Тийм. Яагаад гэвэл Ерөнхий сайд өөрөө орон нутагт очиж ажиллахдаа энэ талаар чиглэл өгсөн. Тэгээд ирээд Засгийн газрын шийдвэр энэ дээр орчихсон байгаа.

Б.Саранчимэг: Ц.Идэрбат гишүүн асуултаа асууя.

Ц.Идэрбат: Та бүхэнд энэ өдрийн мэнд хүргэе. 

Хөдөө аж ахуйн яамнаас хоёр, гурван асуудал байна. Энэ мал эрүүлжүүлэх асуудал дээр ирэх онд ер нь ямар ахиц дэвшил гарах юм бэ? 41.7 тэрбум төгрөг зарцуулна гээд тавьчихсан байна. Энэ нөгөө 238-ын бас нэлээдгүй хувь нь ийшээгээ орж байна. 

Тэгэхээр энэ дээр ямар үйл ажиллагааг төлөвлөөд байгаа вэ гэж. Нэгдүгээрт. 

Хоёрдугаарт, арьс шир боловсруулах энэ асуудал ер нь ирэх 2023 онд ямар ахиц дэвшил гарах юм бэ? Одоо 20 сая арьсныхаа 8, 9 саяыг нь 32 үйлдвэр боловсруулаад арван хэдэн сая арьсаа бид хаяж байгаа. 7, 8 жил ийм байдалтай байлаа. 

Тэгээд энэ дээр 2023 он дээр яг тийм ахиц дэвшил гарах төсөв, хөрөнгө тавигдсан юм байна уу? 
Хөнгөн үйлдвэрлэлийн салбар дээр энэ оёдлын текстилийн салбар дээр янз төлөвлөсөн барьсан юмнууд байна уу? Маш их хэмжээний ажлын байрыг бий болгодог, ажлын байрыг массаар нь бий болгодог энэ том салбар 2000 оны эхээр Улаанбаатарт нэлээн сайн явж байсан шүү дээ. 
Тэгэхээр энэ дээр одоо энэ хөдөө аж ахуй, хөнгөн үйлдвэр учраас би тодруулж байгаа юм. 
Байгаль орчин, аялал жуулчлалын яамнаас ирэх оны үүлэнд зориудаар нөлөөлөх тэр төхөөрөмжийн сум байхгүй гэсэн ийм зүйлийг ярьж байгаа. Тэгээд цаг уурын юугаар ер нь ирэх 2023 он ямар нэгэн ган гачиггүй ийм дэлгэр сайхан зун болно гэсэн ийм төлөвлөгөө байгаа юм уу? Хэрвээ ган болоод эхэлбэл энэ үүлэнд нөлөөлөх асуудлаа яаж шийдэх юм бэ? Нэгдүгээрт.

Хоёрдугаарт, Хэнтий аймагт Гутайн давааны асуудал гээд мэдэж байгаа. Та бүхэн. Ямархуу юм болж байж одоогийн Монгол Улсын Ерөнхийлөгч, Ерөнхий сайд Б.Бат-Эрдэнэ гишүүн бид нар одоо энэ Гутайн даваа, Ононгийн эх дээр ямар юм болж байж нэг юм уурхайг нь зогсоолоо. Одоо хамгаалалтын захиргаа байгуулсан. Одоо энэ төсөв дээр бүтэц нь ч батлагдаагүй. Байгуулсугай гэсэн сайдын тушаал гарчхаад одоо бүтэц нь байхгүй. Тухайн байгууллагыг ажиллуулах төсөв байхгүй. Ингээд иймэрхүү ойлгомжгүй байдалтай байгаа юм байна. Тэгээд энэ дээр надад бас Байгаль орчны яам тодруулга хэлж өгөөч ээ гэж хүсэх байна. Баярлалаа.

Б.Саранчимэг: Эхлээд Т.Жамбалцэрэн дарга хариулах уу? 2 номер. 
Т.Жамбалцэрэн: Ц.Идэрбат гишүүний асуултад хариулъя.

Мал эмнэлгийн салбар дээр 41.2 тэрбум төгрөг тавьсан байгаа. Тэгээд үүнийг манай Мал эмнэлгийн ерөнхий газрын дарга 48.7 тэрбум төгрөг тавьсан байгаа. 
Энэ дээр өнгөрсөн оны суурь дээр нь 20 орчим хувиар төсөв нь нэмэгдэж тооцогдсон байгаа. Хийгдэх үйл ажиллагаатай холбоотой шүлхий өвчинтэй тэмцэх, мялзан өвчинтэй тэмцэх, мялзан өвчний вакцин шингэлэгч, цэцэг өвчинтэй тэмцэх, үхрийн арьс товруутах өвчнүүд дээр илүүтэй ажиллана. Ялангуяа одоо юу гэдэг юм олон улсын хорио цээртэй, одоо энэ экспортод ямар нэгэн байдлаар сөрөг нөлөө үзүүлдэг энэ өвчлөлтэй тэмцэх чиглэл дээр нэлээдгүй ахиц гаргана гэж үзэж байгаа. 
Энэ чиглэлд малын халдварт 6 нэр төрлийн өвчнөөс урьдчилан сэргийлэх үйл ажиллагаа, малыг архаг халдварт өвчнөөс урьдчилан сэргийлэх үйл ажиллагаа, малын өвчний лабораторийн оношилгоо, шинжилгээний чадавхыг сайжруулах, мал эмнэлгийн ариутгал, халдваргүйжүүлэлт, малын өвчнөөс сэргийлэх сургалт, салбарын үйл ажиллагааг сурталчлах энэ агуулга. Мөн мал, амьтны халдварт өвчнөөс эрүүл мэндийг баталгаажуулах тандалт судалгааны гэсэн ийм ажлуудыг төлөвлөсөн явж байгаа. 
Шүлхий өвчний нөхцөл байдал одоогоор тайван байгаа. Ямар нэгэн голомт өнөөдрийн байдлаар нэмэгдэж гараагүй. Бүх дэглэмүүд буурсан ийм үзүүлэлттэй байгаа.

Оёдлын салбар дээр улсын төсөв дээр тодорхой зардал тусгагдаагүй. Төсөв дагаж байгаа хуультай холбоотой гаалийн албан татвараас энэ үйлдвэрлэлийн зориулалттай тоног төхөөрөмжийг чөлөөлөх асуудал холбогдох тооцоо, судалгаа хийгдээд явж байгаа.

Мэргэжлийн холбоодтойгоо хамтраад энэ сургууль, цэцэрлэгийн хүүхдүүдийн дүрэмт хувцас, цэцэрлэгийн хүүхдийн шорт подволкны асуудал, сургуулийн хүүхдийн дүрэмт хувцасыг кластер хэлбэрээр хөгжүүлэх, энэ чиглэлийн үйлдвэрлэлийг явуулах чиглэлээр мэргэжлийн холбоодтой нь хамтраад ажиллаж байгаа.

Арьс ширний боловсруулах үйлдвэрлэлийн технологийн түвшнийг ахиулах чиглэлд хөдөө аж ахуй, хүнсний хангамж, аюулгүй байдал үндэсний хөдөлгөөнтэй холбоотой, хөдөө аж ахуйг дэмжих зээлтэй холбоотой санхүүжилтийн дэмжлэгүүд энэ чиглэлд үйл ажиллагаа явуулж байгаа аж ахуйн нэгжүүдэд зээлээр олгогдоод явна. 
Улсаас зохион байгуулж байгаа Дарханы арьс ширний цогцолбор дээр төрийн өмчит компани байгуулаад техник, эдийн засгийн үндэслэлийг боловсруулаад бүтээн байгуулалтын ажлуудыг хийх урьдач байгаль орчны үнэлгээний ажлууд хийгдчихсэн явж байгаа. 

Хөрөнгө оруулалтын хувьд Италийн САЧЕ /Servizi Assicurativi del Commercio Estero (SACE)/ даатгалын корпорацтай Италийн UniCredit банктай хамтарч ажиллаж байгаа. 
Хувийн хэвшил дээр хувийн хэвшлийн хөрөнгө оруулалттай хийгдэж байгаа Дархан арьс ширний цогцолбор бүтээн байгуулалт компанитай холбоотой хууль хяналтын байгууллага дээр шалгагдаж байгаа асуудал байгаа. Энэ асуудлаа цэгцрэх юм энэ төрийн байгууллагуудтай хамтарч ажиллаад бүтээн байгуулалтын ажлыг үргэлжлүүлээд хийгээд аваад явах бололцоо байгаа гэж харж байгаа. 
Б.Саранчимэг: Байгаль орчны яамны Төрийн нарийн бичгийн дарга Э.Баттулга хариулъя.

Э.Баттулга: Ц.Идэрбат гишүүний асуултад хариулъя.

Цаг агаарт зориудаар нөлөөлж бороо оруулах пуужингийн асуудал ер нь 2 жилийн төсөв дамнаж тавигдаж байгаа асуудал л даа. Нэг пуужингийн дундаж зах зээлийн үнэ 150 орчим доллар. Тэгээд жилдээ 2500 орчим пуужин цаг уурын байгууллагуудын хэрэгцээнд шаардлагатай байдаг. Энэ ингээд төсөвт тооцоод үзэхээр 1 тэрбум 450 орчим сая төгрөгийн санхүүжилт шаардлагатай байдаг. 

Тэгээд энэ жилийн төсөвт тусгагдаагүй учраас бид байгалийн нөөц ашигласны төлбөрийн орлогын тодорхой хувийг яг энэ чиглэл рүү нь буцаан зарцуулах тал дээр аймаг орон нутгуудтайгаа ажиллаж байгаа. 
Одоогийн байдлаар манай Байгалийн нөөц ашигласны төлбөрийн тухай хуулийн дагуу нийтдээ жилд 148.6 тэрбум төгрөг төвлөрдөг. Үүнээс хуульд заасан хувь хэмжээгээр тооцох юм бол хамгийн багадаа нь 46 тэрбум төгрөг буцаан зарцуулах ёстой. Одоогийн байдлаар энэ хувь 26 орчим хувьтай байгаа. 

Тэгээд энэ хувийг нэмэгдүүлэх талаар бид Сангийн яамны энэ холбогдох газрууд, Үндэсний аудитын газар, Авлигатай тэмцэх газар гэх мэтчилэн төрийн бүхий л байгууллагуудад хандаж байгаа. 
Дээрээс нь төсвөөс өмнө бид бүх аймгуудын төрийн сангийн дарга нар, бодлогын газрын дарга нарт хэлээд энэ Байгалийн нөөц ашигласны төлбөрийн тухай хуулийн хэрэгжилтийг хангаач ээ. Байгаль орчны салбарт зарцуулагдах ёстой хөрөнгийг зүй ёсоор нь зарцуулаач ээ гэдэг асуудал тавьсан. Сургалтаа хийсэн.

Тийм учраас энэ жил ер нь байгаль орчинд шаардлагатай төсвийн хөрөнгө оруулалтуудыг орон нутгийн төсвөөс шийдээд явах ийм боломж гарч байгаа гэж ингэж харж байна. Нэг талаасаа.

Хэнтий аймаг дахь Гутайн даваа-Хөмүүл голын эхийн улсын тусгай хамгаалалттай газарт бид 13 хүний орон тоотойгоор хамгаалалтын захиргаа байгуулах ийм шийдвэрийг гаргаад 2023 оны төсвийн төсөлд бас энэ талаар санал хүргүүлсэн боловч дэмжигдээгүй. 
Ерөнхийдөө Онон-Балжийн байгалийн цогцолборт газрын 9 байгаль хамгаалагч хамгаалалтын захиргааны чиг үүргийг хэрэгжүүлээд явж байгаа. Яг Гутайн даваан дээр хамгаалалт тасрах тухай ойлголт байхгүй. Зүгээр бие даасан хамгаалалтын захиргааны санхүүжилтийн асуудал жаахан хүнд байгаа.

Бид ер нь хамгаалалтын захиргаа, улсын төсвөөс санхүүжиж байгаа 34 хамгаалалтын захиргаа байгаа. Нийтдээ улсын хэмжээнд 34 хамгаалалтын захиргаа байдаг. Үүний 30 нь улсын төсвөөс санхүүжиж байгаа. Тун удахгүй Засгийн газраар Завхан аймгийн Дөрвөлжин сумын нутаг дахь Хомын талын байгалын цогцолборт газрын хамгааллын менежментийг төрийн бус байгууллагад шилжүүлэх ийм асуудал бас орж байгаа. 

Тэгээд ер нь цаашдаа бид хамгаалалтын захиргаадыг менежментийн олон хувь хэлбэр рүү шилжүүлэх ийм чиглэлийг бариад явж байгаа. Энэ хүрээнд бас энэ асуудлыг онцгой анхаарч шийдвэрлэх боломжтой байх гэж ингэж харж байна. Баярлалаа.

Б.Саранчимэг: Ц.Идэрбат гишүүн тодруулъя.

Ц.Идэрбат: Мал эмнэлгийн салбарт зарцуулах 41.7 тэрбум төгрөг бүгд вакцин болох юм байна гэж би ингэж ойлгож байна. Олон янзын өвчний.

Энэ дээр энэ Биокомбинаттай холбоотой төсөв хөрөнгө энэ дотор ер нь байхгүй байгаа юу? Энэ Биокомбинат гэдэг энэ төрийн өмчит үйлдвэрийн газар болсон. Энэ ер нь цаашдаа ямархуу статусаар явах юм бэ гэдэг дээр би нэг тодруулга авъя гэж ингэж бодож байна. 
Арьс ширний үйлдвэр дээр. Та ингээд нэг зээл өгнө. Зээлийн эх үүсвэрийг нь бэлдэж байгаа л гээд ингээд ярьж байна. Одоо байгаа 32 үйлдвэрийн хүчин чадал ингэсний үр дүнд нэмэгдэнэ гэж харж байгаа юу? Одоо байгаа боловсруулж байгаа нь 8-аас 9 сая арьсны тоо нэмэгдэх үү? Зөрүүлээд хаяж байгаа 12 сая арьсны тоо багасах уу? Яг яам би энэ дээр бодлогын юм бариад явж байх ёстой гэж ингэж бодож байгаа. 
Тийм учраас үүний хариултыг би нэлээн тодорхой авмаар байна. 
Б.Саранчимэг: Дахиад асуух уу? Дахиад 1 минут өгөх үү? Ц.Идэрбат гишүүнд 1 минут өгье. 

Ц.Идэрбат: Дараа нь энэ байгаль орчинтой холбоотой. Би пуужингийн зардал 1.5-ыг орон нутгуудад нь хувааж өгөх юм байна гэж ингэж ойлголоо.

Тэгэхээр орон нутгийн тэр байгалийн нөөц ашигласны зардал гээд манай аймаг дээр орлогынх нь дийлэнх хувийг бүрдүүлчихдэг юм. Тэгээд энэ чинь амьдрал дээр өчнөөн олон асуудал байгаа учраас тэр болгоныг зарцуулж чадахгүй өөр асуудлууд руугаа хуваарилдаг юмнууд байдаг юм. Анхан шатанд зовлон ихтэй шүү дээ.

Тэгэхээр одооноос тэр пуужингийн зардал юмнуудаа эртхэн тусгаж барих тал дээр та бүхэн минь тэр төсвийн ерөнхийлөн захирагч нартай одоо бас энэ талаараа асуудлаа яриарай. 
Тэр Гутайн давааны хамгаалалтын захиргаан дээр би та бүхэнтэй эргээд нэг уулзъя, тодруулъя гэж ингэж бодож байна. Тийм.

Б.Саранчимэг: 2 номерын микрофоныг өгье. Т.Жамбалцэрэн дарга хариулъя.

Т.Жамбалцэрэн: Ц.Идэрбат гишүүний асуултад тодруулж хариулъя.

Мал эмнэлгийн ажил үйлчилгээн дээр тавигдсан төсөв тарилга вакцин, мал эмнэлгийн ажил үйлчилгээн дээрээ зарцуулагдана.

Тэгэхээр өнөөдөр ямар нэгэн байдлаар хорио цээрийн дэглэмтэй аймаг байхгүй. Өвчин голомтод гоц халдварт өвчин байхгүй байгаа. Энэ тайван бүсийнхээ статусыг бүрэн хадгалж ажиллана гэсэн ийм чигтэй байгаа.

Биокомбинат төрийн өмчит компанийн хувьд улсын төсөв болон орон нутгийн төсвөөс нийлээд 6 тэрбум төгрөгийн санхүүжилт авдаг. Биокомбинат төрийн өмчит компани дээр улсын төсөв дээр тусгайлан мөнгө тавиагүй. 
Одоо энэ мал эмнэлгийн ажил, үйлчилгээн дээр байгаа энэ тарилга, вакцин авах ажлууд эндээс явагдана. Орон нутаг 2 орчим тэрбум төгрөгийн тарилга вакцин Биокомпанитаас худалдаж авдаг ийм дүнтэй.

Өнгөрсөн жилээс Биокомбинат улсын төсөвт үйлдвэрийн газрын статустай байсан. Төрийн өмчит компани болон өөрчлөн зохион байгуулагдсан. Өргөтгөл шинэчлэлийн ажлыг Унгар Улсын Засгийн газрын дэмжлэгтэйгээр хийх байсан. Унгарын талаас санхүүжүүлэгч байгууллагын талаас бид энэ дээр өргөтгөл шинэчлэл хийх бололцоогүй. Энэ санхүүжилтийнхээ дүнгээр бусад өөр төсөл, хөтөлбөрүүдийг санхүүжүүлэхэд бэлэн байна гэдэг асуудлыг тавьсан.

Оросын Холбооны Улсын улсын хоёр ч төрийн өмчит компанитай Биокомбинатын өргөтгөл шинэчлэлийн асуудлаар ажиллаж байна. Нэг аж ахуй нэгж нь тодорхой судалгааны ажил хийгээд манай Биокомбинатынхантай ажиллаж байгаа. Энэ хүрээнд импортоор авдаг шүлхийн вакцин, бог малын мялзангийн вакцины хамтарсан үйлдвэрийг байгуулах. Энэ дундаа өндөр тунтай концентрац авчирч Монголд савлах үйлдвэрийг байгуулах энэ чиглэлийн ажлууд хийгдэж явж байгаа. 
Энэ хамтын ажиллагаа маань үр дүнтэй болох юм бол ирэх жилээс бид ажлыг нь эхлүүлж болох байх гэж тооцож байгаа. 
Шаардлагатай санхүү, төсвийн эх үүсвэр байх юм бол энэ нь өөрөө аж ахуйн тооцоотой төрийн өмчит хязгаарлагдмал хариуцлагатай компани болсон учраас санхүүгийн эх үүсвэр болгох бололцоо байгаа гэж харж байгаа. 
Арьс ширний үйлдвэрлэлийн боловсруулах үйлдвэрлэлийн хүчин чадлыг нэмэгдэнэ гэж тооцож байгаа. Ялангуяа аж ахуйн нэгжүүдэд эргэлтийн хөрөнгийн санхүүжилт, зээлийн эх үүсвэрийг шийдэж өгөх шаардлагатай юм билээ. Арьс ширний холбоо энэ чиглэлийн үйлдвэрүүдтэй уулзаж үзсэн. Урт хугацаатай, нэн хөнгөлөлттэй нөхцөлтэй, бага хувийн хүүтэй зээл байх юм бол бид түүхий эдээ бэлтгээд үйлдвэрлэлээ явуулах бүрэн бололцоо байгаа гэж харж байгаа гэсэн ийм асуудлуудыг ярьсан. 
Тийм учраас бид эхний ээлжинд урт хугацаатай, бага хүүтэй санхүүжилтийн эх үүсвэрийг эхнийл ээлжинд шийдэж өгнө. Дээр нь энэ Дарханы арьс ширнийхээ үйлдвэрийг явуулах чиглэлд нь ажиллана гэсэн ийм чигтэй байна. 

Б.Саранчимэг: Баярлалаа. Ц.Туваан гишүүн асуултаа асууя.

Ц.Туваан: Өнгөрсөн жилийн урамшууллын дүнг хэлээдэхдээ. Гүйцэтгэлээр нь. Яг хэд болсон юм бэ? Тэрийг нэг хэлээд өгчихмөөр байна.

Энэ жил тэр урамшуулал дээр 44 аравны хэд билээ? Тэрбум төгрөг тавигдсан байсан. Энэ дотор тэр хүнсний ногооны урамшуулал явж байгаа. 10-аар тавигдсан байна лээ. 

Тэгээд манай энэ Байгаль орчин, хүнс, хөдөө аж ахуйн байнгын хорооны өнгөрсөн хугацаанд хийсэн ажлуудын энэ ажлын хэсэг гаргаад яг энэ ажилласан энэ ажлуудын бас нэг. Одоо 3 том ажлын хэсэг гаргасны үр дүн ингэж гарсан. 
Энэ дээр хүнсний ногоон дээр бол энэ хүнсний ногооны урамшууллын бодлого. 
Тэр малын эрүүл мэндийн тухай дээр мал эмнэлэгтэй холбоотой төсвүүд.

Байгаль орчин дээр гэхэд л энэ тусгай хамгаалалттай газрынх гээд ингээд явж байгаа. 
Тэгэхээр энэ бодлогоо цааш нь сайн барьж яваад. Ялангуяа тэр журмынхаа дагуу хүнсний ногооныхоо урамшууллыг ирэх жилдээ олгоно гэж ингэж ойлгож байгаа. 

138.2 тэрбум төгрөг. Монгол Улсын Ерөнхийлөгчийн санаачилгаар баталсан, Их Хурал баталсан хүнсний хангамж, аюулгүй байдлын Улсын Их Хурлын тогтоол төлөвлөгөөтэйгөө батлагдсан. Энэ дотор байгаа 138.2 тэрбум чинь зээлийн хүүгийн хүүнд олгохоор ингээд явж байгаа. 
Энэ дотор Сангийн яам хариулаарай. Энэ 10 их наядын эрүүл мэндээ хамгаалж, эдийн засгаа эрчимжүүлэх 10 их наядын хөтөлбөрийн салбарууд дээр гаргасан зээлүүдийн хүүгийн марж /interest margin/ энэ дотор орж байгаа юу гэдэг асуулт асууя. 
Дахиад тэр 89, 90 тэрбум байгаа. Тэр 228-ын задаргаа юм шиг байгаа юм. 
Тэгэхээр энэ дээр тэр төлөвлөгөөнд заасан ажлуудтайгаа яг хөрөнгө хөрөнгөөрөө, салбар салбараараа яг ингэж тухайлчил заалтаар нь зааж өгч хадаж өгсөн үү? Эсвэл ингээд ерөнхий мал эмнэлэг тэд, мал аж ахуй тэд гээд ингээд явж байгаа. Үүнийг тодорхой асуухгүй. 
Тэр төлөвлөгөө өөрөө Их Хурлаар батлагдсан зүйл, заалтуудтай ажил шүү. Үүнтэй уяж хадсан уу гэдгийг асууя.

Тэр мал эмнэлэг дээр хоёр төсөв байна. 2023 онд 22.4, тэр 228 дээр 41 гээд. Д.Батчулуун даргаас хариулт авъя. Энэ хоёр ямар учиртай. Тусдаа юу? Юунд зориулагдах ийм юу тавьчихсан байна гэдгийг асууя.

Өнгөрсөн жилийн тэр Байнгын хорооны тогтоолтой холбогдож гарсан заалтын хэрэгжилт ер нь ямар явж байгаа вэ гэдэг хоёр асуулт дээр Д.Батчулуун даргаас асуулт асууя.

Дарханы арьс ширний цогцолбор чинь ер нь тэгээд юу болчхов оо? Сая гишүүд явж үзээд ирсэн. Манайхан ингээд хоёр болгоод нураахдаа сайн. Одоо бүр Эмээлт рүү татах гээд ийм бодлого энэ тэр явж байна уу, үгүй юу? 
Энэ дээрээ яг нэг тодорхой бодлого Төрийн нарийн хэлээдхээч. Хуучнаа яаж байгаа юм? Тэгээд хаяж байгаа юм уу? Яаж байгаа юм? Өчнөөн хүний, монгол хүний л хөрөнгө. Тэрийг хүлээж байгаа бөөн малчдын хүлээлт байгаа шүү дээ. Хэзээ орох юм бэ? Удахгүй орно гээд байсан.

Байгаль орчны яамнаас танай тэр бэлчээрийн асуудал бас нэг хэсэг нь явдаг. Энэ дээр яг 2023 оны төсөв дээр ямар зориулалтаар хэдэн төгрөг тавьсан бэ? 
Энэ тусгай хамгаалалттай газар нутгийн хамгаалалтын юмнууд байгаа. Орон нутгийн тусгай хамгаалалт, улсын тусгай хамгаалалт гээд. Бурхан халдун дээр тэр дэлхийн өв соёлын хамгаалалт гэнэ үү? Юу гэнэ вэ? Дахиад нэг ийм гуравдагч юу гараад ирчихсэн. Энэ дээр төсөв нь хаанаас явдаг юм? Тэрийг би тодруулж асууя.

Тэгээд дараа нь тодруулъя.

Б.Саранчимэг: Э.Баттулга дарга хариулъя. 2 номерын микрофон.

Э.Баттулга: Ц.Туваан гишүүний асуултад хариулъя.

Энэ жилийн төсөвт газрын доройтлыг бууруулах, цөлжилтөөс сэргийлэх хөтөлбөрийн зардалд 200 сая төгрөг тавигдсан байгаа. 

Саяын таны хэлдэг тэр Бурхан Халдун ууланд байгаа захиргаа гээд. Энэ нь болохоор Соёлын яамнаас санхүүжилт нь явдаг. Дэлхийн өвийн захиргаа гэсэн ийм агуулгаар явж байгаа. Соёл, түүхийн өвийн хамгаалалт гэдэг дээрээ төвлөрч ажилладаг юм. Манайхтай хамаагүй. Тийм. 
Б.Саранчимэг: С.Мөнгөнчимэг сайд. 3 номерын микрофон хариулъя. 
С.Мөнгөнчимэг: Ц.Туваан гишүүний асуултад хариулъя.

Хүнсний хангамж, аюулгүй байдлыг хангах энэ чиглэл дээр хүүгийн дотаци нь 138 тэрбум байгаа. Энд хөдөө аж ахуйг дэмжих зээлийн хүүгийн хөнгөлөлт 10 их наядын хүрээнд явагдаж байгаа. Энэ орсон уу гэж асууж байна. Энэ ороогүй. Тусдаа.

10 их наядын хүрээнд хөдөө аж ахуйг дэмжих зээлийн хүүгийн дотаци нь 79.3 тэрбум байгаа. Түүнээс гадна тусдаа 138 тэрбум хүнсний хангамж аюулгүй байдлын хангах чиглэлээр байгаа. Тийм. Шинээр байгаа гэсэн үг. 
Ингээд нийтдээ ер нь 2023 онд яг хөдөө аж ахуйн бүтээгдэхүүн үйлдвэрлэлийг дэмжих энэ чиглэлээр нийтдээ 350 тэрбум байгаа. Дотор нь задлах юм бол 44.5 тэрбум нь урамшуулал, 79.3 тэрбум нь саяын 10 их наядын хүрээн дэх хөдөө аж ахуйг дэмжих дотаци. Хүнсний хангамж, аюулгүй байдлыг хангах тал дээр 138.2 тэрбум. Бусад урсгал зардал буюу 88 тэрбум гэсэн ийм задаргаатайгаар нийтдээ 350 тэрбумын төсөв тавигдсан байгаа. Энэ нь энэ онтой харьцуулахад 200 тэрбумаар илүү төсөв тавигдсан байгаа.
Б.Саранчимэг: Н.Ганибал гишүүн асуултаа асууя. Т.Жамбалцэрэн дарга. 2 номер.

Т.Жамбалцэрэн: Ц.Туваан гишүүний асуултад хариулъя.

2022 оны урамшууллын гүйцэтгэл батлагдсан төсвийг би танилцуулъя. 
Ноосны урамшуулал дээр 30.7 тэрбум, улаан буудайн урамшуулал дээр 23.2 тэрбум, сүүний урамшуулал дээр 6 тэрбум, арьс, ширний урамшуулал дээр 11.8 тэрбум, хөдөө аж ахуйг дэмжих зээлийн хүүгийн хөнгөлөлт 50 тэрбум, нөөцийн мах бэлтгэлийн үнийн зөрүү 10.5 тэрбум, мах, гурилын нөөц бүрдүүлэх зээлийн хүүгийн хөнгөлөлт нь 8.9 тэрбум, бусад дотаци, урамшуулал гээд, одоо ногооны урамшуулал гээд 12.8 тэрбум төгрөг батлагдсан. 
Гүйцэтгэлийн хувьд ноосны урамшуулал дээр 13.3 тэрбумыг, улаан буудайн урамшуулал дээр 23.1-ийг, сүүний урамшуулал дээр 4.4-ийг, арьс, шир дээр 10.1-ийг, хөдөө аж ахуйг дэмжих зээлийн хүүгийн хөнгөлөлтөд 22.3-ийг, нөөцийн мах бэлтгэлийн үнийн зөрүү дээр 3.2-ыг, бусад дотаци, урамшуулал дээр 3.7 гэсэн ийм гүйцэтгэлтэй байгаа.

Дотаци, урамшууллын зардал маань нэгдсэн нэг ангиллаар байгаа учраас дотроо бид зохицуулалт хийгээд яваад байгаа. Тухайлбал, одоо юу гэдэг юм нийт дүнгээрээ 154.3 тэрбум. Тийм.

2023 оны төсвийн төсөлд яамнаас 90.6 тэрбумын саналыг өгсөн. Хянагдаад 44.6 тэрбум байгаа.

Улсын Их Хуралд өргөн барьсан төсөл дээр улаан буудайн урамшуулал дээр 16.2 тэрбум, сүүний урамшуулал дээр 4.2 тэрбум, арьс, ширний урамшуулал дээр 8.2 тэрбум, бусад ноосны урамшуулал дээр 9.5, хүнсний ногооны урамшуулал дээр 6.3. Ийм дүнтэй байгаа.

Сангийн сайд, Хүнс, хөдөө аж ахуйн сайдын хамтарсан тушаалаар 2022 онд шинэчлэн батлагдсан тариалангийн үйлдвэрлэл эрхэлж байгаа иргэн, хуулийн этгээдэд үйлдвэрлэсэн бүтээгдэхүүнд мөнгөн урамшуулал олгох энэ журамд өөрчлөлт оруулаад хүнсний ногооны урамшууллаа олгож явна. 
Энэ жилийн тухайд хүнсний ногооны тариалалт төлөвлөсөн хэмжээнд бид 125 мянган тонн хүнсний ногоо хурааж авах ийм төлөвлөгөөтэй байгаа. Ургац хураалтын ажил 94, 95 хувьтай байна. 120 орчим мянган тонн хүнсний ногоо хурааж аваад байгаа ийм дүнтэй байгаа.

Мал эрүүлжүүлэх хөтөлбөр нийтдээ 60.7 тэрбум. 2022 онд батлагдсан төсөв нь 22.6 тэрбумаар батлагдсан. Төсвийн тодотголоор 9 тэрбум хасагдсан байгаа. Мөн хөдөө аж ахуй, хүнсний хангамж, аюулгүй байдал хөдөлгөөний хүрээнд 41.7 гээд. Нийт сууриараа 60.7 тэрбум байгаа. 
Хөтөлбөр аргамжаатай холбоотой дэлгэрэнгүй мэдээллийг Д.Батчулуун дарга та хариулаад өгөөрэй.

Хүнсний хангамж, аюулгүй байдал үндэсний хөдөлгөөнтэй холбоотой Улсын Их Хурлын 36 дугаар тогтоол дээр хэрэгжүүлэх үйл ажиллагааны задаргааг детальчлаад хөтөлбөрт туссан. Яг арга хэмжээ бүрээр нь задаргааг нь тавьж өгсөн байгаа. Санхүүжилтийг нь. Задаргаагаар нь тавьж өгсөн байгаа. Төлөвлөгөөний дагуу. 
Тухайлбал, мал аж ахуйн салбар дээр гээд тэгэхэд үржлийн хээлтүүлэгч болон цөм сүргийн хээлтэгч малыг ялган төвлөрүүлэх замаар хэрэгжилтэд хяналт тавих үйл ажиллагаа гэхэд 500 сая. Бэлчээрийн ашиглалт хамгаалалтыг сайжруулах, отрын нөөц бэлчээр, усан хангамж, өвс, тэжээлийн нөөц, хангамжийг бүрдүүлэхэд 2 тэрбум ч гэдэг юм уу. Яг төлөвлөгөөнд тусгасан агуулгаараа задаргаа орсон байгаа.

Б.Саранчимэг: Баярлалаа. Н.Ганибал гишүүн. Аан.., тийм. Мал эмнэлэг.

Мал эмнэлгийн ерөнхий газрын дарга. 2 номерыг өгье. 

Д.Батчулуун: Ц.Туваан гишүүний асуултад хариулъя.

Хүнсний хангамж, аюулгүй байдлын үндэсний хөтөлбөрийн хэрэгжилтийг хангах хүрээнд мал эмнэлгийн чиглэлээр дараах 5 үйл ажиллагааг хэрэгжүүлэхээр төлөвлөсөн. 
Хэрэгжилтийн төсвийн нарийвчилсан төлөвлөгөөнүүдийг гаргачихсан байж байгаа. 
Нэгдүгээрт нь, экспортод нөлөөлдөг, олон улсын худалдаанд хорио цээр тогтоодог энэ өвчнүүдээс бүрэн эрүүлжүүлье гэдэг энэ чиглэлээр нэгдүгээрт.

Хоёрдугаарт нь, дотоодын вакцин, био бэлдмэлийн үйлдвэрлэлийн үйл ажиллагааг сайжруулъя гэсэн ийм зорилт тавьсан байгаа. 
Гуравдугаарт нь, мал эмнэлгийн лабораториудын чадавхыг сайжруулъя.

Дөрөвдүгээрт нь, орон нутагт хүргэж байгаа вакцины хүйтэн хэлхээний боломж, хүчин чадлыг сайжруулъя.

Тавдугаарт нь, анхан шатны мал эмнэлгийн үйл ажиллагааны чадавхыг эрс шинэчилье гэсний дараах 5 зорилтыг хүнсний хангамж, аюулгүй байдал үндэсний хөтөлбөрийн хүрээнд хэрэгжүүлэхээр төсөв зардал, нарийвчилсан төлөвлөгөө гаргаад явж байна. 
Мөн Байгаль орчин, хүнс, хөдөө аж ахуйн байнгын хорооны Мал, амьтны эрүүл мэндийн тухай хуулийн хэрэгжилтийг хангах зарим арга хэмжээний тухай 04 дүгээр тогтоолын хэрэгжилтийг гаргаад Хүнс, хөдөө аж ахуй, байгаль орчны байнгын хороонд хүргүүлчихсэн байж байгаа. 
Тогтоолын хэрэгжилт нэлээн өндөр түвшинд хэрэгжсэн гэсэн ийм үр дүн гарсан. 
Түрүүн Т.Жамбалцэрэн даргын хэлсэн дээр хэлэхэд өнөөдрийн байдлаар Монгол Улсад шүлхий өвчний хорио цээрийн дэглэм хэрэгжиж байгаа сум байхгүй байна. 
Бусад экспортод нөлөөлдөг гоц халдварт өвчний байдал харьцангуй хумигдмал байна гэж ингэж хэлмээр байна.

Б.Саранчимэг: Н.Ганибал гишүүн асуултаа асууя.

Н.Ганибал: Ер нь манай хөдөө аж ахуйн салбар, байгаль орчны салбар.

Ер нь бид энэ төсвөө харахаар олон жил явж ирсэн тэр нэг уламжлалт арга яг л хэвээрээ яваад байна. Мэдээж хөдөө аж ахуйн бүтээгдэхүүн үйлдвэрлэл дээр дэлхий дээр бодлогын гурван зохицуулалт хийгээд л байдаг. 
Дотаци өгдөг. Эсвэл тарифын зохицуулалт хийдэг. Цаашлаад чөлөөт зах зээлийн зарчмаар нь явуулах гээд.

Өнөөдөр бид мал аж ахуйн салбар дээр бүтээгдэхүүний илүүдэлтэй. Эрэлт маань хангалттай болчихсон. Нийлүүлэлт нь хангалттай болчихлоо. Үүний дараагийн арга хэмжээг яагаад авахгүй байгаа юм бэ? Тэр экспортын асуудлаа өнөөдрийн энэ дотациудыг харахад яг тэр лүү чиглэсэн бодлогын санхүүжилт гэж бараг харагдахгүй байна. Яах вэ, малын эрүүл мэндийн асуудал дээрээ арай ахиу тавьсан байна. 

Гэхдээ энэ боломжууд нь өөрөө нээлттэй л байгаа. Нээлттэй л байгаа. Тэгээд энэ нээлттэй байгаа асуудлуудаа араас нь хөөцөлдөөд явдаг ийм бодлого алга байна.

Мэдээж эргээд төмсний зах зээл, нийлүүлэлт хангалттай. Бас экспорт нь яаж явах юм? Түүнээс бид одоо нөгөө дотаци хийдэг ганцхан ойлголт. Энэ ойлголтоороо өнөөдрийг хүртэл яваад л, яваад л байдаг. 
Дотаци гэдэг бол тараагаад өгөхийг л хэлж байгаа юм. Харин бид нарт байгаа бүтээгдэхүүнээ яаж тэр экспортод гаргах юм бэ гэдэг дээр илүү анхаармаар байна. 

Тэгээд улаан буудайн дээр дотаци өгөөд л байдаг. Бодлого яваад л байдаг. Гурилын үнэ өсөөд л байдаг. Тэгээд энэ чинь өөрөө бодлого мөн юм уу? Өнөөдөр шинэ ургац гараад арай эхлээгүй л байгаа байх. Үйлдвэрүүд дээр очоогүй байгаа байх. Тэрнээс өмнө дотаци авчихсан улаан буудайны хийгдсэн гурилууд маань үнэ нь өсөөд яваад өглөө.

Тэгээд энэ бодлогуудыг л эхэлж зурмаар байна. Эхлээд бодлогоо гаргамаар байна. Тэрнээс өнгөрсөн цаг хугацаатай адилхан тавьж байгаа төсөв, мөнгө нь түүнтэйгээ ингээд харьцуулсан байдлаар ингээд яваад байдаг энэ бодлогоос л жоохон ухармаар байна. 
Одо Эдийн засгийн хөгжлийн яамтай болсон. Тэнд эдийн засагч нар байдаг бол энэ бүх бодлогуудыг нь гаргах дээр магадгүй энэ салбар салбар дээр туслах хэрэгтэй байна. 

Тэгээд асуулт. Сая бараг л асуучихлаа. Тэр мал эмнэлгийн тэр задаргаанууд нь яг яах ёстой юм. 
Энэ мал аж ахуйн үйлдвэрлэлийг яана гээд, бас хүүгийн зөрүү гээд хэдэн төгрөг тавьчихсан байна л даа. 

Мал аж ахуйн салбарыг хөгжүүлэх гээд. Хүүгийн зөрүү гээд 17.5. Энэ яг юунд зарцуулах гэж байгаа мөнгө юм? Энэ хүнсний үйлдвэрлэлийг хөгжүүлнэ гээд 67 тэрбум төгрөг хүүгийн зөрүү дээр тавьчихсан. Энэ ямар мөнгө юм? 
Эцэст нь Байгаль орчны яаманд ганц санал байна. Энэ монгол хүн яагаад энэ ой модондоо амьдарч болдоггүй юм бэ? Яагаад монгол хүн ой мод гэхээр мод хулгайлдаг хүмүүстэй адилхнаар бүгдийгээ боддог юм бэ? Дархан цаазтай энэ бүс нутгуудаа монгол хүмүүс эзэмшмээр байна. 

Энэ чинь дэлхийн бусад бүх улс оронд хүмүүс нь тэр ой модондоо амьдраад түүнийгээ хамгаалаад ингээд амьдардаг биз дээ. Гол, горхио дагаад амьдардаг шүү дээ. Монгол хүн болохоороо зөвхөн хотынхоо тэр нэг бохирдсон хөрстэй, бохирдсон агаар руугаа чихчихээд яг амьдрах ёстой газруудыг нь хорьчхоод ингээд байгаад байдаг юм бэ. Энэ дээр ер нь та нарын бодож байгаа бодлого гэж байна уу? 
Б.Саранчимэг: Н.Ганибал гишүүний асуултад хариулъя. Т.Жамбалцэрэн дарга 2 номер.

Т.Жамбалцэрэн: Н.Ганибал гишүүний асуултад хариулъя.

Боловсруулах үйлдвэрлэлийн технологийн түвшинг ахиулах, экспортын баримжаатай бүтээгдэхүүн үйлдвэрлэл хөгжүүлэх, нэмүү өртөг шингээж байгаа энэ салбарыг дэмжих чиглэл дээр энэ Төсвийн тухай хуулийг дагуулаад тоног, төхөөрөмжийн гаалийн албан татварыг 2027 оныг хүртэл тэглэх ийм хуулийн төсөл явагдаж байгаа. 
Гаалийн татвараас чөлөөлөгдөх тоног, төхөөрөмжийн жагсаалтыг Засгийн газар батална. Энэ хүрээндээ боловсруулах үйлдвэрлэлийн тоног, төхөөрөмжийг хөдөө аж ахуйн салбар дахь боловсруулах үйлдвэрлэлийн тоног, төхөөрөмжийн судалгааг гаргаад нэлээн тийм өргөн агуулгаар нь авч үзэж, хөнгөлөлт чөлөөлөлтөд хамруулах ийм бодлогыг барьж ажиллана.

Экспортыг дэмжих чиглэл дээр, ялангуяа мах, төмсний бүтээгдэхүүн дээр гээд тэгж байна. 
Махан дээр гол импортлогч улс бол Бүгд Найрамдах Хятад Ард Улс. КОВИД-ын нөхцөл байдлаас шалтгаалаад сүүлийн хоёр жил Монгол Улсаас импортоор мах, махан бүтээгдэхүүн аваагүй.

Сүүлийн жилийн хугацаанд хөрш улстай мах, махан бүтээгдэхүүн экспортлох чиглэлээр яриа хэлэлцээр хийж хилээ ямар ч байсан нээхээр болсон. 
Манайд махны салбарт гарсан энэ дуулианаас үүдэлтэй энэ онд боловсруулах үйлдвэрт бүртгэгдсэн, ялангуяа 5, 6 сараас хойших махыг авна гэдэг асуудлыг Бүгд Найрамдах Хятад Ард Улсын тал тавьж байгаа.

Бидний хувьд энэ чиглэлийн экспортын баримжаатай бүтээгдэхүүн үйлдвэрлэх, энэ салбарын аж ахуйн нэгжүүдтэй гол дэмжлэг болгож хийж байгаа ажил бол энэ хорио цээрийн нөхцөлүүдийг нь импортлогч улсуудад тохирох ажлуудыг хийж байгаа. Ялангуяа Зүүн Өмнөд Азийн орнууд, энэ Ойрхи Дорнодын орнуудтай хорио цээрийн протоколыг тохироод ямар ч байсан гарах зах зээлийг нь нээж өгье гэдэг энэ чиглэл дээр ажиллаж байгаа. 

Тэгээд ойрын хугацаанд тодорхой үр дүн гарах байх гэж бодож байна. Өнөөдөр гэхэд Вьетнамын гааль, хорио цэрийн байгууллагынхан ирээд дотоодод эрсдэлийн үнэлгээ хийгээд ажиллаж байгаа. 
Тодорхой аж ахуйн нэгжүүд импортоор авах гэрээ хэлцлүүдийг хийчихсэн ийм жишиг явж байгаа. 
Ойрын хугацаанд Ойрхи Дорнод, энэ булангийн орнууд, ялангуяа энэ Арабын орнууд руу экспортлох чиглэлийн хорио цээрийн протоколыг тохирсон. Одоо гэрчилгээ тохирох ажлууд хийгдэж байна. 
Халал /Halal/ стандартын асуудал байгаа. Стандарт, хэмжил зүйн газартай яриад “халал стандарт”-ыг дотооддоо баталгаажуулах ажлыг Гадаад хэргийн яам, манай яам, Мал эмнэлгийн ерөнхий газар, Стандарт, хэмжил зүйн газар хамтраад хийж байгаа.

Хүнсний хангамж, аюулгүй байдал, үндэсний хөдөлгөөнтэй холбоотойгоор мал аж ахуйн салбар дээр 17.5 тэрбум төгрөг тавигдсан байна. Юу хийх гэж байгаа вэ гэдэг дээр.

Энэ дээр хөтөлбөрийн хавсралтаар батлагдсан төлөвлөгөөний дагуу ажлуудыг санхүүжүүлнэ. Тухайлбал, мал аж ахуйн салбарын 17.5 тэрбум дээр бид тэжээлийн үйлдвэрүүдэд дотоодоос түүхий эдээ худалдан авахад эргэлтийн хөрөнгийн хөнгөлөлттэй зээлийг олгоно гэж ингэж үзэж байгаа.

Сүүний чиглэлийн эрчимжсэн аж ахуй эрхлэгчдэд зээл, зээлийн хүүгийн дэмжлэг үзүүлэх ийм агуулга.

Махны чиглэлийн эрчимжсэн аж ахуй эрхлэгчдэд зээлийн болон хүүгийн дэмжлэг үзүүлэх. 
Гахай, тахиа, энэ туслах аж ахуй эрхлэгчдэд хөнгөлөлттэй зээлийн дэмжлэг үзүүлэх гэсэн ийм 4 ажлыг төлөвлөөд, энэ дээр 17.5 тэрбум төгрөгийн зээлийг гаргана.

Энэ зээлийн хүүгийн дотаци, энэ хүүгийн хөнгөлөлт нь сууж өгсөн байгаа юм. Мөн хүнсний үйлдвэрийг ч гэсэн энэ чиглэлээр тусгагдсан. Тухайлбал, хүүхдийн хоол, хүнсний хэрэглээнд зориулан ногоо, жимс, жимсгэнийн тэжээл боловсруулах үйлдвэр байгуулахад дэмжлэг үзүүлэх зээлийн хүүгийн хөнгөлөлт, хүүхдийн сүү, сүүн тэжээл боловсруулах үйлдвэр байгуулахад хөнгөлөлттэй зээл…/минут дуусав/

Б.Саранчимэг: Баярлалаа. Одоо Г.Ганболд гишүүн.

Байгаль орчин нэмж хариулъя. Э.Баттулга дарга. Байгаль орчин. Төрийн нарийн бичгийн дарга. 

Э.Баттулга: Н.Ганибал гишүүний асуултад хариулъя. 
Ер нь Ойн тухай хуулиар зохицуулж байгаа харилцаа. Ойн тухай хуулиар ойн сан бүхий газрыг хоёр ангилж байгаа юм. 
Нэг нь, хамгаалалтын бүсийн ой. Нэг нь, ашиглалтын бүсийн ой. 

Хот, суурин газрын эргэн тойрны ойг хамгаалалтын бүсийн ойд хамааруулдаг. Энэ нь хамгаалалтын бүсийн ой болонгуутаа ойн захаас 100 метр хүртэлх зай дотор барилга, байгууламж барьж ашиглахыг хориглож байгаа. Үүнийг та хэлж байх шиг байна. 
Үүнийг шинжлэх ухаан талаасаа юу гэж хэлдэг вэ гэхээр ой сэргэн ургах талбай гэж байгаа юм. Богино хугацаанд ой тэлээд ургах шаардлагатай ийм газар нутгийг хамгаалж байгаа хэлбэр. 
Хөдөө орон нутагт үндсэн уламжлалт аргаар амьдрах, аж ахуй явуулах энэ зүйл нь ашиглалтын бүсийн ойд зөвшөөрөгдөж байгаа. Өнөөдөр гэхэд бараг 1400, 1500 орчим ойн нөхөрлөлүүд үйл ажиллагаа явуулаад, иргэд ойн санд тодорхой хэмжээгээр ашиглалт хийгээд явуулж байгаа.

Иргэдийн хувьд хот, суурин газарт ямар газарт нь ойд амьдарч болох вэ гэвэл ер нь таримал ойд л амьдарч болж байгаа юм. Таримал ойг улсын санд авах тухай, мөн Ойн тухай хуульд байгаа бусад зохицуулалтаар өөрийнхөө эзэмшлийн газар дээр тарьсан ойн сан бүхий газраа эзэмших хүртэлх эрх нь нээлттэй байгаа. 
Ер нь яах вэ, тэр хамгаалалтын бүсийн ойд хязгаарлаад байдаг хүчин зүйлүүд нь Монгол орны байгалийн нөхцөлөөс үндсэндээ шалтгаалж байгаа.

3 сарын 20-ноос 6 сарын 10 хүртэл, 9 сарын 20-ноос 11 сарын 10 хүртэл хуурайшилт бүхий үе гэж үздэг. Ойн түймэр гарах байгалийн нөхцөл бүрдсэн байдаг. Дээрээс нь байгаль дээр байгаа нийт баялгийн 70-аас доошгүй хувь нь ойн санд байдаг. Ойд байгаа баялгийг дагалт баялаг гэж үзээд эрхийн бичгийн дагуу ашиглах ёстой байдаг гээд. Үүнийг дагасан их олон харилцаа байдаг юм. 

Ер нь хамгаалалтын бүсийн ойгоос бусад ойд аж төрөх боломжтой гэж хэлье. Баярлалаа. 

Б.Саранчимэг: Н.Ганибал гишүүн тодруулъя.

Н.Ганибал: Богд ууланд хамгаалалтын бүсэд маш олон эзэмшлийн газрууд байгаа шүү дээ. Үүнийгээ зүгээр нээлттэй л болго гэж байгаа байхгүй юу.

Хэн нэгэн эрх мэдэлтэн, хэн нэгэн дарга энэ газрыг авдаг биш, бүх хүмүүст боломжийг нь олго оо. Нүдэн дээр бүгдээрээ л харж байна шүү дээ. Зарим эрх мэдэлтэй хүмүүс тэнд амьдарч болдог. Бусад хүмүүст энэ боломж нь байдаггүй. 
Ер нь энэ нийгэмд чинь эзэнтэй юм болгон хамгаалагддаг. Эзэнгүй юм болгон хулгайлагддаг ийм л нийгэмтэй.

Тэгэхээр наад бодлогоо өөрчил өө. Тэгэхээр энэ хамгаалалтын бүс нутаг гэдэг энэ ойлголтоо зөв болго оо. Хуучны уламжлалт нэр томьёоллуудаараа сал аа гэж байгаа юм.

Б.Саранчимэг: Санал байлаа. Г.Ганболд гишүүн асуултаа асууя.

Г.Ганболд: Төсөв нэгэнт өргөн баригдсан.

Одоо бид нэг их олон юм яриад өөрчлөгдөх юм бараг бага л даа. 
Тэгэхдээ ер нь энэ яамдын хувьд, аймаг орон нутгуудын хувьд хамгийн гол ажил бол төсөв өргөн барихаас л өмнө явагддаг юм л даа. Өөрсдөө сэтгэл гаргаад, өөрсдөө бодитойгоор төлөвлөөд, тэрийгээ Сангийн яаман дээр хамгаалаад, тэгж байж энэ салбарынхаа төсөв хөрөнгө оруулалтыг авч явах нь тухайн салбарын сайд, энэ төрийн албан хаагчдын үндсэн үүрэг.

Энэ жил төсвийн урсгал зардал 2.5 их наядаар нэмэгдсэн. Гэтэл урсгал зардлаа 15 тэрбум төгрөгөөр бууруулчихаад сууж байгаа яам байна л даа. 
Би энд Байгаль орчны яамыг энэ жилийн төсөв дээр хангалтгүй ажилласан гэж хэлэх гээд байгаа юм. Өөрсдөө үүнийгээ ойлгуулж чадаагүй юм уу, эсвэл энэ төсөв дээр Сангийн яамныхантай ойлголцох л дээр.

Та нар наад хоёр яамныхаа төсвийг харьцуул л даа. Байгаль орчны яам, Хөдөө аж ахуйн яам хоёр. Урсгал зардлын хамгийн гол нь цалин. Гэтэл цалингийнхаа зардлыг Хөдөө аж ахуйн яам 32.4 хувиар нэмэгдүүлчихсэн байна. Байгаль орчны яам 12 хувиар. Энэ дээр яагаад энэ Сангийн яам өөрөөр хандаж байгаа юм бэ? 
Одоо он гараад энэ Хөдөө аж ахуйн яам цалингаа 30 хувиар нэмэх нь. Байгаль орчны яам 10 хувиар нэмэх нь. Одоо ингээд бүр хар хэрүүл болно оо. Төрийн албан хаагчид адилхан. Та нар хоёуланг нь харьцуулаад үзээрэй.

Тэгэхээр зэрэг үүнээс өгсүүлээд ер нь Байгаль орчны яам жишээлэх юм бол “Тэрбум мод” үндэсний хөтөлбөр гээд явж байгаа. Ойжуулалтын зардлаа 2.6 тэрбумаар бууруулчихсан. Яагаад хамгаалж чадаагүй юм? 
Агаарын бохирдол дээр 16 тэрбумаар бууруулчихсан. Агаарын бохирдол чинь өчнөөн проблем биш шүү дээ. Улаанбаатарын агаарын бохирдол шийдэгдээгүй л байна. Бусад аймаг, хотууд дээр энэ өчнөөн хөрөнгө оруулалт оруулах шаардлага байна. Үүнийгээ яагаад хамгаалж чаддаггүй юм бэ? 
Дараагийнх нь, энэ хортон шавьжны асуудал байна шүү дээ. Хортон шавьжны асуудал дээр хөрөнгө мөнгөө яагаад тавиулж чаддаггүй юм. Юун “Тэрбум мод” гэж. Ойн чинь ихэнх нь энэ хортон шавжтай баригдаад дууслаа шүү дээ. 

Эд нарыгаа ойлгуулж, та нар энэ төсөв дээр хөрөнгө мөнгө олж ир л дээ.

Одоо Э.Баттулга юу яриад суугаад байгаа юм. Аймгуудыг тэр байгалийн нөөц ашигласны төлбөрөөс тэр хэдэн үүлэнд зориудаар нөлөөлөх мөнгө төгрөгийг тавина ч гэх шиг. Тэд нар чинь ядаж аймаг дээр нь гуч гуч, тавь тавин сая төгрөг тавьчихлаа гэхэд худалдан авах ажиллагаагаа ч явуулж чадахгүй шүү дээ. Наадах чинь. Үүнийг чинь нийлүүлээд байдаг аж ахуйн нэгж тийм олон байдаг юм уу? Тендерт ордог.

Түүний оронд багцаар нь тавь л даа. Би энэ төсөв дээр санал хэлэх гээд байна. 
Төсвийн ажлын хэсэг рүү өгөх санал дээр энэ цаг уурт зориудаар нөлөөлөхийг ерөөсөө хангалттай мөнгө бид тавьж өгөх ёстой. Улсын төсвөөс. Тэгээд нэгдсэн журмаар төв газар нь тендерээ зарлаад эртхэн шиг юмаа бүрдүүлж авах хэрэгтэй байна шүү дээ. 

Аймгууд чинь тэрэнд орох компани байхгүй. Оруулж ирэх компани ч олдохгүй. Тэгээд хэдэн төгрөг тавилаа гэхэд худалдан авалтаа хийж чадахгүй өнгөрнө шүү дээ. 
Ийм байдлаар ер нь Байгаль орчны яаман дээр би одоо жаахан хангалтгүй ажилласан юм уу даа гэж төсөв дээр хараад байна.

Тэгээд энэ дээр одоо ерөөсөө тодорхой хариултууд авъя гэж бодож байна.

Хөдөө аж ахуйн яам бол яах вэ, бас л. Сая Байгаль орчны яам хэлж байгаа шүү дээ. Ерөнхийлөгчийн “Тэрбум мод” үндэсний хөтөлбөр. Хоёр дахь нь, Ерөнхийлөгчийн Хүнсний аюулгүй байдлын. 
Ерөнхийлөгчийн хоёр том уриалга байгаа. Гэтэл нэг яаман дээр нь болохоор хангалттай 250, 260 тэрбумыг тавьчихсан байдаг. Нөгөө яам нь “Тэрбум мод” хэрэгжүүлэх юм чинь бууруулчихаад сууж байгаа байхгүй юу? Ойжуулалтынхаа мөнгө төгрөгийг.

Энэ чинь яамныхны өөрсдийн л төсөл, явуулж байгаа саналууд, Сангийн яам дээр хамгаалж байгаатай холбоотой шүү дээ. Хөдөө аж ахуйн яаман дээр хангалттай төслүүд байна. Хөрөнгө мөнгө хангалттай тавигджээ. Би зүгээр харамсалтай нь 100 хувь урсгал зардал байгаад нь харамсаад байгаа байхгүй юу.

Дандаа хүүгийн зардал, хүүгийн зөрүү. Энэ хүүгийн зөрүү…/минут дуусав/

Б.Саранчимэг: Г.Ганболд гишүүнд 1 минут нэмж өгье.

Г.Ганболд: Хүүгийн зөрүү гээд бүх мөнгүүд төлөвлөчихсөн. Тэгээд хүүгийн зөрүү өгөөд энэ үр дүн ер нь юу байгаа юм бэ? 
Одоо би сая Баян-Өлгий аймагт явж байхад нөгөө нөөцийн махны мөнгө авчихсан нөхөр энд нөөцийн махаа зарж чадаагүй. Банкныхаа зөрүүгээр нь одоо нөгөө махаа тэндээ борлуулах гээд л зогсож байна шүү дээ. Шал дэмий. Араас нь хяналт ч байхгүй. 

Тэгээд энэ жилийн Ерөнхийлөгчийн хөтөлбөр чинь бүгдээрээ ингээд хүүний зөрүүд өгөх юм бол юу ч наалдахгүй шүү.

Тэгэхээр энэ дээр энэ яамныхан анхааралтай ажиллахаас гадна энэ жилийнхээ энэ багцаар нь тавьж байгаа мөнгөнүүдээ одоо төсөв батлахаас өмнө ноосны урамшуулалд хэдий өгөх юм, арьс ширнийх, улаан буудайд хэдийг өгөх юм гэдгээ яг дүнгээр нь тавиарай. Ноднингийнх шиг бөөн хэрүүл болсон шүү. Бид нар. 

Тэгээд та нар ерөөсөө үзэмжээрээ зарим газруудад нь бөөн бөөнөөр нь өгчхөөд, заримыг нь бүр тэг болгочихсон байж. Бид хэрүүл хийж байж тэр нэг ноосны урамшуулал, арьс ширний урамшуулыг чинь ноднин өгүүлсэн шүү дээ. Та нар мэдэж байгаа.

Тэгэхээр энэ жил би төсөв батлахад үүнийг заавал тоогоор нь алиныг нь хэдэд хэдэн хувийг нь хааш нь зарах юм…/минут дуусав/

Б.Саранчимэг: Г.Ганболд гишүүний асуултад хариулъя. Хэн хариулах вэ? Э.Баттулга дарга.

Э.Баттулга: Г.Ганболд гишүүний асуултад хариулъя.

Байгаль орчин, аялал жуулчлалын салбар орон тоо, цалингийн сан тодорхой хэмжээгээр нэмэгдсэн. Энэ нь яаж нэмэгдэж байна вэ гэхээр Засгийн газрын хэрэгжүүлэгч агентлаг, Ойн агентлаг 38 хүний орон тоотойгоор батлагдсан. Дээр нь мэргэжлийн хяналтын байгууллагуудаас тодорхой чиг үүрэг шилжиж ирж байгаатай холбоотойгоор 9 орон тоо нэмэгдэж байгаа. 
Төсөв яагаад хасагдсан талаар гишүүн асууж байна. 
Ер нь Сангийн яамнаас хөтөлбөрийн зардлыг бүхэлд нь яг жигд 30 хувиар хасаж танаж оруулж ирсэн байна гэж бидэнд тийм тайлбар өгсөн.

Байгаль орчин, аялал жуулчлалын салбарын санхүүжилтийн эх үүсвэрийг бид хэд хэдэн эх үүсвэртэй байх ёстой гэж харж байгаа юм. Хуулийн дагуу. Нэгдүгээрт, Байгалийн нөөц ашигласны төлбөрийн тухай хууль өнөөдөр 26, 27-хон хувьтай хэрэгжиж байгаа. Үүнийхээ хэрэгжилтийг хангаж шаардлагатай мөнгөө олж авна.

Байгаль орчны салбар өөрөө байгалийн нөөцийг ашигласны төлөө орлого олдог салбар учраас буцаагаад тэрэнд нь зарцуулах ёстой гэж байгаа. 100 хувийн 27-хон хувь нь буцаагаад зарцуулагдаж байгаа.

Дараагийн нэг боломж нь бид өнөөдөр яригдаж байгаа энэ газрын доройтол, цөлжилт, уур амьсгалын өөрчлөлттэй холбоотойгоор бүс нутгийн асуудлууд байдаг учраас энд олон улсын зээл тусламж, төсөл, хөтөлбөрөөр хэрэгжих ийм боломжууд байдаг. 
Одоо манай яаман дээр хэрэгжиж байгаагаар 23 төслийн 150 сая долларын санхүүжилттэй төслүүд хэрэгжээд явж байгаа. Бид энэ салбартаа хэрэгцээ, шаардлагатай ажлууд дээр төсөв, санхүүжилтийг бүх эх үүсвэрээс гаргах гэж оролдож байна. Жишээлбэл, манай ойжуулалтын “Тэрбум мод” үндэсний хөтөлбөрт шаардлагатай төсвийг асуулаа.

Бид ганцхан компанийн, нийгмийн хариуцлагын хүрээнд гэхэд Рио Тинто групптэй санамж бичиг байгуулаад хортон шавжтай тэмцэх ажил дээр 7.5 тэрбум төгрөг босгоод ингээд санхүүжилтээ аваад явж байгаа. Иймэрхүү жишээ олон байгаа. Баярлалаа.

Энэ ийм байгаа шүү дээ. Гишүүн ээ. 
Б.Саранчимэг: Сангийн яамнаас асуух уу? 

Э.Баттулга: Сангийн яам хариулъя. Яг адилхан байгаа л гэж ойлгож байгаа.

Б.Саранчимэг: С.Мөнгөнчимэг дэд сайд. Тэр цалин дээр асуусан. Тэр дээр тодруулаадах. М.Санжаадорж хариулах уу? 3 номерын микрофон.

М.Санжаадорж: Сангийн яамны Төсвийн бодлого, төлөвлөлтийн газрын дарга М.Санжаадорж. Гишүүний асуултад хариулъя.

Цалингийн хувьд яагаад ялгаатайгаар нэмэгдсэн юм бэ гэж асууж байна. Шалтгаан нь Мэргэжлийн хяналтын ерөнхий газрыг задалж яамд руу нь байцаагч нарыг шилжүүлж байгаа.

Үүнтэй холбоотойгоор Байгаль орчин, аялал жуулчлалын сайд дээр 8 байцаагч шилжиж очсон байна. 

Харин Хүнс, хөдөө аж ахуй, хөнгөн үйлдвэрийн сайд дээр 157 хүн шилжиж очсон байна. Мэргэжлийн хяналтаас. Нэгдүгээрт.

Хоёрдугаарт, Хүнс, хөдөө аж ахуйн сайдын багцын бараг бүх хүн нь хөдөө орон нутагтаа ажиллаж байна. Дээр нь шууд багтсан ийм хүмүүс байгаад байна. 
Байгаль орчин бол аймгуудын Байгаль орчны газар өөрөө хэвтээ бүтэцтэй байгууллага. Тэгэхээр аймгууд дээр зардлууд нь нэмэгдэж байгаа гэж ойлгож болно. Ийм байгаа.  Тийм.

Б.Саранчимэг: Хүнс, хөдөө аж ахуй, хөнгөн үйлдвэрийн яамнаас хариулъя. 2 номер. Т.Жамбалцэрэн дарга уу. 
Т.Жамбалцэрэн: Г.Ганболд гишүүний асуултад хариулъя.

Дотаци, урамшууллын зардал, зардлынхаа ангиллаар арга хэмжээ болгоноороо задарч тусгагдаж байгаа. Одоо улаан буудайн урамшуулал, сүүний урамшуулал, арьс ширний урамшуулал, ноосны урамшуулал, хүнсний ногооны урамшуулал гээд.

Яг ингээд батлагдаад явчихаар салбарын дотаци, урамшууллын зардал дутна. Үндсэндээ 50 хувьд нь бид өр үүсгэнэ гэсэн үг. Өмнө нь бид нэгдсэн зардлын ангилалдаа явчхаад дотор нь шилжүүлээд зохицуулалт хийдэг байсан бол одоо тийм зохицуулалт хийх боломжгүй болж байгаа гэсэн үг. 
Тэгэхээр бид төсвийн саналдаа 90.6 тэрбумын санал өгсөн. Одоо төсвийн төсөл дээр явж байгаа нь 44.6 тэрбум байгаа. Үндсэндээ 50 хувьд нь өр үүсгэнэ л гэсэн үг.

Б.Саранчимэг: Гишүүд асуулт асууж, хариулт авлаа. Надад цөөхөн асуулт байна.

Тэгэхээр энэ 2023 оны төсвийн гол онцлог бол бид шинээр хөрөнгө оруулалт нэмэхгүй. Байгаа, эхэлсэн ажлуудаа дуусгана гэж байгаа шүү дээ. 
Тэгэхээр энэ дээр бүгдийг нь, ер нь хэдэн хувь нь дуусахаар төсөвлөгдөж, төлөвлөгдөж орж ирсэн бэ? 
Нөгөө талаар Ус бохирдуулсны төлбөрийн тухай хуулийг би ахалж ажиллуулаад, дараа нь энэ дээр нэлээн олон тэрбум төгрөг Сангийн яамны төрийн санд хуримтлагдсан. Энэ эргээд Байгаль орчны яаманд очоод зориулалтаараа ашиглагдаж байгаа юу? Яг энэ дээр нэг тодорхой хариулт өгөөдөх.

Хэрвээ ашиглагдаагүй бол энэ мөнгийг хэзээ өгөх юм бэ? Энэ жилийн мөнгө ерөөсөө тэр яам руу түрүү лав ороогүй байсан. 
Нөгөө талаар энэ байгалийн нөөц ашигласны төлбөр ярьж байна. Бид одоо жишээ нь хогны татвар гээд баахан мөнгө авчихдаг. Эргээд нөгөөдөх мөнгө нь 27 хувь нь л эргээд зарцуулагддаг гэж хэлээд байна шүү дээ. 
Тэгэхээр энэ ямар учиртай юм бэ? Тэгээд үнэхээр хууль эрх зүйн орчин нь болохгүй байгаа бол Байгаль орчны яам, Аялал, жуулчлалын яам энэ дээрээ бас энэ хууль эрх зүйн орчин дээр сайжруулах санал онол дээрээ анхаарч ажилламаар байна. Ерөөсөө л санал оруулж ирэхгүй байгаа. 
Өмнө нь ч гэсэн бид энэ Байнгын хороон дээр байгаль орчны асуудал маш бага яригдсан шүү. Тэгээд байгаль орчны багц хууль гээд л яригддаг. Үнэхээр өөрсдийн алдаагаас буруу хууль ороод ирсэн гээд татсан. Өнөөдөр орж ирэх сураггүй байгаад байгаа. 

Тэгээд өнөөдөр Монгол Улсын Ерөнхийлөгч нь хүнсний аюулгүй байдал, хүнсний хангамж, дээрээс нь “Тэрбум мод” гээд маш том санаачилгыг гаргаад, үүнийг төсөвт тусгаад ингээд явж байгаа энэ цаг үед тэр задаргаа нь байхгүй. Эргээд нөгөө мөнгө нь яаман дээрээ оччихсон. Яаж зарцуулагдах гэж байгаа нь мэдэгдэхгүй байна гэдэг дээр гишүүд маш их гомдолтой байгаа. 
Тийм учраас Та бүгд маань энэ дээр дараа дараачийн юу нь дээр их тодорхой, ялангуяа энэ Байнгын хорооны гишүүддээ үүнийгээ ойлгуулж ингэж явах хэрэгтэй.

Тэгээд энэ Байгаль орчны яам өнөөдөр хэлж байна шүү дээ. Г.Ганболд гишүүн. Нөгөө төсөв чинь хасагдчихсан байна. Бид нарт өнөөдөр ингэчихсэн байна гээд ямар нэгэн санал хэлээгүй шүү дээ. Үүний төлөө ерөөсөө хамтарч яваагүй шүү дээ. 

Дараагийн Байнгын хороон дээр ямар хэлэлцэх асуудал байна гэсэн хэн нь ч орж ирээгүй. 
Тийм учраас та нар дараагийнхаа энэ хууль эрх зүйн орчныг сайжруулах, эргээд энд, ялангуяа төсвийн хоёр дахь хэлэлцүүлэг явж байхад ямар ч сураггүй. Дараа нь бид нарт мөнгө байхгүй. Хортон шавьжиндаа идэгдээд ингээд мөнгө тавьж өгөөгүй гэдэг юм бас ярихгүй шүү. Ганц удаа яриагүй байж.

Тэгээд дээрээс нь энэ тэрбум модны тал дээр хуш модыг хамгаалаад өгөөч ээ гэсэн. Хамгаалж байгаа юм байхгүй. Засгийн газар гэж байгаа. Бие бие рүүгээ чихээд. Эргээд тэр мод чинь 30 жил дахиад сэргэж чадахгүй болчихсон ийм л хэмжээнд байгаа шүү дээ. 

Тэгээд тэр мөнгө чинь яаж байгаа юм. Хэдэн хүний хармаанд ороод өнөөдөр улсын төсөвт тэр их мөнгө татвар төлөхөөсөө илүү маш их хохирол өгч байгаа шүү дээ. Тэгээд энэ дээрээ бас анхаараач ээ гэж хэлмээр байна. 
Хүнсний ногооны хувийг ойрын хоёр жилд ингээд 100 хувь хүргэнэ гээд ингээд явж байгаа. Тэгээд хүнсний ногооны үрийг шинэчлэх зайлшгүй шаардлагатай байдаг юм байна лээ. Өнөөдөр тэгэхээр энэ шинэчлэлт ямар явагдаж байгаа вэ? Үрийн шинэчлэлд мөнгө төгрөг тавьсан байгаа юу? Энэ тал дээр бас нэг тодруулга авъя.

Нөгөө талаар энэ агаарын бохирдол гэж ярьж байгаа. Агаарын бохирдол хотын төвлөрлийг сааруулна. Агаарын бохирдлыг бууруулна гээд байгаа. Энэ дээр тэр нөгөө утаагүй түлшний үйлдвэрийн мөнгүүд хасагдчихсан байна лээ. Энэ мөнгөнүүдийг дахиж нэг юунаас нөгөө рүү. Үүнийгээ дуусгана гэснээрээ ингээд дуусгах бүрэн боломж байгаа юу гэсэн нэг ийм асуулт.

Нөгөө талаар одоо энэ говь нутгийн цөлжилтийг бууруулахад тодорхой энэ 2023 оны төсөв болоод 2023 онд хэдэн хувиар бууруулна, ямар тодорхой ажлууд энэ дээр тавигдсан байгаа вэ гэсэн нэг ийм асуулт байна.

Говьд тэр нөгөө цөөрөм, хөв цөөрмийг олноор байгуулах ёстой гээд байгаа.

Тэгэхээр ийм төслүүд эхэлчихсэн. Энэ дээр мөнгөнүүд нь тавигдаагүй ийм ажил байгаа юу? Ш.Мягмар даргаас тодруулж асууя. Баярлалаа.

Хөдөө аж ахуйн яамнаас эхэлчихье. Т.Жамбалцэрэн дарга. 2 номер.

Т.Жамбалцэрэн: Б.Саранчимэг даргын асуултад хариулъя.

2023 оны төсөв дээр хүнсний ногооны үрийн шинэчлэлд 1.4 тэрбум төгрөгийн санхүүжилтийг тавьж өгсөн. 2022 он онд 2 тэрбум төгрөг тавигдаад хүнсний ногооны үрийн шинэчлэлийг хийсэн байгаа. 
Хөрөнгө оруулалтын ажлууд дээр шилжих санхүүжилттэй арга хэмжээнүүд бүгд тусгагдаад явсан. Өртөг нэмэгдсэн ажлууд дээр аудитын дүгнэлт гарсны дараа буюу одоо тэгээд 2024 он руу шилжих ийм л зохицуулалт явагдаж байгаа.

Үр дээр 1.4 тэрбум.

Б.Саранчимэг: Байгаль орчны яам. Э.Баттулга дарга хариулъя. 

Э.Баттулга: Б.Саранчимэг гишүүний асуултад хариулъя. 

Хуш модны самарын асуудлаар Засгийн газар дээр Засгийн газрын Хэрэг эрхлэх газрын дэд даргаар ахлуулсан Хууль зүй, дотоо хэргийн яам, Байгаль орчин, аялал жуулчлалын яам, Татварын ерөнхий газар, Гаалийн ерөнхий газрын хамтарсан ийм ажлын хэсэг байгуулагдаад ажиллаж байгаа. 
Ер нь маш том далд эдийн засгийн ийм нэг салбар байгаа. Байгалийн нөөцийн зохистой ашиглалт. Нэг талаасаа хөдөлмөр эрхлэлтийг дэмждэг. Нөгөө талаасаа байгаль орчиндоо сөрөг нөлөөтэй. Үүнийг яаж зохистой ашиглуулах вэ, яаж нөхөрлөлүүд юм уу, мэргэжлийн байгууллагуудад тулгуурласан байдлаар явуулах юэ? Энэ дээрээ яг татварын орлогыг яаж зөв, зохистой хэмжээнд тавиад хяналтаа тавиад явах вэ гэдэг дээр ажлын хэсэг гарчихсан. Ойрын үед шийдвэр гаргаад явна.

Цөлжилттэй холбоотой асуудлууд дээр цөлжилт, газрын доройтлыг бууруулах, цөлжилтөөс сэргийлэх гээд хөтөлбөрийн зардал байгаа. Энэ хөтөлбөрт орсон ажлуудын задаргаа л байж байна. Үүний дийлэнх ажлуудыг гадаргуун усыг хуримтлуулах, хөв цөөвөр байгуулах ажлууд эзэлж байгаа. 
Шинэлэг ямар механизм, арга аргачлал ашиглаж байна уу гэхээр энэ жил бид усны засаглалыг шинэлэг арга замаар хэрэгжүүлэх нь гээд төсөл хэрэгжүүлж байгаа. 
Ус бохирдуулсны төлбөрийн орлоготой холбоотой.

Бидний яриад байгаа гол асуудал бол одоо жишээлбэл, усны нөөцийн төлбөрөөс жилдээ 48.1 тэрбум төгрөг улсын төсөвт орж байгаа юм. Улс, орон нутгийн төсөвт орж байгаа. Эндээс хамгийн багадаа 35 хувиар тооцож хөрөнгөө зарцуулах ёстой. Тэрний хуулиар заагдсан гол үйл ажиллагаа нь булаг, шадны эхийг хамгаалах, гадаргуу усыг хуримтлуулах, хөв цөөрөм байгуулах, бэлчээрийн усжуулалтыг нэмэгдүүлэх гэх мэтчилэн ийм зардлууд тусгагдаж байгаа. 
Бид энд дурдагдаагүй ямар асуудал байсан бэ гэхээр энэ төсвийн төслийг бид Сангийн яаманд өргөн барихаасаа өмнө, саналаа хүргүүлэхээсээ өмнө 21 аймгийн Байгаль орчин, аялал жуулчлалын газарт болон аймгийн Засаг дарга нарт иргэдийн Төлөөлөгчдийн Хуралд танай аймагт байгаль орчны чиглэлийн ийм асуудлууд тулгамдаж байгаа энэ энэ дээрээ ийм хөрөнгө оруулалт зарцуулаарай гэсэн ийм хүсэлт явсан байгаа. Бүх аймгуудынх нь жагсаалтаар аймаг нэг бүрчлэнгээр хүргүүлсэн байж байгаа юм. 
Тэгэхээр эндээсээ бидний хэлээд байгаа гол асуудал бол орон нутаг өөрийнхөө байгалийн нөөц ашигласны төлбөрөөс орж байгаа орлогыг яг зориулалтынх нь дагуу байгаль орчны үйл ажиллагаанд. Таны хэлж байгаа тэр хөв цөөрөм байгуулах ажилд зарцуулаарай гэдэг ийм чиглэл нь оччихсон байж байгаа.

Тийм. 26 хувьтай л байгаа. Хэрэгжилт нь. 100 хувиас 26 хувийг нь л зарцуулж байгаа.

Б.Саранчимэг: Сангийн дэд сайд С.Мөнгөнчимэг хариулъя. Ус бохирдуулсны төлбөр.

С.Мөнгөнчимэг: Байнгын хорооны даргын асуултад хариулъя.

Хөрөнгө оруулалттай холбогдолтой асуулт асуусан. Ирэх онд 1061 төсөл, хөтөлбөр, 2.7 их наядын санхүүжилтийн дүнтэй. Энд дандаа шилжих төсөл, хөтөлбөрүүд хэрэгжихээр байгаа. Үүнийг ирэх онд 86 хувийг нь бид бүрэн ашиглалтад оруулна гэсэн ийм төлөвлөгөөтэй ажиллаж байгаа.

Ус бохирдуулсны төлбөр одоогийнхоо хүчин төгөлдөр хуулиараа байгаль орчин, уур амьсгалын санд төвлөрүүлээд тэндээсээ зарцуулагддаг байгаа. Яг энэ хүрээндээ бид ирэх онд 620 сая төгрөг төвлөрнө. Тэгээд үүнийгээ тэр зарцуулагдах журмынхаа дагуу сандаа төвлөрөөд зарцуулагдах журмынхаа дагуу зарцуулагдаад явна гэсэн ийм тооцооллыг хийсэн байгаа.

Б.Саранчимэг: Ш.Мягмар дарга энэ дээр хариу л даа. 
Энэ чинь 620 сая биш шүү дээ. Хэдэн тэрбум хуримтлагдчихсан байгаа. Тэр чинь ерөөсөө яаман дээрээ наад санд чинь очоогүй байгаа.

Ш.Мягмар: Байнгын хорооны дарга Б.Саранчимэг гишүүний асуултад хариулъя.

Ус бохирдуулсны төлбөрийн тухай хууль 10 сарын 01-ний байдлаар 2.1 тэрбум төгрөг улсын төсөвт орсон байгаа.

Ус бохирдолын төлбөрийн тухай хуулиар энэ уур амьсгалын өөрчлөлт, Байгаль хамгаалах сангаар дамжуулан зарцуулах ёстой. Гэхдээ улсын төсвийн тухай хууль болон татварын юугаар улсын төсөвт орчихсон. Байгаль хамгаалах санд нэг ч төгрөг ороогүй байгаа. Зарцуулаагүй байгаа.

Говийн бүсэд хөв цөөрөм байгуулах, булаг шанд тохижуулахтай холбоотой зардлуудыг тусгасан боловч шинээр хөрөнгө оруулалт хийхгүй гээд Сангийн яам ирэх жил нэг ч төгрөгийн төсөв тавиагүй байгаа. Зөвхөн энэ жил нөгөө он дамжиж байгаа Аварга тосон, Бүрд нуурыг сэргээх ажлын төсөл явж байгаа. 
Б.Саранчимэг: Б.Оюунсанаа дарга хариулъя. 
Шинээр цөөрөм байгуулаад нөгөө мөнгө нь дутчихсан тийм хөв цөөрөм байгаа юу л гэж асуугаад байгаа юм. 
Ш.Мягмар: Ажил байлгүй.

Б.Саранчимэг: За.
Б.Оюунсанаа: Б.Саранчимэг дарга гишүүний асуултад хариулъя. 
Тэгэхээр ойжуулалт, ой нөхөн сэргээлт, “Тэрбум мод”-той холбоотойгоор мэдээж энэ дээр маш их ажлууд хийгдэх хэрэгтэй байгаа. Ялангуяа эхэн үедээ бид нэлээдгүй бэлтгэл ажлыг хийх хэрэгтэй байгаа. 

Тэгээд тэр ч үүднээсээ бид ерөнхийдөө Монгол Улсын ойн аж ахуйн арга хэмжээнд 92.3 тэрбум төгрөгийг төсөвлөсөн. Хүргүүлсэн. Харамсалтай нь 6.1 тэрбум төгрөг батлагдаж байна.

Үүнээс яг ойжуулалт буюу “Тэрбум мод” руу чиглэсэн 34.2 тэрбум төгрөгийн саналыг явуулсан юм. Гэтэл үнэндээ энэ нь 2.2 тэрбум болсон.

Ойн хөнөөлт шавьжтай холбоотойгоор Монгол Улс даяараа бүгдээрээ хашхиралдаад сүртэй юм болцгоосон. Эцсийн дүндээ 732 мянган га талбай энэ жил хөнөөлт шавьжид нэрвэгдчихээд байгаа. Ирэх жил энэ нөхцөл байдал даблдаж нэмэгдэх юм уу, яах вэ гэдгийг хэлэхэд одоохондоо хэцүү байгаа. Яагаад гэвэл эр шавьжны биологийн нөхцөл байдлаас хамаарна. Энэ жил өвөлжсөн байдлаас нь хамаарна. Хэрэв нөхцөл байдал биднээс эсрэгээр явах юм бол энэ маань сая гаруй га талбай болоод ингээд явна.

Нэг талдаа “Тэрбум мод” тарих гээд байдаг. Нөгөө талдаа хэдэн тэрбумаар модод шавьжинд өртөөд байна.

Тэгэхээр бид энэ дотроо болохоор юу гэдэг юм, менежментээ хийгээд, зохицуулалтаа хийгээд бас нэг төсвөө ийшээ тавиад өгчихмөөр байгаа юм. 
Эрхэм гишүүд, холбогдох хүмүүс маань та нар бас дэмжээд өгөөч ээ гэж хүсмээр байна. Бид хүслээ, хүсэлтээ явуулсан, саналаа явуулсан, тооцооллоо явуулсан. Нарийвчлаад үйл ажиллагаа тус бүрээрээ энд байгаа. Харамсалтай нь энэ маань 6.1 дээр буучхаад байна. Баярлалаа.

Б.Саранчимэг: С.Мөнгөнчимэг сайд аа,

Ингээд буруу мэдээлэл өгөхгүй шүү дээ. Тэр санд чинь төвлөрчихсөн 2.1 тэрбум төвлөрчихсөн. Ус бохирдуулсны төлбөрийг нь авчихсан. Дээрээс нь 2.1 тэрбумыг 625 сая санд хуримтлагдчихсан. Тэрийгээ зарцуулаад явж байгаа гэдэг ийм буруу мэдээлэл өгөхгүй ээ. 

Тэгээд үүнийгээ одоо яг эргүүлээд тэр санд нь өг л дөө. Сангийн яам аа. Үүнийг хэзээ өгөх боломжтой вэ? Энэ дээр тодруулга өгмөөр байна. 

С.Мөнгөнчимэг: Байнгын хорооны даргын асуултад тодруулж хариулъя. 
Би ирэх оныхыг 620 сая төгрөгөөр төлөвлөсөн байгаа гэж ингэж хэлсэн. Ирэх оны төлөвлөснөө би тоогоо хэллээ. Яг одоо бол 9 сарын байдлаар 1.7 тэрбум төгрөг улсын төсөвт орсон байна. 9 сарын гүйцэтгэлээр.

Яг 9 сарын гүйцэтгэлийн байдлаар 1.7 тэрбум орсон байна. Тэгээд үүнийгээ яг хуулийнхаа дагуу энэ тусгай сан руу шилжүүлнэ.

М.Санжаадорж: Сангийн яамны Төсвийн бодлого, төлөвлөлтийн газрын дарга М.Санжаадорж. 
Б.Саранчимэг: 3 номерын микрофоныг өгье дөө.

М.Санжаадорж: Сангийн яамны Төсвийн бодлого, төвлөлтийн газрын дарга М.Санжаадорж.

Байгаль орчин, уур амьсгалын сангийн орлого яаж бүрэлдэж явдаг вэ гэхээр өмнөх онд нь орсон орлого нь дараа жилд нь төсөв дээр тавигдаад. Өөрөөр хэлбэл улсын төсөвт орчихсон орлого буцаагаад улсын төсвөөсөө зарцуулаад явдаг тийм схемээр явдаг.

2.1 тэрбум гэдэг орлогыг ярьж байгаа нь 2021 он, 2022 оных нь нийлбэр дүнгээ хэлээд байна. Гэтэл 2021 онд чинь бид 1 тэрбум төгрөг өгөөд зарцуулагдсан. Байгаль орчин, уур амьсгалын сан дээр.

Энэ жил дээр 623 сая төгрөг тавьчихсан. Ирэх жил дахиад яг ийм дүн. Бид байгаль орчин, уур амьсгалын санг нэг бол орлогоор нь зарлагаар нь шууд хийж байж болно. Өөрөөр хэлбэл мөнгө нь орвол зарцуулна. Орохгүй зарцуулахгүй гэдэг тийм хатуу концепцоор хийж болно. Тэгж төсвөө өөрчилж болно. 
Тэгэхдээ тэгсэн тохиолдолд мөнгө нь ямар нэгэн байдлаас болоод орохгүй болоод чөлөөлөлт их яваад ч юм уу, орох…/минут дуусав/

Б.Саранчимэг: Гишүүд асуулт асууж, хариулт авлаа. Одоо санал явуулна. Гишүүдээс бичгээр санал ирүүлэх ёстой. Тэгээд одоогоор энэ хоёр санал ирүүлсэн байна. Тэгээд санал хураалтыг явуулъя.

Санал гаргаж байгаа энэ төслийн зүйл, хэсэг, заалтын дугаар нь 13.1.2-т төсвийн төслийн 2 дугаар хавсралтад байгаа. Санал оруулж ирсэн байна.

Тэгэхээр Т.Аубакир гишүүн үр тариа хадгалах агуулах. Увс, Дорнодод хэрэгжих хугацаа 2022-2024 он. Төсөвт өртөг нь 2 тэрбум 449.8 сая төгрөг. 2023 онд санхүүжих дүн нь 949.8 сая төгрөг гэсэн төсөл, арга хэмжээний төсөвт өртгийг 5 тэрбум гэж өөрчлөх санал оруулж ирсэн байна.

Тэгэхээр 2023 оны санхүүжих дүнд өөрчлөлт орохгүй гэсэн байна. 
Тэгсэн хэдий ч энэ төсөл, арга хэмжээний 2023 онд санхүүжилтын өөрчлөлт орохгүй ч гэсэн 2024 оны төсөвт нөлөөлөх юм байна гээд ингээд төсвийн зөвлөхүүд гаргаж ирсэн байгаа учраас энэ дараагийн яг нөгөө юунаас зарлагадах вэ гэдэг ийм тодорхой саналыг оруулж ирэх учраас энэ дээр санал хураалгах боломжгүй байна.

Хоёр дахь санал ирсэн байна. Энэ Ж.Батжаргал гишүүнээс. Байгаль орчны яамны төсөвт шинээр тусгах гэсэн ийм санал. Цаг агаарт зориудаар нөлөөлж хур тунадас нэмэгдүүлэх борооны пуужинг 2500 ширхэгийг гэж байна. Тэгээд 1.5 тэрбум төгрөг Тийм ээ.

Тэгэхээр үүний эх үүсвэр нь болохоор бусдаар гүйцэтгүүлсэн ажил үйлчилгээнээс авъя гээд. 
Тэгэхээр энэ дээр бас нөгөө эх үүсвэрийг нь заагаад өгчихсөн байгаа учраас гишүүд санал хураалтад оролцоно уу. Энэ дээр санал хураалт явуулъя. Санал хураалт. Эхлээд санал хураалаа явуулчих.

Ямар байсан үүнийхээ санал хураалтыг явуулъя. Гишүүд анхааралтай байгаарай. Санал хураалт.

Г.Ганболд гишүүн горимын санал хэлье гэнэ. 
Г.Ганболд: Би одоо сая дэмжиж санал өгсөн. Тэгээд энэ хурууны хэрээс уншсангүй.

Тийм учраас энэ саяын хураасан саналыг хүчингүй болгоод дахин санал хурааж өгөөч.

Б.Саранчимэг: Г.Ганболд гишүүний саналаар энэ саналыг хүчингүй болгох санал хураалт явуулъя. 
Энэ санал хураалт хүчингүй боллоо. Шинээр санал хураалт явуулъя. Санал хураалт.

Ж.Батжаргал гишүүний санал дэмжигдлээ. Г.Ганболд гишүүн санал тавьсан уу?
Санал хураалт явуулж дууслаа. 
Төсвийн төслийн хоёр дахь хэлэлцүүлгийг хийсэн талаар Байгаль орчин, хүнс, хөдөө аж ахуйн байнгын хорооноос гаргах санал, дүгнэлтийг Улсын Их Хурлын гишүүн Д.Өнөрболор Төсвийн Байнгын хорооны хуралдаанд танилцуулна.

Мөн энэ Газрын хоёр хуулийн төслийг буцаасан тухай санал, дүгнэлтийг Д.Өнөрболор гишүүн Төсвийн Байнгын хороонд танилцуулна. 

Монгол Улсын 2023 оны төсвийн тухай, Нийгмийн даатгалын сангийн 2023 оны төсвийн тухай, Эрүүл мэндийн даатгалын сангийн 2023 оны төсвийн тухай хуулийн төслийн хоёр дахь хэлэлцүүлгийг хэлэлцэж дууслаа. 
Өнөөдрийн хуралд идэвхтэй оролцсон Улсын Их Хурлын эрхэм гишүүд, ажлын хэсгийнхэнд баярлалаа. 

Бичлэгээс буулгасан:
ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ

